
Mit ‘ne prins van sjlechts 23 jaor en ’t 
jóngste prinselike gezelsjap van D’n 
Uul ooit, weijt d’r letterlik en figuurlik  
eine frisse windj door de vereiniging. 
Zien doel dit jaor: de jeug vólop 
betrekke bie D’n Uul. Tradisie 
beware, maar mit allebei de bein 
in ’t hie en noe. Same mit zien 
beste jeugvrunj en zien broor 
geit hae dees missie aan. Drie 
van de veer zeen al ins aktief 
gewaes bie de jeug van D’n 
Uul, allemaol mit ’n kloppend 
hert veur vastelaovend. 
Jóngk, enthousias en ‘n 
tikkelke rebels: dit belaof ein 
bezunjer sezoen te waere.

Alwéér verassingseffek bie 
 ‘t interview

Naodet ich veurig jaor al gans  verras 
waas doordet mien eige sjoonbroor 
bie ’t interview versjeen, waas ’t 
dit jaor wéér raak. Ich bel aan bie de 
lokasie en eine jónge jóng 
duit de deur aope. “Det zal 
waal de zoon van zeen”, 
dink ich nog. Ich loup nao 
binne, kiek om den hook... 
en zeen dao drie nóg jónger 
mansluuj zitten. Zól dit dan 
toch ’t nuje prinselik gezelsjap zeen? Op de 
vraog waem van de here prins geit waere, sjtik 
Jules Breuer (23) zien handj op. Nondeju! Ich 
kin mich neet herinnere det D’n Uul oojt zónne 
jónge prins haet gehad. Maar good, bliekbaar begint 
’t verassingseffek bie ’t interview inmiddels ein nuuj 
tradisie te waere. En eerlijk is eerlijk: zónne jónge 
prins pas eigelik waal bie ’t idee van ‘ne frisse windj 
door de vereiniging, zeker nao zo’n jubileijemjaor vol 
tradisie. En zo, nog lich verbouwereerd, beginne veer 
aan oos gesjprek.

Brak bie de vlaaio
Al flot bliek det ’t gezelsjap neet allein jóngk is, maar 
det ’t Remunjs plat d’r ouch neet bie ederein good in 
zit. ’n Doos mit flaai waert op taofel gezat. “Wils se 

kroemele mit pudding?” vreug ein van de jónges. Wo 
op Jules hem geliek verbaetert “gräömelkes zóls se 
bedoele”. Twee van de adjudante zeen ’t Remunjs nog 
aan ’t lere, maar de prins zit d’r sjtrak baovenop. Det 
belaof get.

Waat ouch drek opvélt: zie zitte d’r sjtök veur sjtök 
mit get klein uigskes bie. De aovend d’r veur waas d’r 
nog ein euverlik gewaes mit de PKBK, Vors Dirk I en 
Theo, en det waas oeteraard neet bie ’n glaas water 
gebleve. “Veer vónje ’t eigelik ouch waal lollig om 
get brak bie ’t interview te versjiene”, grap ein van 

de jónges. Sjtudentikozer kin bienao 
neet.

Net as veurig jaor kóste veer get 
vraoge die ich had veurbereid 
geliek euversjlaon. Det deze 
jónge prins neet getrouwd is en 
gein kienjer haet, kós ich mich 
namelijk zónger naovraoge 
waal veursjtelle.

Remunj, rechte en regere
Jules is eine echte Remunjse 
jóng: gebaore en getaoge, 
en nog altied woonechtig bie 
zien elders op ’t Hammerveldj. 

Mit zien 23 jaor en drie 
maondj op de daag van zien 

oetrope geit hae de beuk in 
es de jóngste Sjtadsprins van 

Remunj. Daomit pak hae dae titel 
aaf van aad-Sjtadsprins Maurice I 

Zwanenberg, dae destieds drie maondj 
ajer waas. Jules is bezig mit de sjtudie 

rechtsgeleerdheid. Ómdet hae aafgeloupe 
jaor neet alle vakke 
van de pré-master in 
Mesjtreech haet gehaold, 
mót hae dit jaor ein 
aantal vakke via de Aope 
Universiteit inhaole. 
Det is gein fulltime 

bezigheid, dus zo hilt hae genóg tied euver 
om dit jaor es veurgenger van D’n Uul te 

regere. Zien biebaan es Chef Servicebalie 
bie de Albert Heijn aan de Godsweerdersingel 

zal daodoor de kómmende waeke waarsjienlijk ouch 
op ’n leger pitje kómme te sjtaon. Volgend jaor haop 
hae de master in Mesjtreech op te pakke. Welke 
richting det persies waert wit hae nog neet, maar 
privaatrecht kint hae zich good veursjtelle. Daonao 
lónk mesjiens de hele waereld van de advocatuur, al 
is det veur noe nog toekómsmeziek.

Det hae tiedes zien sjtudie in Remunj is blieve wone, 
besjrief hae als ‘n heel bewuste keuze. Hae haet 
geine sjterke drang om weg te gaon. “’t is hie geweun 
fijn,”zaet hae “en zeker in de zomer, mit al det water, 

Veur mien geveul höb ich mien 
pekske pas net weer in de 
kas gehange, mer noe klop de 
vastelaovend alweer op mien 
burgemeistersdeur (die is trouwes 
pas geverf, dus gaer ein bietje 
veurzichtig). Terwiel ich dit sjrief ligk 
de èlfde van de èlfde net ein paar 
daag achter ós. Dae magische datum 
wo-op alles weer begint, de daag 
wo-op ’t hert van ós Remunjenere 
weer ein bietje sjneller geit kloppe. 
’t Begint weer te kriebele, lankzaam 
geis se weer naodinke: koup ich 
mich ein nuuj pekske dit jaor (en wie 
verkoup ich det aan miene man)? 
Wieväöl prinse en wieväöl prinsesse 
kriege veer dit jaor? Kriege veer 
ein heks of ein feeks? En netuurlik: 
waem waert dit jaor de prins(es) 
van Sjtadsvastelaovesvereniging D’n 
Uul? .

Vastelaovend kump daomit altied 
persies op tied. De zomer is veurbie, 
de blajer valle, en nog net veurdes dich 
’t ech neet meer zuus zitte begint ’t! En 
de Limburgse vastelaovend dae begint 
netuurlik in Remunj, wo angers?
Noe ich alweer ein tiedje eure 
burgemeister moog zeen, mót ich 
ouch cóncludere: ’t is neet allein de 
vastelaovend dae in Remunj begint! 
Remunj is zoget de bakermat van oze 
gesjiedenis en besjaving. De eerste 
sjtad in Limburg mit sjtadsrechte. De 
gebaorteplaats van Pierre Cuuypers, 
de eerste arsjitek dae internationaal 
naam en faam maakde en ’t hoes haet 
geboewd veur oos nationaal sjatte. 
Die euveriges baeter beveilig zeen es 
die in Paries. Remunj, det ajer is es 
Amsterdam, det zich dit jaor mit 750 
jaor al heel get meinde en de rink A10 
waal 3(!) daag toe deej om det te viere. 
Es of det väöl is! Veer sjloete de A73 
minstes 6 weekenden per jaor, det is 
pas lef höbbe! Remunj wo dit jaor de 
eerste officiële Prinsjesdag in de regio 
haet plaats gevónje. En volgend jaor 
kump ouch nog de keuninklike troon 
van Cuuypers nao Remunj! Den is ’t 
nog mer ein kwestie van tied veurdet 
Remunj ’t centrum van de democratie 

waert. Ich höb mich in eder geval al ein 
nuuj heudje gekoch.
Jao, leef luuj; Remunj tummert flink 
aan de waeg. Anno 2025 gaon mien 
jónges en maedjes in ’t sjtadhoes 
dao sjtug mit door. De cement van 
’t ein projek is nog neet opgedreug 
of de sjloopkogel geit al door de aje 
V&D. Det lèste waas troewes bienao 
neet neudig gewaes. De Sjtadsgarde 
waas dao de èlfde van de èlfde, mit 
persies de èlfde sjeut, al óngerhandj 
mit begós. Zelfs in de boetegebiede 
van oos sjtad geit de sjöp de gróndj in. 
Veer breije inmiddels oet toet Melik! 
Waat jaomer det ze dao net eine nuuje 
burgemeister höbbe, angers wis ich 
’t waal!
Maar ein sjtad drejt netuurlik neet 
allein óm feeste, sjoon geboewe en 
luxe grei. In ein sjtad geit ’t net wie 
in ’t laeve óm de luuj die se óm dich 

haer höbs. Ein sjtad is pas ein fijn 
plaats óm te laeve es luuj same wirke 
en get euver höbbe veur de anger. Es 
ederein versjillend is en toch geliek. 
Es teendoezjende miense same kinne 
viere zónger ein sjeif waord. En den 
weit ich; det is Remunj. Ein bietje 
paradies op aerd. Ein plaats die veer 
zo sjoon höbbe gemaak, des se hie 
noojt meer weg wils. Den bön ich eine 
greutse burgemeister. Greuts op dees 
sjtad en veural op de miense die hie 
wone. 

Sóms is ’t lestig óm in deze tied die 
gooj dinger te blieve zeen. D’r kump 
väöl op ós aaf en doe mós euveral 
op veurbereid zeen. En ouch dao is 
Remunj weer de eerste: 6 gezinne 
höbbe veur ós allemaol oetgeperbeerd 
wie ’t is óm 72 oer zónger sjtroum te 
laeve. Die höbbe laote zeen det det 

in Remunj heel good kint. En daomit 
kump de Remunjse vastelaovend 
ouch weer persies op ’t goje moment: 
efkes dien zorge opzie kinne zitte. ’t 
Insigste noodpakket des se dees daag 
neudig höbs zeen de gehakbelkes 
van dien mam. D’r is genóg beer 
en al die vriewilligers bie ós sjoon 
vastelaovesvereiniginge höbbe zich 
’t leech oet de uig gewirk óm ós eine 
geweldige vastelaovend te laote 
belaeve. 

Leef luuj van Remunj, ich wins uch 
eine fantatisch sjone tied. En of 
geer noe allein de optoch kiek of uch 
helemaol in de vastelaovend sjtórt, ein 
dink is zeker: Vastelaovend dae begint 
en eindig in Remunj! 

Eure burgemeister, 
Yolanda Hoogtanders

Veurwaord burgemeister Hoogtanders 

Leef Uule, leef 
vastelaovesvierders 
van Groot Remunj

De jeug haet de toekóms... 
en dreug dit jaor de scepter en twee vaere:

‘NE JÓNGE UUL HAET DE VAERE 
RECH OP ‘T KÖPKE'

maak deze maak deze 
vastelaovend d’r eine vastelaovend d’r eine 

veur in de veur in de 

is ’t fantastisch.” Natuurlijk witse nooit waat de 
toekóms brink, maar los van mesjiens nog efkes 
op kamers gaon zuut hae zichzelf neet oet Remunj 
weggaon.

Remunjs nes
Ouch zien elders zeen echte Remunjenere. Moder 
Marie-Anne van der Woning en vader Hans Breuer 
zeen hie ouch gebaore en opgegreujd en al “eine hele 
lange tied” gelökkig same.  Marie-Anne zölle vaol 
miense kinne van de Polkadots, wo zie al jaore in 
zingk en optreujt. Zie werk bie de Gemeinte Remunj 
op ’t Klanten Contact Center (KCC) en is daonaeve 
ouch trouwambteneer. Jaorelangk waas zie daobie 
actief bie D’n Uul, veural bie de kienjermiddig dae 
zie ouch mit Iris van Ginkel regisseerde. Gein wónjer 
det dus ouch Jules en broor Luca Breuer (27) dao 
as kienjer regelmaotig aan mitdeje. Vastelaovend 
zit bie Marie-Anne sowieso in ’t blood. Zo trek 
zie ouch róndj mit de groep “De Aandujers”, mit 
vastelaovend herkinbaar aan häör felraoze pekskes. 
Dae groep maak mit de vastelaovend ’n kómpleet 
program, trekke d’r same op oet, bezeuke allerlei 

evenemente en sjuve ouch gezellig same aan taofel 
aan. Aanduje dus – letterlijk en figuurlik. Vader 
Hans is Supply Chain Planner biej Stryker. Hae ging 
vreuger altied mit zien elders op wintjersjport mit de 
vastelaovend. Toch ging ouch hae later geregeld mit 
de Aandujers mit. Det ziene zoon dit jaor prins moog 
waere, vinjt hae fantastisch, omdet hae wit wie väöl 
plezeer Jules dao in zal höbbe.

Van kleine adjudant toet “grote” Sjtadsprins
In 2013 waas Jules al in ‘n bezunjere rol betrokke 
bie D’n Uul. Hae waas toen adjudant van toenmalig 
Sjtadsjeugprins Damiaan I Bertrams (23). Dit jaor 
zeen de rolle ómgedrejd. Mennigein herinnert zich 
Jules mesjiens nog es det klein blóndj jungske in 
ziene smoking, mit ’t rood-gael-greune sjtrikske, dae 
naeve de jeugprins op de buun sjting. Hae vertelt 
det hae bie de sjolefestasie destieds ein saort 
lóchdrökkenon kreeg om sfeer te maken, maar omdet 
hae zo klein waas, veel hae door de drök daovan 
bienao achtereuver. Zo lich wie ei vaerke, det kleine 
adjudantje. Ouch adjudant Rutger Geurtz (23) haet 
ein jeugverleje bie D’n Uul. Hae waas in 2014 adjudant 
van toenmalig Sjtadsjeugprins Sem I van Atteveld. 
Dees jónges weite dus al wie ’t d’r bie ein prinselik 
gezelsjap bie D’n Uul aan toe geit.

Optrekke mit de Sjtadsprins en zien adjudante waas 
veur de jónges destieds ’t allersjiekste. Dae sjpesjale 
bandj is häör altied biegebleve en haope zie dit jaor 
ouch mit ’t jeugprinselijk gezelsjap te kinne deile.
Nog altied bezeuke de drie here eder jaor 
op vastelaovesdinsdaag ’t aaftraeje van de 
Sjtadsjeugprins in ’t Witte Kirkse. Dao waert 
de jeugprins nao zien aaftraeje door ‘ne groep 
aad-jeugprinse de zaal oet gedrage. Det blief ein 
sjpesjaal moment, wo ouch väöl aaj bekinde weer 
bie-einkómme. Jules en Rutger waere dao aaf en toe 
waal get sjeif aangekeke as aad-adjudante, maar det 
moog ‘t plezeer neet drökke.

De vraog der vraoge
Vlak veur de zomervakantie waerde Jules gebeld 
door Hein Jambroers. Dae vertelde ‘m det ze zien 
moder gaer ins in ’t zunke zólle wille zitte en ‘m dao 
euver wólle sjpraeke. Op zich gein ónlogisch verhaol, 
ómdet zien moder jaorelank aktief is gewaes bie 
de kienjermiddig en mit de Polkadots natuurlijk ‘n 
bekind gezich is in de Remunjse vastelaovend. Hae 
mós zich melje bie ’t Arresthoes. Det vonj hae al ’n 
bietje verdach, want hae herinnerde zich nog maar 
al te good det Joost I veurig jaor via persies dezelfde 
route waerde binnegehengeld. Toch dach hae “laot 
maar gaon, gank maar dae kantj op en dan zeen veer 

waal”. Wie hae binnekwaam en dao de hele PKBK 
en Vors Dirk I zoog zitte, wis hae eigelik al genóg. 
“Volges mich geit dit neet euver mien moder...”

Wie de vraog waerde gesjteld, antjwaorde hae 
vriewaal metein det hae det heel gaer zól wille, maar 
allein es zien twee beste vrunj van vreuger zólle 
toezegke óm adjudant te waere. Det waas nog efkes 
sjpannend, ómdet zie allewiel neet meer in Remunj 
wone en hae daoróm neet kós insjatte of zie det zólle 
doon. Toch twiefelde Jules dao neet aan: dit mót ’t 

Jules en Sara wie 't heurt same viere
Tiedes de Vastelaovend trèk 't PG d'r al jaore opoet
es de Hockey Girls

Adjudant Luca mit vastelaovesdeer 
mam Marie-Anne

De ganse bups vaerdig veur de Sjtasiefestasie in 
de haof van Aad Prins Roger 1

Adjudant Rutger Geurtz kump oet ’n ech uulenés. 
Zien vader is aad Sjtadsprins Roger I Geurtz, 
dae in 2014 tiedes ‘t 7x11 jubilejumjaor van D’n 
Uul Sjtadsprins waas. In detzellefde jaor waas 
Rutger adjudant van de Sjtadsjeugprins. Hae 
haet HBO fashion Business gesjtudeerd. Nao zien 
sjtudie wól Rutger zich gaer meer verdepe in de 
finansjele kantj van de bedriefsveuring. Hae werk 
en sjudeert daoróm momenteel bie ‘n accountancy 
kantoor in Amsterdam. Zien vriendin Nina oet 
Utrecht haet planne óm een eige winkel te aopene 
in Utrecht. Daodoor is nog neet dudelijk wo zie 
zich zólle gaon settele, al haop hae netuurlijk 
sjtiekem det det in Remunj zal zeen. Gezeen ziene 
achtergrondj is ’t bienao vanzelfsjpraekend det 
hae binnen ’t gezelsjap de rol as centefoekser zal 
vervulle. Daobie is hae ‘gecertificeerd schoen- en 
jeansadviseur’, dus ouch aan sjtieladvies gein 
gebrek dit sezoen. Zien elders wonen in Roer-Zuid, 
lekker deunbie de sjtad, dus ouch hae zal dao de 
kómmende tied regelmaotig te vinje zeen.

De drie aan zien zie

LUCA DAMIAAN RUTGER

De grote broor van de prins is Luca Breuer. 
Hae werk bie Coldstore Van der Vaart in Ittervoort, 
wo opsjlaag en transport veur bedrieve waert 
verzorg. Wiewaal hae nooit offiesjeel bie  
D’n Uul betrokke is gewaes, behalve dan bie 
de kienjermiddaag, haet ouch hae al ‘n prinse-
ervaring. Hae waas namelik oojt prins op 
basissjool Aan de Roer. Op de vraog wie de bandj 
tösse de twee breurs is, kiek Jules ziene grote 
broor aan veur ’t antjwaord. Netuurlik höbbe de 
twee zich vreuger aaf en toe gesjtraeveld, maar 
de bandj is altied good gewaes. Sinds begin 2025 
woont Luca op zichzellef in de sjtad, maar kump 
nog regelmaotig nao hoes. Det vinjt hae altied 
gezelllig, al haet zien breurke inmiddels de grótste 
kamer van ’t hoes weite te veruivere. 

Damiaan Bertrams kint Jules al vanaaf groep 
3. Hae is bezig mit zien minor econometrie 
in Amsterdam as ongerdeil van zien sjtudie 
besjtuurskunde in Leiden. Omdet hae oojt in 
Delft is begós mit sjtudere, wóont hae nog altied 
dao. Hae is op ’t moment betrokke bie ’t projek 
Hydromotion, wobie sjtudente werke aan ‘ne boot 
dae waert aangedreve door vloejbare watersjtóf. 
In 2013 waas hae jeugprins van D’n Uul ónger de 
sjpreuk “Vleeg hoog, alles moog”. Destied wól 
hae nog piloot waere. Zien aajers wone achter 
de Kepel in Remunj, wo haer tiedes ’t seizoen 
weer regelmaotig zal kómme logere. Det zal efkes 
winne zeen... Binne ’t gezelsjap is hae veural de 
organisatorische krach en vervult de rol van de 
regelnaef.

waere, mit dit drietal of helemaol neet. Vreuger hadde zie ’t d’r 
namelik al dökker euver gehad, wie geweldig ’t zól zeen om ooit 
same ’n spesjaal rol te vervölle mit de vastelaovend.

Einmaol toes belde Jules zien vrunj geliek op. Rutger en ouch 
Damiaan veulde geliek de magie van dae jóngesdruim dae inins 
mesjiens waal werkelikheid zól waere. Wiewaal zie zich vereerd 
veulde, wiste ze ouch det ’t organisatories bes ein oetdaging kós 
waere. Toch kwaam al flot positief antjwaord van allebei, en zo 
sjting ‘t trio vas.

Broor Luca maakde ’t gezelsjap later kómpleet. In eerste 
instansie wól hae zien breurke veural vanaaf de ziejlien sjteune, 
’t waas tensjlotte de jongesdruim van hem en zien vrunj. Maar 
veur Jules heurde zien broor d’r geweun bie. En zo waerde hae 
toch nog euvergehaold: es vaste krach in ’t gezelsjap zal hae d’r 
altied bie zeen, ouch wanneer ’t bie die anger twee vanwaege de 
aafsjtandj ins neet zól moge lökke.

Leefde tösse Remunj en Nijmege
Jules haet sins drie jaor ein relasie mit Sara 
Nusselder (23). Zie sjtudeert genaeskunde in Nijmege 
en woont dao op kamers, maar is in de wiekende 
dök in Remunj te vinje. Henjig veur Jules, dae gein 
sjtudente OV meer haet en ouch neet altied zin haet 
om twintjig euro veur ein inkel kaertje neer te telle 
óm vervolges mit de boemeltrein van Arriva in eder 
gehuch tösse Remunj en Nijmege te sjtoppe. Me mót 
get euverhöbbe veur de leefde...

Sara is neet ech ‘ne vastelaovesvierder, omdet zie 
normaalgesjpraoke tiedes de vastelaovend mit häör 
femilie op wintjersjport geit. Zie sjrók dus ouch waal 
efkes van de väöle aafsjpraoke en verplichtinge die 
bie ’t prinssjap komme kieke, maar vinjt ’t gelökkig 
waal hartsjtikke leuk det Jules prins waert. Zie vonj 
’t geheim haje mesjiens nog waal lestiger dan de 
prins zellef “De miense móste ins weite waat ich 
weit euver dich.“ zag ’t as se same door de sjtad 
lepe. De skivekansie van de sjoonfemilie róndj aad 
op nuuj waert dit jaor get ingekort, zodet ouch zie 
d’r mit de Nach van de Nuje bie kinne zeen en Jules 
tradisiegetroew mit zien maedje kint danse.

Neet ederein van ’t gezelsjap haet ziene danspartner 
trouwes al gevonje. Damiaan en Luca zólle veur (of 
tiedes) de Nach nog efkes op zeuk mótte. Maar mit 
alle aandach dae dit sezoen ongetwiefeld loskump 
róndj ’t prinselijk gezelsjap, zal det vas goodkomme.

Van tentames toet gesjeurde kruutsbenj
In de loup van ’t gesjprek kom ich d’r achter det de 
nuje prins aaf en toe get onhenjig bliek te zeen. Zien 
colleges aan de Aope Universiteit zeen veural online 
te volge, maar de tentames mótte netuurlik örges 
fysiek gemaak waere. Omdet Jules get te laat waas 
mit insjrieve, mós hae veur ein van zien tentames nao 
Antwerpe aafreize. Dao kwaam hae d’r achter det ze 
in Belsj ein anger toetstebord gebroeke. Det is toch 
nét efkes onhenjig bie ‘n tentame mit aope vraoge.
Ouch op sjportief vlak kump hae d’r neet altied 
zónger kleijersjeure vanaaf. Mit ‘ne vrunjegroep 
begóste zie oojt veur de lol  ‘n vrunjeteam bie SHH. 
Toetdet zie innins éch op zóndaagmorge op ’t veltj 
sjtinge en ’t dus gein lolletje meer waas. ’t Team 
bestjing oet eine goie mix: ‘e paar jonges die ech 
good kóste voetballe, en ‘e paar die d’r ech nieks 
van kóste. Jules heurde bie de leste kattegerie. Op 
‘ne brakke zondaag zoot hae dan ouch regelmaotig 
tevreje oppe bank. “Mót ich d’r aan ’t inj van de 
wedsjtried nog efkes vief minute in? Is good!” Helaas 

sjeurde hae bie ein van die wedstrieje ziene veurste 
kruutsbandj, wodoor ’t voetballe veurluipig effe 
verleje tied is. De operasie sjtelt hae in eder geval oet 
tot nao de vastelaovend. Veur noe kint hae gelökkig 
nog bienao alles: hae is get aan ‘t “gymme” en sjpeelt 
ouch aaf en toe get padel. Mit zien achtergróndj es 
tennisser, det hae meer es teen jaor gedoan haet, 
ligk ‘m det good. Get extra traine kump troewes ouch 
good van pas mit al det sjpringe en zjweije mit de 
scepter.

Gehockeyd haet de prins zellef noojt, maar zien 
vrunj Damiaan en Rutger des te fanatieker. Zo 
kwaam Jules oeteindelik mit Rutger in kóntak dae 
bie Damiaan in ’t team zoot. Mit z’n drieje zeen zie 
oojt bie ’t hockeytoernooj Hockeyloverz gewaes. 
Wiewaal Jules zelf neet hockeyde, waerde hae 
toch mitgesjleurd omdet ’t team van Damiaan en 
Rutger nog miense tekort kwaam. Zie sjlepe toen 
mit zien drieje in ein tent en hele oeteindelijk weinig 
herinneringe aan hockey euver maar veural aan ’t 
feeste dao. Vanaaf dae tied neump ’t drietal zich de 
HockeyGirls.

Tradisie mit ‘n rendje
Ein dink det veur de prins en zien gevolg dit sezoen 
heel belangriek is, is ’t verbinje van jóngk en aad: 
vernujing bringe, zónger de tradisies oet ’t oug 
te verlere. Veural ’t optrekke mit de jeug van de 
vereiniging is get wo zie erg nao oetkieke. De meiste 

volwassene binne  D’n Uul zeen  ein sjtök ajer as de 
jónges. In den aanloup nao ’t sezoen höbbe zie aevel 
al gemerk, det juus dae mix heel leuk kint zeen. 
Zo waas ’t tradisjonele oetsjtepke nao Düsseldorf 
mit de PKBK, Vors Dirk I en Theo medein eine goje 
iesbraeker. Aaf en toe kint det netuurlik ouch waal 
boetse, esse es jónge man nét get meer wils as 
volges de regels moog. Maar mesjiens is ’t ouch neet 
verkeerd óm aaj regels ‘ns oet te dage. Zo vertelle zie 
ouch det de meininge euver of ‘ne prins van D’n Uul ’n 
eige leedje kint make en zinge verdeild zeen. Of det 
oeteindelik dit jaor geit gebeure, haje de here nog 
efkes veur zich. Nog aeve aafwachte dus.

Waat waal al vassjteit, is det ’t gezelsjap zich in zal 
zitte om de zichbaarheid van D’n Uul bie de jeug te 
verhoge. Zo höbbe zie ‘n mediaplan opgesjteld om de 
socials van D’n Uul aantrekkelikker te make veur häör 
laeftiedsgenote. Daonaeve wille zie ouch in de sjtad 
dökker plekke bezeuke wo väöl jongere kómme. Zo 
haope zie ‘n brök te kinne sjlaon tösse jóngk en aad 
en zo tradisie mit vernujing te verbinje.

Klassiek mit eine frisse twist
De sjpreuk van Jules geit d’r euver det jóng jónges 
die toet laat op sjtap zeen sjmorges nog de vaere 
rech op ’t köpke höbbe stjaon. ’t Waord “rech” in dae 
sjpreuk haet ein döbbele beteikenis, wobie zien 
rechtestjudie subtiel trökkump. Dao haet hae same 

mit zien mooder lang euver naogedacht, zo lang det 
dae sjpreuk bepaold neet kort is gewaore. 

De hoesorde leut ‘ne jónge uul zeen mit de vaere 
rech oppe kop. ’t Is ein óntwerp in zilverglans, gans 
chroom, mit ingegraveerde letters. Geinspireerd 
op de hoesordes van aadprinse Herm I en Roger I, 
daezellefde zilverglans hadde, get waat Jules altied 
erg sjiek vonj. Veur ’t gemaak waert de hoesorde 
troewes neet opgepind, maar as broche opgesjtaoke. 
Zo zuus se maar: de jeug dink gaer prakties.

Ouch de möts van Jules leut ein combinasie zeen van 
klassiek en vernujing. ’t Óntwerp is tradisiejoneel, 
mit blauwe, witte en golje kleure en biepassende 
sjtein. Gein rood, gael en greun deze keer. De golje 
tierelantijne en de witte bandj gaeve d’r net dae frisse 
twist aan. 

Op ’t prinsekruuts van Jules kump opnuuj ’t sjtökske 
rechte trök doordet Vrouwe Justitia dao op sjteit. 
Verder stjaon dao ouch de initiale van alle here op, 
net as de letters HG, kort veur HockeyGirls. Ouch 
ontbraeke ’t tennisracket, as ode aan Jules aaj hobby, 
en ’t logo van Ajax neet.

Mit kloppend hert nao de vastelaovend
Vastelaovend viere Jules, Damiaan en Rutger 
eigenlijk altied same. Alle daag, euveral, zo väöl 
meugelik. Luca loupe ze dan euveral en nörges 
taege ’t lief. Waat det betruf zal d’r dit jaor mit de 
vastelaovend weinig verangere, allein drage ze noe 
get meer verantjwaording. Neet veur nieks haet de 
moder van Jules  ‘m dus nog op ’t hert gedrök det 
hae ’t dit jaor mesjiens get röstiger aan mót doon mit 
de drank. Hae mót tensjlotte ouch nog get zegke as 
prins.

Wie deunderbie ’t sezoen kump, wie sjpannender 
’t begint te waere. Zeker ’t  grote moment op de 
sjtasiefestasie hilt Jules bezig. Veur 18.000 man 
op ein vol sjtasieplein sjtaon, mit alle ouge op dich 
gerich, det geit dich neet in de kaaj kleijer zitte. 
Hartsjtikke sjoon, maar zeker sjpannend. En dan te 
bedinke det Jules ein waek veur de vastelaovend 
ouch nog geweun ein tentame op de plenning haet 
sjtaon. Ouch det heurt d’r bie es jónge prins.

Wo hae kómmend sezoen ’t meis nao oetkiek, is ‘t 
optrekke mit de jeugprins en de jeug. Oojt sjting 
hae dao zelf as jungske, en noe moog hae aan de 
angere kantj sjtaon. Hae herinnert zich ’t spesjale 
kleijkamermoment vlak veur ’t oetrope van zien rol 
bie de jeug nog heel good. Dit jaor zal hae det mit 
zien adjudante opnuuj belaeve, en nog eine leste keer 
dinke: noe geit ’t ech beginne. Mit de vaere rech op ’t 
köpke en eine frisse blik veuroet. De jeug is aan zat.

Claire Lambriex
Adjudant Damiaan es kojbojke mit Adjudant Rutger es 
indiaantje

Vórsvrieje gedachtes

Waat e jubeleijemsezoen höbbe veer 
achter de rök! Twee weekende ‘n 
sjpegeltent op de mert, in ‘t hert van oos 
sjtad. En mit geweldige evenemente. Mit 
as keers op de taart de oetreiking van de 
‘Gouden Narrenkap’ in november waas ‘t e 
jaor worin verbinjing centraal sjting. Nao 
zó’n sezoen is ‘t tied óm veuroet te kieke. 
Eine nuje windj weit door d’n Uul en Remunj 
mit JULES I BREUER as jóngste sjtadsprins 
oojt en nuje as ouch vertroewde elemente 
die dit sezoen ‘n eige gezich gaon gaeve. 
Mit ‘t jaormotto Hert veur vastelaovend 
sjteit de vereiniging klaor veur 8 x 11 plus 1, 
‘n sezoen det naeve tradisie ouch vernujing 
zal bringe. En e jaor worin de vereiniging 
ouch al veuroetdink euver de kómmende 
11 jaor.

Laote veer nog eine keer trökblikke op det 
bezunjer jubeleijem. Ónger ‘t motto”Ach, 
ach, waat ‘n prach” belaefde veer die 
fantastiese waekinj, worin werkelik veur 
ederein get te belaeve veel. ‘n Sjpectaculaire 
äöpening, de prinsereceptie en ‘t prinsebal, 
‘ne sfeervolle Matinee, ‘t Gajusfees veur 
de jeug, de finale van ‘Loup nao de pómp’, 
‘ne grote feesaovend en as aafsjloeter de 
vereinigingsjubeleijemreceptie. Remunj 
sjting twee waekinj lank in ‘t teike van 
Uulevastelaovend. Ouch róndóm dees 
waekinj bleef det geveul door de oetgaaf 
van ‘n kienjerbook euver de Remunjse 
vastelaovend, gepesonifijeerd in ‘ne Uul 
en ‘n  Sjtraotverke. Hiemit gaeve veer de 
tradisies door aan volgende generasies. In 
‘t Uulemuseum waert oetgebreijd aandach 
besjtaejt aan 8 x 11. Ekstra bezunjer waas det 
veer mit  Joost I Kruijssen ‘ne sjtadsprins 
hadde oet eige vereiniging, get waat D’n 
Uul neet döks duit maar waat pasde bie ‘t 
jubeleijem, ‘t Waas sjitterend óm te zeen 
wie Joost haet gestraold, same mit zien 
adjudante Lars, Roel en Martijn, die veer 
hertelik danke. Netuurlik moge veer aad 
sjtadsjeugprins FENN I mit zien adjudante 
Floor en Jurre van waem veer allemaol fan 
zeen gewaore, neet vergaete.

‘t Jubeleijem waekinj booj ouch momente 
veur bezunjer erkinninge. Tiedes de 
vereinigingsbrunch vónje d’r twee bezunjer 
erkinninge plaats. Frans Pollux waerde 
óngersjeije mit de Gólje Móndjlier veur 
zien grote verdeenste veur Limburg en de 
Vastelaovend. Daonaeve waert veur .‘t eers 
sins 1952 weer emes beneump toet ‘t grótste 
Sjtraotverke van D’n Uul: aad sjtadsprins 
Crit I Lambriex en det haet geine verdere 

oetlik neudig. Op 29 november waerde 
‘t jubeleijemjaor op ‘n bezunjer wieze 
aafgesjlaote. Nao 22 jaor waas d’r weer 
‘n SLV-evenement in Remunj en waert op 
daen daag de Gouden Narrenkap oetgereik 
aan Big Benny, ‘ne echte Remunjse jóng en 
rasarties. Daoróm bleef ‘t jubeleijem motto 
toet en mit deze daag van krach, det zorgde 
veur de unieke situasie der veer dit jaor zelfs 
twee motto’s kinne, get waat neet eerder is 
veurgekómme. Sjmiddigs noom Big Benny 
names de Limburgse sjtadsvereiniginge 
en ‘t SLV-besjtuur in de Oranjerie de 
biebeheurende versiersele in óntvangs.  
‘s Aoves waas d’r e groot sjpetteren fees. 
’t Waas sjoon óm te zeen wie oos vereiniging 
zó’n groots evenement mit vereinde krachte 
wis te organisere. Alles bie ein höbbe tösse 
de 99 en 111 vriewilligers zich ingezat, van 
aadprinse en eredames toet leje van de 
Raod van 11 en oud damesgardeleje, allemaol 
same óm deze daag toet ‘n succes te make. 
En det waerde ‘t. Big Benny sjtraolde den 
hele daag en bleef ouch d’r nao nog ‘ne hele 
tied op ‘n raoze wolk (netuurlik mit e blauw 
rendje) róndloupe. Neet veur nieks klónk 
d’r achteraaf vanoet ‘t SVL-besjtuur en 
lidvereiniginge ‘n waalgemeind dankwaord 
richting D’n Uul. Chapeau en dank aan 
ederein dae haet biegedrage!
Mit deze bezunjere daag sjlote veer ‘t book 8 
x 11 veur good aaf, mit ‘n knipuigske nao
‘t Uulebook det ós örges in 2026/2027 nog te 
wachte sjteit.

Aafgeloupe november waas de derde edisie 
van Kuul, dit jaor bie de Katers in Neel. Elf 
aangeleverde leedjes, worónger eine cover. 
Geweun Ingrid en Edwin mit häör nummer
‘t Verbóndj van leuke luuj euvertuugde 
publiek en vakjury, ‘ne unanieme winneer.
Ouch vierde de Senaat zien 1 x 11 besjtaon. 
In ‘t Royal Theater waerde dit jubeleijem in 
zomerse temperature en gooj sfeer gevierd. 
Mesjiens de volgende keer de verwerming 
11 graode ómleeg, Op deze middaag waert 
ere-archivaris Louis Wolters ingewiejt as 
nuje Praeses en waert Wilbert Reijnen, 
veurhaer Uule-sentefoekser dae nao 11 jaor 
róndjzjwerve trök is gekómme nao ’t Uuleriek 
as lid van de Senaat geïnaugureerd.
In de eerste 11jaor van de Senaat krege 
veer minnig gevraog en óngevraog advies. 
Jaomer genóg móste veer ouch aafsjeid 
naeme van 6 senatore maar gelökkig blief de 
Senaat greuje mit nuuj leje. Veer haope det 
de Senaat nog lang blief besjtaon en väöl kint 
advisere.

Bie ‘ne trökblik heure ouch de minder 
sjoon momente, dao wil ich gaer aeve bie 
sjtil sjtaon. Aafgeloupe zomer móste veer 
aafsjeid naeme van oze liefarts Harrie 
Lamers. 
Leefs 4 x 11 jaor waas hae de vertroewdw 
liefarts van de sjtadsprins en in al die jaore 
sjting hae ouch minnige Uul bie as emes zich 
aeve neet zo good veulde. Bie gelaegenheid 
van zien 4 x 11 jäörig jubileijem waerde 

Harrie in 2011 beneump toet ere- liefarts, 
eine titel dae hae mit rech droog. Veer zeen 
hem dankbaar veur ziene inzat veur  oos 
vereiniging.

Nao trökkieke is ‘t noe tied óm veuroet 
te kieke en kómme veer bie ‘t eerste 
grote vastelaovesmoment van 2026. Op 3 
jannewari is oze nuje sjtadsprins oetgerope 
en geïnstalleerd. De sjpanning leep veulbaar 
op wie ‘n filmke waerde vertoont worin 
ouch aad-prinse de hoofrol sjpeelde. 
Beeld en geluid kwame prachtig toet häör 
rech in de theaterzaal van de Oranjerie en 
zorgde veur ‘n indrökwekkend moment. 
Ónger begeleijing van drie aad-prinse en 
drie aad-adjudante waert ‘t gezelsjap nao 
veur  gebrach wonao ich häör op de buun 
ónthulde. Ziene Dórslöstige Hoogheid Jules 
I Breuer, sjtadsprins van Remunj en Prins 
van D’n Uul, ónger ziene liefsjpreuk “Eine 
jónge Uul haet de vaere rech op ‘t kopke”,  
mit zien adjudante Rutger Geurtz, Damiaan 
Bertrams en Luca Breuer. Jónk, maar mit 
‘n Uulehert en oet ‘t Uuleriek en mit dudelike 
vereinigingsbenj. Jules I los nao 33+1 jaor 
aad-sjtadsprinse Maurice I Zwanenberg aaf 
en geit de beuk in as jóngste Sjtadsprins in 
de historie van D’n Uul.
Ein bewuste keus nao zón tradisievól 
jubeleijemjaor, passend bie ‘n sezoen 
worin vernujing en tradisie handj in handj 
gaon. Ónger ‘t oetrope al te merke ómdet 
de aad-prinse weer veur ‘t eers nao lange 
tied ‘n aktieve rol hadde. En ómdet de  
zjwetskammezaol dit jaor ‘n waek later 
versjient kan ich al melje det op zóndig 
11 januari, ouch in de sjitterend versierde 
Oranjerie oze sjtadsjeugprins is oetgerope, 
Mik I Erens,  “Same kleure veer de 
vastelaond!” mit zien adjudante Isis en 
Gabriel.
 
Mit twee enthousiaste prinselike gezelsjappe 
kieke veer oet nao 6  waeke vol vastelaovend, 
ónger ‘t motto Hert veur vastelaovend. 
 ‘t Motto, bedach door Rob Reijners 
verwaordt de leefde veur de vastelaovend 
en Remunj. Nao ‘n tradisievól jubeleijemjaor 
is bewus gekaoze veur ‘n anger geluid. 
‘t Óntwerp is opnuuj van de handj van 
Marjo Peeters. Ouch mit ‘t program beje 
veer de nuuj elemente en de vertroewde 
óngerdeile en daomit weer ‘n breit 
aanbod veur alle Remunjse en Limburgse 
vastelaovesvierders. Zo krieg ‘t Verkesbal  
‘n nuuj vorm mit Frühsjoppe: sjtarte 
sjmorges mit sjpek en eijer en daonao door 
nao ‘t vertroewde program in nuje sjtiel. 
Lachenderwies, op basis van evaluasie 
biegesjteld, zal ‘n sjoon program beje. De 
kienjermusical blief,  mit teentalle kienjer op 
de buun, ein vas en sjtols óngerdeil van oze 
vastelaovend. Veur jóngere van 12 toet 17 jaor 
vinjt daonaeve ‘t Gajusfees weer plaats ónger 
de naam Gajus Downtown.

Ouch móste d’r keuzes waere gemaak 
wodoor neet alles waat veer höbbe 

opgeboewd wiejer kós gaon. Nao drie 
prachtige edisies “in de sjpegeltent” is 
besjlaote hiemit nao de jubeleijem edisie 
neet wiejer te gaon. Qua organisasie 
en finansjeel ‘n te groot risico  veur ein 
waekinj. De Prinserecepsie geit weer nao 
‘ne zóndig in ‘n besjtaonde binnelokasie: 
de ECI. Naeve al dees aktiviteite blieve 
veer ouch werke aan de toekóms van oos 
vereiniging mit ‘ne blik veuroet nao de 
kómmende 11 jaor. In ‘brainstormsessie’ 
waert naogedach euver wie D’n Uul zich de 
kómmende 11 jaor wilt blieve óntwikkele. Mit 
oug veur evenemente, doelgroepe,’n sjterker 
óngelinge samewerking en wiejer grotere 
leje-oetbreijing. Zo boewe veer same aan ‘n 
sjtevig en toekómswaerdig fundament veur 
de jaore die kómme.

Det alles waas en is allein meugelik door de 
grote inzat van väöl mitwerkers. Miene grote 
dank geit oet nao ‘t algemein besjtuur, de 
kemissieveurzitters, alle kemissieleje en 
alle helwerkende Uule, op de veurgróndj 
en achtervde sjerme. In ‘t bezunjer ‘t 8 x 
11-kernteam, ‘t Kernteam Gouden Narrenkap 
en de Festiviteitesjtichting. Zie die ‘t 
jubeleijemsezoen toet zó’n succes höbbe 
gemaak. Ouch hertelik dank aan de redaksie 
van de Zjwetskammezaol veur weer ein 
sjoon edisie.

Same gaon veer d’r dit jaor ‘n fantasties 
vastelaoversezoen van make mit ruumt 
veur vernujing en mit e groot hert veur 
vastelaovend. Veur mich perseunlik waert 
dit ouch e bezunjer jaor: ‘t ellefde sezoen as 
vors van oos vereiniging. Ein klein jubeleijem 
zónger det det gevierd hoof te waere. ich 
kiek mit väöl plezeer en sjtols op die 11 
jaor trök en wins veural alle Uule en anger 
vastelaovesvierders ‘n geweldig sezoen toe. 
Haaj daoróm veural mie perseunlik motto in 
gedachte: Vastelaovend viert ederein op zien 
eige meneer….. maar waal SAME!

Vors -veurzitter Dirk Franssen
(Op pepier gezat mit fluusterende Uul  
Claire Lambriex)

Wilt geer sjpesjale veurrang op kaartverkoup en taege sjpesjaal prieze? Wilt geer ‘ne perseunlike Zjwetskammezaol mit jaormotto-pin toesbezorg?  
Wilt geer 100% zeker zeem óm 2 kaertjes veur de Sjtasiefestasie te kinne koupe? Bedink uch neet!!!
Sjloet uch veur maar € 33,- per jaor bie ós aan. Op www.dn-uul.nl   Sjtaon alle ivvenemente. Gaot links baove nao  ‘lid waere’, ‘kaertjes’ en ‘höbbedingskes’

Sjtadsvastelaovesvereniging 
D’n Uul Remunj 2026

VAN D’N UUL

Crit I Lambriex



Ach ach, waat waar ‘t ’n prach!

Bekiek hie de video-
reportages van de 8x11 

ivvenemente

Ach ach, waat waar ‘t ’n prach!
Gólje Móndjlier 

    veur Frans Pollux!

Bekiek hie alle
foto's van de 8x11 

ivvenemente

‘Krak’ hit de cd van Neet Oet Lotum. Op de 
outobaan nao ’t zuje sjpeelde veer die cd aaf 
vreuger. Nómmers die ware óntsjtaon door 
gedachtesjpinsels van Frans (1977) es t’r örges 
‘n weekend waar zo wie in Gent (gebeurde 
allemaol in Gent) of op ‘n rit door de Ierse 
berg wo ‘n aad Keltisch dörpke loog aan ‘n 
meer vol mit water (Glendalough). En ouch 
blie wakker waere mit ’t nómmer ‘Krak, de 
daag is gebraoke’: 

Ao nae, de wekker ik sleep net zoë lekker wae geit 
d'r nao d'n bekker veur heite aoveverse mik? Ik 
veul 't al aan, det bin weer ikke De uig nog dich, 
kroép ik nao boéte toe en dao schiént de zôn 
en asof die zôn mich zuút huer ik inens ein hard 
geluúd: Krak! D'n daag is gebraoke Pas noow 
begint de gooije helluf

Neet oét Lottum sjting op de kaart net wie 
Rowwen Hèze oet Hôrs-America en oze eige  
Gé Reinders oet Remunj. Allemaol in ’t dialek,  
det waal van sjtreek toet sjtreek ‘n bietje 
versjillend is mer toch door gans Limburg 
begrepe waert. ’t Bekindste nómmer van de  
cd Krak is waal ‘Hald mich ‘s vas’. ‘n Nómmer  
det sins 2005 in de top 2000 sjteit en de lèste 
jaore róndj de 500ste plek. 
Mit deze meziek waerde dudelik det Frans ’t 
dialek hoog haet zitte en det vieje de meziek 
verbreijde. Bie ‘n workshop euver ’t sjrieve van 
vastelaovesmeziek in ’t aje kultuurcentrum van 
Remunj goof Frans aan waat ‘n vastelaovesleedje 
mós bringe. Wie se aan de sjlaag kós gaon. Hae 
vroog waat veer es pebliek ’t sjoonste nómmer 
vónje. Veur mich waar det ‘De Peel in brand’ van 
Rowwen Hèze mer dan in uptempo. Dao kós t’r 
mit laeve. Aeve later loog Frans oet waat det 
nómmer zo sjpesjaal maakde en det ‘n good 
nómmer op versjillende wieze gesjpeeld kós 
waere en se dus zo mer mit vastelaovend de 
boel aan ’t danse kreeg. Hae sjpeelde vervolges 
zien leefste nómmer: ‘Hald mich ’s vas’. En ouch 
det kin mit vastelaovend gesjpeeld waere. Aeve 
wegzinke es se diene partner vaspaks en neet 
meer los wils laote, röstig walsend door ’t kefee.

Bie ’t Limburgs Vastelaovesleedjes Konkoer haet 
Frans mit zien kómpane in 2008 gescoord mit de 
kraker ‘De Kriebels’ en haolde dao de 1e pries. ‘n 
Typisch Venloos ritme mit ‘n sjterk refrein en dao 
tössedoor ‘n waordevlood van waat ‘r allemaol 
kriebelt mit de vastelaovend.
Bie Lachenderwies, de buutaovend van de Aad 
Prinse Klup van D’n Uul verzorgde Frans de 
muzikale inbring. Hae waar krank mer mit heise 
sjtum vertèlde hae det Remunj mesjien waal dach 
det se in Venlo baetere vastelaovesmeziek kóste 
make. Mer… Det Remunj ouch zien traditionals 
haet. En zo brach hae ‘ne potperie van Remunjse 
sjlagers mit es lèste ‘de Munsterpleinwals’ ónger 
begeleiding van ziene eige gitaar ten geheure. 
En ouch kómmend jaor zal Frans weer acte de 
présence gaeve bie Lachenderwies. Vas en zeker 
mit ‘ne zaal dae mitzink mit ‘de Munsterpleinwals’.
In de Oranjerie traejt Frans regelmäötig op, dan 
weer mit zien nuuj band, dan weer es Bruce 
Springsteen in ’t dialek. Aafgeloupe jaor sjting 
Frans op ’t Roerdelta kónzaer zien zangkunste te 
vertuine, Remunj veel in zjwiem. 
Frans sjrief columns in de Limburger en sjtik 
dao zien meining neet ónger sjteul of benk. ‘ne 
Sóssjale insjlaag is dudelik trök te laeze in zien 
sjriefsels. Wie Frans sjtadsdichter waar van 
Venlo is hae daomit gesjtop wie plaatsgenoot 
Wilders waal heel väöl sjtumme kreeg van de 
Venlonere.
Edere zomer is d’r ‘n kónzaer aan de Maas. 
Aafgeloupe jaor waar det in Velden. In ‘n 
sjaopewei naeve de Maas zóng d’r zien leefde 
veur de Maas oet: 

Heej bin ik gebaore …
Aan de oevers in ’t zand …
Keezels door mien hand …
Wil met dich nao de Maas toe …
’t Water völt mien hert … 
Bin enne jông van de Maas …

‘n Melankoliek leed det ederein dae naeve én 
mit de Maas is opgegreujd weemeudig maak. De 
Maas, de rögkegraot van Limburg. 

Draaksjtaeke in Beesel waerde door Frans 
obbernuuj inein gefiespernuld en ouch de noe al 
legendarische veursjtèlling ’t Gelök van Limburg 
haet Frans es sjriever op de plenk gebrach. En 
wis geer troewes det de opera ‘El Rey’ euver oze 
eige Jos van Rey ouch door Frans gesjreve is? 

Veurig jaor waar Frans de gassjpraeker bie de 
Plenaire Zitting van ’t AAS, de Aad Adjudante 
van de Sjtadsprins van D’n Uul. ’t Is ‘n besjlaote 
aangelaegeheid in kefee Du-Pont (de Röts) dus 
veer weite d’r mer weinig van. Sjpesjaal waar ’t 
allein al vanwaege ’t feit det Frans zelf ouch ‘ne 
Aad Adjudant is sins 2005 en oet betroewbare 
brón is vernaome det dit de bèste gassjpraeker 
waar sins 2007. Det betreffende jaor sjting 
nemes angers dan Frans zien vader, Jan Pollux, ’t 
AAS namelik te waord.

’t Moog dudelik zeen mit waat hiebaove gesjreve 
sjteit det Frans ‘ne Limburger is dae vanoet 
Venlo gans Limburg besjtriek. Aevel waert Frans 
lanksaam ouch ’n klein bietje Remunjeneer. 
Naeve ziene meziek en sjriefkunste namelik is 
hae ouch ‘n veursjpeudig podcastmaker en sjpele 
de sjpannende podcasts ‘De laatste dans’ en 
‘Bloody Sunday in Roermond’ zich veur ’n groot 
deil aaf in oos eige Remunj.

Waem de Limburgse taal oetdreug, de 
vastelaovend zo in zien hert dreug en angere 
dao-in mitnump, dae de kultuur van Limburg op 
de kaart zit, krieg van D’n Uul de Gólje Móndjlier. 
‘n Óngersjeijing die bie eder jubeleijem, noe 8x11, 
door D’n Uul waert oetgereik. Frans waerde de 
sjpang opgesjpangk en zóng daonao akoestisch; 

En al op det Munsterplein, dao sjteit ein nuuj    
fontein, ein pómp mer det is bluf, die gaar gein 
water guf… 
 
Math 1

Vieje dees QR kodes kint geer inkele 
nómmers beloestere

Hald mich ‘s vas ónger ‘t 
Roerdelta kónzaer 2025

Krak!

De Munsterpleinwals biej de 
oetreiking Gólje Móndjlier door D’n 
Uul aan Frans Pollux 2025

Big Benny krieg Gouden Narrenkap veur 
oetzónjerlike biedrage aan Limburgse 
vastelaovesmeziek 

De Samewirkende Limburgse 
Vastelaovesvereniginge (SLV) reikde aafgeloupe 
november de prestigieuze Gouden Narrenkap 
oet aan Big Benny – in ’t dageliks laeve Ben 
Peters - de volkszenger oet Remunj. De Gouden 
Narrenkap, dae sins 1962 sjlechs einmaol per 
drie jaor waert toegekind, eert ‘ne arties of ‘ne 
groep dae zich langdoerig en op oetzónjerlike 
wies verdeenstelik haet gemaak veur de 
Limburgse vastelaovend. Big Benny óntvink 
de Gouden Narrenkap (de hoogste Limburgse 
vastelaovesóngersjeijing veur artieste) veur 
zien meer es dertig jaor doerende biedrage aan 
de Limburgse vastelaovescultuur.

Sins zien debuut in 1992 in ‘n klein zaelke 
in Remunj haet Big Benny, gebaore op 18 
desember 1964, zich óntwikkeld toet ‘n icoon 
van de vastelaovend. Mit zien krachtige sjtum, 
energieke optraejes en unieke interactie 
mit ‘t pebliek brink hae generaties same. 
Hits es ‘Riet aop dae tap’, ‘Limbo Party’ en 
‘Oh Oh Kammeraod’ zeen oetgegreujd toet 
klassiekers die tiedes de vastelaovend in 
gans Limburg waere mitgezónge. Mit vief 
albums en zeve singles, oetgebrach ónger 
Marlstone Productions, haet Big Benny 
‘ne ónoetwisbare sjtempel gedrök op de 
Limburgse vastelaovesmeziek. Zien optraejes 
op grote ivvenemente, zowie de 11e van de 
11e in Remunj (en eerder in Mestreech) en op 

vastelaoveszaoterdaag in de Zoepkoel in Vinlo, 
sjtaon garant veur ‘ne ónvergaetelike sfeer. In 
2014 goof Big Benny – op det moment 2x11 jaor 
vastelaovesarties - in Ahoy Rotterdam ein groot 
jubeleijemkónzaer.

“Big Benny is ‘ne laevende legende binne de 
Limburgse vastelaovend,” zaet Bart Maes, 
prizzedent van de Samewirkende Limburgse 
Vastelaovesvereniginge. “Zien passie en plezeer 
bringe de vastelaovesgeis toet laeve en verbinje 
luuj van alle laeftieje. Mit de Gouden Narrenkap 
ere veer ziene tomeloze inzat en blievende 
impact op óze vastelaovescultuur.”

De officiële oetreiking van de Gouden 
Narrenkap aan Big Benny vónj plaats ónger 
ein feestelike sirremonie op zaoterdaag 
29 november 2025 in Theaterhotel de 
Oranjerie in Remunj. Euverdaag kwame dao 
vastelaovesvereiniginge oet gans Limburg 
same óm dit bezónjer moment bie te wone 
en Big Benny perseunlik te fillesitere. ’s Aoves 
waerde ’t fees veurtgezat in de Winter Fever 
Arena, wo prominente vastelaovesartieste 
optroje. Mit dees festiviteite sjloot 
Sjtadsvastelaovesvereniging D’n Uul häör 8x 
11-jäörig jubeleijem aaf. 

De Samewirkende Limburgse 
Vastelaovesvereniginge haet toet doelsjtelling ‘t 
in sjtand haje en bevordere van de vastelaovend 
es ein uting van laevende volkscultuur 
en folklore in Limburg. Vastelaovend is ‘n 
belangriek óngerdeil van ‘t Limburgs dynamisch 
immaterieel erfgood; leedjes, verhaole, 

dialecte, rituwele, gebroeke en tradisies. Bie 
de SLV zeen de zeveteen grótste en aadste 
sjtadsvastelaovesvereiniginge van Limburg 
aangesjlaote.

Claire Lambriex

Gouden Narrenkap veur Big Benny!Gouden Narrenkap veur Big Benny!

Fotografie: Johan Horst 
In opdracht van SLV Limburg

Den mer nao bèd en mich de 
volgende morge ophaole es pap nao 
de Sjtasie mós om de Prins van D’n 
Uul te óntvange. Hae had ‘n fietsker 
mit boeremoos geregeld om Roel I 
Brummans dae daag dao in róndj te 
rieje. Vórs Thijs Bingen vónj det toch 
neet zo’n good idee en achteraaf 
gezeen had d’r dao geliek in. Mit Roel 
in de ker is pap duchtig ónger de ker 
gekómme. Die höbbe toet in de late 
uurkes bie de Tramhalte gezaete en 
krege op ein gegaeve moment nieks 
meer te drinke. Toen Roel aaf mós 
raekene had d’r bliekbaar gerope 
det d’r veur det bedraag baeter 
de tent kós euvernaeme… en 
dao haet d’r zich jaore later 
den ouch aan gehaje.
Mam waas ein bietje nut op 
pap gewaes omdet hae had 
belaof ‘n bietje op tied toes te 
zeen want ‘ne naef van mam waas 
prins gewaore bie de Nachtegale in 
Azerao en mam wól dao per se haer. 
Pap trók dao neet zo aan ómdet dae 
daag ouch de prinseresepsie van Roel 
I van D’n Uul waas. Ze mósde vreug 
op en toet mien mam häör verbazing 
waas pap al op en waas zich sjpek mit 
eijer aan ’t make. Hae vertèlde mam 
det ’t maar good waas det d’r zolang 
waas blieve hange want Jo Hansen 
waas nog binne kómme loupe en 
daomit had d’r geregeld det veer mit 
de bös van D’n Uul mit kósde...veur 
nieks! Mam kós toen neet meer nut 
zeen… mer mós zich waal sjpoje want 
de bös van D’n Uul vertrók zo. 

Maondaagmorge sjtóng pap alweer 
op mam te rope det ze op mós sjtaon. 
De ganse femielie leep mit de grote 
optoch mit. Mam had dit jaor ein good 
idee gehad. Die had de sjpreuk ‘zo gek 
wie ein raad mit allein mer limmenaad’ 
verzónne en mit tante Trees pekskes 
es limmenaadfleskes gemaak. ’t Waas 
allein jaomer det geine van de femilie 
zich dao de daag van te veure aan 
had gehaje. Ederein (op de kienjer 
nao den) waas de daag van teveure 
op ’t Bal Publiek blieve hange. Mam 
waas dae morge aeve greun es ’t 
limmenaadfleske. De femielie had 
aafgesjpraoke óm bie de Tramhalte 
bie-ein te kómme. Dao waas 

Ich lik nog in bèd nao te genete 
van dae sjone vastelaovend. De 
vastelaovend dae mich mit de 
paplaepel d’r in is gegaote. Want ich 
weit ’t nog good…’t waas Asgoonsdaag 
3 meert 1976. Mam sjtóng ónger aan 
de trap op pap te rope det d’r oet 
bèd mós kómme want veer mósde 
’t Assekruutske haole. De daag d’r 
veur waas det juus angersóm. Al 
daag sjtóng pap den op mam te rope 
det zie op mós sjete, mer nao veer 
Bóntje Aovende, ‘ne Kienjermiddaag 
en ’t jeugbuuttekampioensjap in de 
Appelsienerie waas mam kepot. Pap 
zoot bie de technische kemissie en 
mam deej de grime. Twee waeke lank 
logeerde ich bie opa en oma, maar 
kwaam mam mich haole veur de 
rippetisies van de Kienjermiddaag. Ich 
móch dao ‘n leedje zinge oppe sjoot 
van ome Jos Rulkens.

Pap waas eine doezendjpoot en 
zónger dem ging de vastelaovend 
neet door. ’t Ganse jaor waas ‘t bie 
ós toes vastelaovend. D’r waerde bie 
os vergaderd euver de optochwage, 
bóntje aovend en ’t prinsebal, 
vastelaoveskleijer geneijd, leedjes 
bedach en tekste gesjreve es de 
meiste miense in de zjwumbóks aan 
de Weerd loge.
Daorom mós d’r…of ja, meinde hae 
det d’r euveral mit de kuit veuraan 
mós sjtaon. Op zaoterdaag begos d’r 
mam al te sjpoje. Pap en mam ware 
daags d’r veur sjpaarkas gaon lichte 
bie Braam en De Meules hadde dae 
aovend prinsoetrope. Op pap nao wis 
geine det ome Lei dao prins zól waere. 
’t Waas dae aovend den ouch ein bietje 
later gewaore den normaal. Toen 
Braam óm twelf oer toe ging, mósde 
pap en mam mich van de beugelbaan 
riete. Ich wól nog neet nao hoes…en 
det ginge veer den ouch neet want 
bie ome Lei toes waerde nog aeve 
wiejer gefees. Oere later, toen ederein 
blauw van de sigaretterouk en drank 
nao hoes toe is geloupe, kwame mien 
vader en moder d’r achter det ich nog 
bie ome Lei oppe bank loog te sjlaope. 
Mam haet toen ze toes kwaam ’t 
nummer van ome Lei probere te dreije, 
maar zelfs die vief siefers lökde häör 
neet. 

Kuukskesmaondaag aan de gang. 
Pap wól ‘n rundje gaeve mer waerde 
verzóch eers te betale…d’r sjtóng nog 
get oppe lat van zaoterdaag. Veer 
wónne de eerste pries es sjoonste 
groep en troewes…’n paar jaor later 
waerde van mien mam häöre sjpreuk 
‘n gans leedje gemaak. 

Dae eerste pries mós waere gevierd 
en dus trók de ganse femilie al 
zingend van kroeg nao kroeg. 
Óngerwaeges waerde ‘n frietje 
gegaete bie de Vale op ’t Munsterplein 
en waerde nog aeve eine… of twee… 
of meer gedrónke. 
Ouch dinsdaagmorge sjtóng pap aan 
de trap te rope. Hae waas zien fez 
kwiet en die had d’r ’t veurig jaor toch 
ech op dezelfde plaats es angers 
opgeborge. Toen mam kwaam kieke 
trók ze det dink zo oet ein laaj en zag 
mien vader “det kin neet, dao had ich 
al twee keer gekeke”. Pap kós gaon en 
mam kós nog aeve trök nao bed en zól 
‘m weer zeen bie ’t Bacchusdrieve. 
In de verte heur ich ein sjtum op 
mich rope… “zèk ligk se nog in bèd? 
Opsjtaon!” De aafgeloupe daag waas 
det waal angers! Toen wis se neet 
wie rap dets se nao de kroeg mósdes. 
“Opsjtaon, veer mótte ’t Assekruutske 
haole… en ruum dien fez op angers 
kins se die ’t volgend jaor weer neet 
vinje.” 

Marc Latta

zèk ligk se  
nog in bèd?
Opsjtaon!

Det hads se 
gedruimp

Gemeentearchief Roermond, 
Fotocollectie Gebeurtenissen, 1939.P1 

Zanger en Prins 
Funs van Grinsven in 1945

Poster Alaaf en 
Heil Hitler 
Mombakkes 1946

Optch 1939

' N SJTÖKSKE GESJIEDENIS
1945 REMUNJS 
BEVRIJDINGSLIED
Teks: Sjra Houwen en Sjeng Breuer  
Meziek: "De Roermondmars" van Max Guillaume 

Nao baove oet dae kelder  
Remunjse luuj  
obber nuuj  
nao de zón !  
Oos blood det jeug weer helder  
veer zeen vrze;  
en sjlaon bliej  
op de tróm.  
Veurbiej is noe daen oozel  
al daen angs veur kenon en bóm.  
De henj noe in-ein en omhoog weer de kop  
Trekke veer nao de toekoms op. 

Kaerels wo kaer in zit,  
die griepe noe 't roer;  
vrouwluuj mit fut en pit  
en jónkvolk sjterk en sjtoer:  
die drage de sjtein biej-ein  
en boewe saam oos sjtad,  
väöl sjoner es zie vreuger waas;  
ein paerelke aan de Maas  
en heise hoog de sjöts-petroon  
Chrisjtójfel op d'n troon.
 
Laot al det blood  
veur nieks neet zeen gegaeve;  
häören heldendood  
goof ós 't vrieje laeve.  
Zjwaer noe den eid·   
Veer zalle neet meer röste  
eer det oos aad Remunj  
weer sjtols dao sjteit ! 

Bevriejing van Remunj 1 meert 1945
In de ittelaasj van ’t Uulemezejem 
oppe Hamsjtraot höb geer ein klein 
oetsjtalling gezeen euver Remunj 
tiedes de oorlog; de fróntsjtad-maonje 
september van 1944 toet meert 
1945; en de eerste Uule-prins van 
nao de oorlog Rein I Pijls, mit ziene 
legendarische sjpreuk: “Veer laive nog 
waim duit ós get?”
Leef en leid kwaam in die jaore dun 
bie-ein.
Meert 1945 loog de ganse sjtad in 
puin, de sjtad waas vrie, mer ein groot 
deil van de miense geëvacueerd.

Bevriejingsbord 1 meert 1945 

Aevel ’t motto van ’t eerste nao-
oorlogse vastelaovessezoen 1945-
1946: “Waak op Remunj”. Oehoe… veer 
zeen weer wakker noe.
In de Zjwetskammezaole van 2021: 
De eerste Uule-prins nao de oorlog; 
2022: Waak op Remunj; en 2025: 
’n Sjtökske gesjiedenis 1944-1945-1946 
sjreef ich dao al ’ns euver.
De eerste nao-oorlogse vastelaovend, 
1945-1946 leet de Remunjse vaerkrach 
en optimisme zeen.

De sjpreuk van Prins Rein I getuugde 
van dae goje mood.  

Vrijheidsmuseum in Groesbeek.
Vanoet ’t Vrijheidsmuseum in 
Groesbeek kwaam ’t verzeuk ofdet 
veer es Uulearchief mit wólle doon 
en dinke euver ’n oetsjtalling in häör 
mezejem mit es wirktitel: ‘Bevrijding en 
oorlog en de invloed van het carnaval in 
die periode vanaf de jaren dertig tot de 
eerste naoorlogse jaren’. 

Gevraog waerde ofdet d’r in Remunj 
in de jaore 1940-1945 vastelaovend 
waerde gevierd.
Jao dus, wiewaal döks sjtiekem en 
achter de gerdiene. (Zjwetskammezaol 
2018)

1945-1946.  
’t Zjwetskammezaol van 1946 sjreef: 
‘Hoera veer gaon weer vastelaovend 
viere
De zorge aan de kantj en nörges euver 
miere’.

Vastelaovend moogde weer. Moogde…! 
D’r waas väöl taegewirking. De Kirk 
en veural ’t buusjdóm en de Remunjse 
buusjop Lemmens ware taege. Bang 
veur ‘moreel verval en uitspattingen’. 
De miense veulde zich weer (te) 
vrie. (Trees heeft een Canadees). 
Ouch ’t Riek perbeerde vastelaovend 
viere taege te gaon. Geine tied óm 
te viere, de economie mósde waere 
opgeboewd ónger ’t motto ‘hersjtèl en 
vernuujing’. Mienwirkers moogde mit 
de vastelaovesdaag gein vrie daag 
naeme. De kaoleproduksie moogde 
mit die drie daag neet sjtil ligke.

Oetsjtalling in Groesbeek.
Tentoossjtèllingstitel: 
Alaaf! & Heil Hitler! Carnaval in crisis, 
oorlog en vrijheid! 
Te zeen van 11 december toet 11 
augustus 2026 in ’t Vrijheidsmuseum 

 

te zeen in ’t boetelandj

Uule        gesjiedenis

in Groesbeek, Wylerbaan 4, 6561 
KR Groesbeek. (024-3974404, mail 
welkom@vrijheidsmuseum.nl, 
website: www.vrijheidsmuseum.nl .

’t Vrijheidsmuseum haet in broekleen 
oet oos archief objekte en documente 

in de oetsjtalling opgenaome. Foto’s 
oet de jaore veur, tiedes en nao de 
oorlog. Zjwetskammezaole oet 1937, 
1939 en 1946, vastelaovesbeukskes, 
ein möts, Remunjse verhaole en 
anekdotes en väöl meer.
Ein eer én waardering veur oos 
archief, zól ich dinke!

Mer neet allein oet oos Remunjs 
Uule-archief. Ouch anger 
vastelaovesvereinigingen en musea 
doon mit zowie oet Kölle, Basel (poster 
oet 1933 wo-in Hitler op de hak waerde 
genaome door vastelaovesvereiniging 
Alti Stainlemmer), Wenen, Jocus 
Vinlo, Den Bosch, Kirchröatsjer 
Vasteloavends Verain, Mesjtreech en 
Bergen op Zoom sjtèlle de paerelkes 
oet häör kolleksie ter besjikking
Gaot kieke… veer es kemissie Historie 
zeen d’r greuts op det oos archief ein 
biedrage haet kinne levere.

Louis Wolters ere archivaris van d’n Uul

			 
	

Vastelaovend oppe Hamsjtraot

Poster oet Basel,1933, wo-in Hitler op de hak waerde genaome door 
vastelaovesvereiniging Alti StainlemmerBiest 2, 6001 AR Weert

+31 (0)495 - 53 75 55
info@mhknotarissen.nl
www.mhknotarissen.nl

Malherbe Houben Kuijper

Biest 2, 6001 AR  Weert  |  +31 (0)495 - 53 75 55  |  info@mhknotarissen.nl  |  www.mhknotarissen.nl

Echte Remunjse KWALLIETEIT in Wieërt, 
MER OUCH IN REMUNJ GAEVE VEER (G)AAS!

zuug ze dao noe sjtaon
mit häör ómgedrejde blomespötjes oppe kop
mansluuj en pistemaedjes die de ‘biljaar’ opgaon
op waeg nao de piste, Keub veurop
ein piste zónger zandj neet te väöl sjravele, pas op veur de randj

zuug ze dao noe sjtaon
de tent wejde óm en menig arties vertrok
mer die bleve, die wirkde door
gein gedeuns, gein geaajhoor
nuuj energie zónger heimwee, zónger vrok

zuug ze dao noe sjtaon
de Sirk trok wiejer
vónj asiel en vónj ein tent op zien bès
edere arties waerde weer bliejer
’t waas aeve winne, mit zelfs ein nuuj Sirkesorkes

zuug ze dao noe sjtaon
’t pregram drejt flot en soepel
wilj beeste, sjlangemiens en trapezewirk
zelfs artieste op laeftied sjpringe door eine hoepel
daoveur kómme de miense nao de Sirk

zuug ze dao noe sjtaon
wie ’t noe wiejer mós, wie ’t mós gaon
al die zörg euver de Sirk zien veurtbesjtaon
Sirkes Willems is neet meer
mer de Sirk Remunj eder jaor weer

zuug ze dao noe sjtaon
klaor veur de volgende 60 jaor
mer zó’ne Sirk is noojt ech klaor
want weit geer waat ’t is 
meins se des se vaerdig bös, merks se des se opvolgers mis

zuug ze dao noe sjtaon
de Sirk euverlaef zien artieste
die verdwiene oeteindelik oet de piste
’t artiestebesjtaon vreug eine hoge pries,
en de artieste eindige oeteindelik in ’t paradies

zuug ze dao noe sjtaon
mer de Sirk laef en geit door toet ’t gaetje,
mit aaf en toe nuuj artieste op ’t plaetje
de Sirk geit door want veer höbbe nog zoväöl te beje 
de Sirk is greuts op zien roemriek verleje

zuug ze dao noe sjtaon
veur uch, ’t hooggeëerd pebliek
veer doon ’t toch zo gaer
sketches, zinge, wazel en meziek
wo mótte veer vastelaovesdinsdigs angers haer?

zuug ze dao nao sjtaon
veurluipig kinne veer weer royaal veuroet
en sjteit de tent weer sjtrak gesjpanne
en lache, wazele en klasjenere veer nog hóngerdoet
mer blieve dinke aan nuuj pistemaedjes en sirkesmanne

BALLADE VAN
DE SIRK 2.0

jAASt I
En den is ’t vastelaovesdinsdaag…
De möts höbbe ze dich aafgenaome, dien 
adjudante zeen al wie ’n sjtèl haze d’r tösse 
oet en nemes wilt dien plaetje nog heure. 
Eigelik dus van ‘Same is neet allein’ nao 
‘Bale, weer allein…’
Pekske weg, scepter trökgegaeve en 
de vaere geknak, toepasselik bie ‘t 
zelfvertroewe op det moment.
De klub wo se dit jaor pas bieheurs wilt 
dich den nog neet opnaeme in häöre krink 
en mit de zeel ónger de erm dweijels se 
get euver de laegsjtruimende Roerkade.
Op ’t moment det se op ’t puntj sjteis óm in 
bäöke oet te barste, heurs se vanoet kefee 
De Röts sjtumme, meziek en ‘n gezelligheid 
die aan ’t ónwirkelike grens. Sjtök veur 
sjtök zuus se knappe here, sjiek gekleijd in 

zjwart en wit mit ‘ne sjólk en ‘n heudje op, 
die mit ’n glaas beer in de handj sjpas en 
plezeer make.
Wiefelend mer mit de deurklink al in de 
handj loers se nao binne mer doe veuls 
eigelik al de wermte en gasvrieheid die 
dae groep oetsjtraolt. ’n Treustend waord, 
’n sjouwerklöpke en ’n aangebaoje glaeske 
beer. Dien gezeiver waert aangeheurd en 
doe moogs zelfs aeve ’ne hood passe. Wèts 
namelik mer noojt of ze de permosie toet 
Aad Adjudant oojt zóls mitmake. Zo zuus 
se oeteindelik mer, ’t AAS sjteit ederein!

Ingele (2017)

CMC Marketing / Media Wilhelminalaan 1 - 6042 EK Roermond - Tel. +31 (0)85 – 064 24 20 - info@cmcmedia.nl

DE KRACH 
VAN HERHALING

Senaat van D’n Uul 
1 maol XI jaor jónk!

“Mit de Senaat vèls se neet in 
 ‘n gaat”. 
Óm de wäörd van ‘ne Senator te 
gebroeke. Want es Senatore wille veer 
bie de vereiniging betrókke zeen, d’r 
bie blieve en neet aan de zielien (gaon) 
stjaon.

Wiewaal ’aad’ in deensjaore veule veer 
Senatore ós jónk van geis en zeen veer 
es leje van de Senaat in de loup van 

dees elf jaor actief bieD’n Uul betrókke 
gebleve. 
Dus neet mit ’n zittende vót, op 
aafsjtandj vanoet in ‘ne luie sjtool 
ópmerkinge make. 

Elf jaor jónk of aad?
Mesjiens vraoge luuj zich aaf, 

’die aaj Uule,  
waat doon die nog?’

Miense die d’r gein bezej van höbbe 
en ós euver de tóng laote gaon zègke 
badinerend ‘Aaj Uule’, die zeen toch (al) 
in häöre derde laeftied? 
Nae toch! Veer ‘sjpele’ pas de tweede 
hèlf.
Ouch det klop neet gans. De Senaat is 
pas 11 jaor jónk, dus de Senaat is pas 
‘ne tiener. 
Wiewaal veer ‘de meiste frietjes höbbe 
gegaete’.(*)

Veer wille én kinne D’n Uul en de 
vastelaovend döks neet los laote. 
En det is mer good ouch!
Oethelpe es d’r ‘ns get weinig Raod van 
XI-mötse zeen. 
Mer ouch in de organisie van 
ivvenemente, bie de TC tummere, 
kwaste en pensele, of achter de kassa.

Ein maol Elf.
Ónger ’t mótto ‘senex sed sapiens’, 
aad en wies, waerde nao jaore van 
klazjenere, kalle en d’r ómhaer dreije 
in 2014 besjlaote det d’r ‘ne Senaat kós 
komme. Eine Senaat veur die Uule die 
häör sjpaore binne D’n Uul verdeend 
höbbe.
Óngersjeije mit de medalie “Eredame 
of Grootmeister van D’n Uul” én väöl 
jaore besjtuur in ‘t Algemein en/of  
’t Dageliks Besjtuur oppe poekel.

Jannewarie 2015.
In ’t Kesjteelke Hattem waerde op 2 
jannewarie 2015 ein Dame en zeveteen 
Here geïnsjtalleerd en veur ’t laeve 
beneump (in perpetuum nominatus) 
toet “Senator van D’n Uul”.

In dees elf jaor höbbe veer helaas, 
óngerwaeges nao oos jubeleijem, 
Senator-vrunj verlaore. 
Dees kelega-Senatore zitte in oos 
vastelaoveshert en blieve ‘ad dies 
vitae’, vrunj veur ’t laeve.
Gelökkig kwaam en kump d’r in de loup 
van dees elf jaor ouch verjónging.
Nuuj Senatore waerde geïnaugureerd. 
Dit jaor en ‘det zit good’ Wilbert 
Reijnen. Jaorelank penningmeister 
van D’n Uul en in 1999 Adjudant van 
Sjtadsprins Rens I. 

 

Louis Wolters, 
Prizzedent van de Senaat en (ere-)
archivaris van D’n Uul Remunj

Veer winse uch eine 
sjoone vastelaovend!

Ontdek al onze voorstellingen op:
www.theaterroermond.nl

Kloosterwandplein 12-16, 6041 JA Roermond • Parkeren: Achter de Oranjerie 1
Bezoek ons

Tel: +31 (0) 475 391 491 • Mail: theater@oranjerie.valk.com
Bereik ons

Lachenderwies
16 & 17 januari om 19:30

Vastelaovesconcert
13 febrari om 20:11

De Grote Un, Dos, Stress 
Carnavalsspecial
3 februari om 20:00

Kienjermusical 2026
8 februari om 13:00 en 16:00

* “De meiste frietjes gegaete”:  ‘ne Oetsjpraok van opa “ ’t zäödje”, in 1992, aadste inwoner van Remunj. Prins van ’t Godshoes: “zaod of geine zaod, d’ raan”

Sjponsorkunswirk 2025 door nemes minder es… 

Daniël Heynen
De waeg nao ’t jaorlikse kunswirk 
veur de sjponsore van D’n Uul is 
in ’t begin ein ongeplaveid paad 
mit tal van hindernisse óm te 
kómme toet ein subliem rizzeltaat, 
waat geprizzenteerd waert op de 
Algemeine Leje Vergadering.

Ein aantal toet in de tene gedreve 
luuj kómme in dit perses óm de 
hook kieke. Waem den, zólt geer 
uch waal aafvraoge. Waalnoe, det 
is op de eerste plaats ’t vinje van 
eine Remunjse kunsteneer, dae den 
benaderd geit waere.
Gelökkig dreug dit vaat mit name neet 
op, zeker neet nao de aanvullinge die 
nemes minder es Gino Vranken van 
Inliesterie Neo op de Bekkersjtraot ós 
regelmaotig influustert.
En neet op de lèste plaats de TC, 
die zorg veur ’t assemblere van de 
sjepping van de arties.

Zo ouch dit jaor, wo-in ich kóntak lag 
mit de kunsteneer veur 2025. Aan de 
keuketaofel bie ós toes zoot Daniël 
Heynen en ónger ’t genot van ein tas 
kóffie waert ’t verzeuk gedaon, ómlies 
mit ein aantal randjveurwaarde.
En zowaar, ’t jao-waord kwaam sjnel. 
En den neet van de minste. 
Eine jóng oet Remunj, woonechtig 
aan de Kepel. Bekind van zien wirke, 
die d‘r zeen in de galerie RMND op ‘t 
Weersjtandjterrein, mer zeker ouch 

En den geit ‘t gebeure, mit ‘n 
prizzentasie van zien kunswirk aan 
diezelfde keuketaofel.
’t Is sjtil, nao de oetlik euver ’t 
geprizzenteerde. 
Vervolgens gaon de kunsteneer en 
ich op audiëntie bie Gino. De lies is al 
vaerdig, mer den ’t passepartout.
Gino en de kunsteneer bekieke 
de meugelikheje. Ich blief oppe 
achtergróndj. Hie zeen hogere machte 
aan ’t filosofere.
Eureka, ze zeen d’r oet en ’t is gebaore. 
Tiedes de jaorvergadering waert ’t 
Kunswirk geduip.

van zien murals bie ’t theaterhotel 
De Oranjerie. Is hae de ‘Banksy’ van 
Remunj?

En den is hae ouch nog ‘Kunstenaar 
van de Vrijheid’ in 2025. Daniël maak 
bie gelaegeheid van de tachtigjaorige 
bevriejing van Limburg ach 
interactieve kunswirke euver ’t thema 
vrieheid die euver Limburg versjpreid 
zeen. ’t Eerste op ’t Gouvernement in 
Mestreech.

Ouch ‘t Lerang kin neet aan zien 
inspiratie óntsjnappe, net wie de 
Keuninginnelaan wo ein moersjildering 
te vinje is.

Deze Remunjse ‘mixed-media’ arties 
is bekind om zien grafisch wirk, wo-in 
hae laoge, petrone en symboliek 
verbeelt.

En veer zeen greuts det Daniël ‘jao’ zag 
taege D’n Uul!

De Remunjse kunsteneer haet zich 
weer laote inspirere door de lokale 
vastelaovescultuur, gesjiedenis en 
emoties.
‘t “Maedje in de sjpegel” vink ‘n 
intiem moment van bezinning en 
veurbereijing. Terwiel de vrouw röstig 
veur de sjpegel zit en zich vaerdig 
maak veur de vastelaovend waert 
häör perseunlike verhaol verweve mit 
det van häör sjtad. De reflectie van 
Remunj in de sjpegel maak ‘t kunswirk 
toet ‘n gelaog en beteikenisvol geheel.

Norbert van Dooren

Daniël Heynen is eine Remunjse grafisch kunsteneer, dae is opgeleid in Eindhoven.  
Hae sjteit bekind om zien wirk mit grafische kuns, illustraties, digitale óntwerpe en 
moersjilderinge.

Kienjermusical 2026

Veursjtellinge:13.00 oer en 16.00 oer

8 fibberwarie 2026

Theaterzaal De Oranjerie

NETTT I N TERACT I EVE MED I A . S TAT IONSW E G 84 .  R O ER MON D  8060 . 6075  CD   H ER K E NBOS C H .  T  0475 35 89 05 .  IN F O @ N ETTT. N L 

WEBDEVELOPMENT . CONTENT  M ANAGEMENT .  NA RR O WC A S T I NG  .  ZOEKMA C H I NEOPT I MAL IS AT I E 

NETTT ANGERS... 

Waem kint ‘m nog? Of baeter gezag: 
waem kint ‘m neet! De muzikale 
doezjendpoot Naud Reyners, ein van 
de eerste Minnesjtrele van oos sjoon 
vereiniging. Grootmeister, muzikaal 
leider van Les Amis du bon Coeur 
en de befaamde Mesjeus en neet 
te vergaete Professor dr. Humorus 
Causa aan de Narre Universiteit 
Limburg, de NUL.

Ich höb Naud al gebeld in ‘t vreuge 
veurjaor wie ich op Facebook ein 
sjtök loos euver de Mesjeus en ‘m 
vroog of d’r mit wól wirke aan dit 
sjtökske in ’t Zjwetskammezaol… en 
jao zeker wól d’r det! Naodet ich det 
sjtök op Facebook had gelaeze, lepe 
mich de rillinge euver de pens. Al die 
herinneringe aan de tied van oos sjoon 
Bóntje Aovende wo hae mit Les Amis 
in de orkesbak zoot en wie die al die 
nummers same mit ‘t orkes sjpeelde 
wo de lange (Frans Wolters zaliger) 
ouch in mitsjpeelde. Ouch mit de 
Mesjeus die euveral gevraog waerde 
zóng Naud op oos Bóntje Aovende mit 
väöl sukses. Die periode vinjt Naud 
nog altied ‘n bezónjer periode om 
noojt te vergaete en ich dink det väöl 
miense det mit Naud ins zeen.

En noe? Vertel ‘ns Naud, ich kin 
mich neet veursjtèlle dets doe 
helemaol nieks meer duis. “Ich bön 
gepensioneerd. Daonaeve höb ich ‘n 
adviserende rol gehad ónger angere 
bie Laup nao de pómp en zing ich 

Zeker es geer uch bedink det de 
ganse femilie Reyners – op mam nao 
– in de meziek gezaete haet. Waal 
zóng mam bie de Uulemaedjes en 
haet zie väöl aan de Bóntje Aovende 
mitgewirk. Vader Domien sjpeelde 
kwetsbujel (accordeon) en det haet 
Naud geïnspireerd óm det zelf te 
gaon sjpele. Naeve muzikant zeen 
is Domien jaorelank lid gewaes van 
’t Dageliks Besjtuur van D’n Uul es 
sentefoekser. Naud ziene aadste broor 
Jan haet piano gesjpeeld. Dominique 
haet gezónge, ónger angere op de 
Uule-elpees en bie de Mesjeus in 
de Bóntje Aovende en daonaeve 
nog in de Kienjermiddage. Mit de 

nog altied bie Les Amis, wobie ich 
neet allein zing en piano sjpeel 
mer ouch dirigeer en arrangeer.” 
Wiejer arrangeert en sjpeelt d’r ouch 
bie ‘t kwartet FamFort en haet d’r 
mitgesjpeeld es accordeonist bie ‘t 
Roerdeltakónzaer  in 2023.

Esof det nieks is, sjpeelde Naud nog 
in Meziektheater Cuypers, wobie ’t 
sjoon is óm te vermelje det Naud mit 
de äöpening van de Appelsienerie 
(Oranjerie) in 1973 mitsjpeelde mit ’t 
Limburgs Symfornie Orkes (LSO) en 
dus ouch ’n rol had in Meziektheater 
Cuypers, de eerste veursjtèlling nao 
de verboewing van de Appelsienerie in 
2023, vieftig jaor later. 

Wiejer haet Naud väöl samegewirk 
mit Jan Theelen zaliger en haet d’r 
ouch same mit broor Dominique ’t 
Limburgs Vastelaovesleedjes Kónkoer 
(LVK) gewónne in 1981 mit ‘t nummer 
‘De vastelaovend heurt bie Limburg’.  
Naud zaet dao zelf euver en ‘t sjteit 
auch in de teks, ‘de vastelaovend blief 
altied besjtaon’. Waat de Mesjeus 
aangeit haet Naud veur optraejes mit 
‘t LSO alle meziek gearranzjeerd. Neet 
allein veur de Mesjeus mer ouch veur ‘t 
symfonie orkes. Is det nieks? Nae, det 
is zeker neet nieks.

Wie is ‘t toch mit…  

Naud Reyners
leedjesaovende zóng d’r mit bie Les 
Amis en wiejer nog in ’t Keuniklik 
Remunjs Mannekoor. Paul waas 
sjlaagwirker in de Bóntje Aovende en 
väöl anger Uule-ivvenemente en hae 
waas Sjtadsjeugprins van Remunj en 
Jeugprins van D’n Uul in 1976. Kórtóm, 
ein echte muzikale Uulefemielie.
Ich vroog ‘m waat d’r nog veur meer 
leefhöbberieje haet. Loupe, laeze en 
genete van de kienjer en kleinkienjer. 
Mer zien grótste leefhöbberie is, wie 
kin ’t ouch angers nao dit verhaol, de 
meziek. 

Ich höb in dit gesjprek mit Naud 
genaote van de sjpraokwaterval. Waat 
Naud in zien muzikale laeve allemaol 
gedaon haet is ongeluifelik. Ich zèk: 
‘ne waore Minnesjtreel van oos sjoon 
vereiniging!

Jan Kiewied (en Luuk Hendriks)

... doon veer ‘t wéér !!

Bröksjtroat 25 | 6041 EP | Remunj | T 0475-332252

Nog eine en dan...

Want De Verleiding
is neet te weersjtaon

In dit kefee 
weite ze ‘t sjpeel te sjpele 

wiej ‘t heurt

Keer op keer 
24

B6
24

B6

Mit vastelaovend kom ich 
goot oet de verf

Veldweg 10 6075 Herkenbosch | Telefoon (0475) 53 78 78

Veer winse uch
eine sjone vastelaovend

Peter en Inge
Restaurant de Gelegenheid 

veur edere Gelegenheid

ZANGGROEP LOUP NAO DE POMP

SLV ONGERSJEINGE 

SLV ONGERSJEINGE 

BEZEUK AAN SJTADSGARDE

LACHENDERWIES

BACHUS VERZOEPE

LOUP NAO DE POMP FINALE

OPENING UULEMUSEUM

AAS BIE BACHUS VERZOEPE

BEZEUK AAN SJTADSGARDE

INTERNE PRIZZENTATIE

INTERNE PRIZZENTATIE

STATIEFESTATIE

KIENJERBOOK PRIZZENTATIE LACHENDERWIES

36

HARRY'S PLEKBOOKHOFF
OTOG

RAAF

JAORLIKSE BARBECUE AAD PRINSE KLUP 
EN AAD ADJUDANTE SYNDIKAAT

’t Waas ‘ne sjone, zonnige daag in juni 
toen twee illustere gezelsjappe elkaar 
troffe veur ‘n inmiddels 11-jäörige 
tradisie: de APK – AAS barbecue.
Deze keer had de organisasie gekaoze 
om te gaon (aaf)sjete. Geer raojt ’t 
al, zie zoge elkaar aan de randj van 
Remunj bie sjötterie Sint Urbanus. 
‘ne Inkele aanwezige noom dae 
naam get te serjeus en zoog d’r deze 
daag ouch daadwirkelik zo oet. ’t 
Is neumeswaerdig det - gezeen de 
temperatuur dae daag – zonnebrandj 
waas toegesjtaon!
Wie gebroekelik waas d’r geine kóffie 
en ouch gein flaai. En dus höbbe zie ’t 

mit ein paar glazer beer en eine good 
verzorgde barbecue mótte doon.
Naodet Spencer I al zien beste piele 
versjaote - en daonaeve ederein ónger 
de doeve gesjaote had - waerde hae 
gekroond toet Sjötterskeuning. ‘ne 
Verwachte oetsjlaag netuurlik, want 
es naogesjlach van de Remunjse 
kirmesadel haet d’r oppe kirmes väöl 
kinne oefene.
De sjerpste sjötter is aan ’t inj van 
dees machssjtried – nao get vater beer 
- neet meer gevónje en daomit waas 
ederein de keuning te riek.

Math 1

Op òs kint 
ger reakene

Eine sjoone 
vastelaovend!

bpvaccountants.nl

Ontwerp
Advies
Bouwkeuringen
Bouwbegeleiding
Bouwmanagement

+31 475 57 3755    +31 6 1026 4635
info@bouwconsultancyroermond.nl
www.bouwconsultancyroermond.nl

Waat!? Kumpt’r mit ein eige pertiej!? Noe!? 
De verkeezinge zeen net gewaes!

* Neet te begriepe! * Geniaal! * Maf! * Eureka! *

Sjtúm Lei Klutsoug,
Lies 11
De aafgeloupe jaore haet drs. 
Lei Klutsoug tösse zien geniale 
oprispinge door mit ein sjeif oug 
en oor gekeke en geloesterd nao 
de Nederlandjse poletiek. Net 
es ederein waerde hae dao neet 
tegooj van. ‘t Geveul veur gewinste 
(con-)genialiteit waar biej de 
beeldjbepaolende liestrekkers 
en pertieje nörges te vinje. Mér 
Lei Klutsoug doorzoog waat det’r 
sjpeelde, de enorme laegigheid en 
‘t dao oet veurtkómmende vacuum. 
En omdet ’t hem zo hoog zoot, haet’r 
onverwáchs ein besjloet genaome 
mit gevolge. Hae geit zellef de 
poletiek in, mit ein eige pertiej en ein 
heel sjpesjaal program. Gein hallef 
werk.

Deconfiture
“’Waat waar det mich weer ein zootje,” 
zaet drs. Klutsoug, gevraog nao zien 
persepsie van de verkeezinge van 
oktober 2025. “Vertel mich ins, waat 
veer, es Remunjse miense van binne 
en boete de singels, moge verwachte 
van daen oetsjlaag. ‘t Is drie keer 
nieks. Ich krieg dao bruubelkes van 
op ein plaats diej ich neet wil neume 
om de fienbesjnaorde laezers en 
laezeresse van ’t Zjwetskammezaol 
neet veur de kop te sjtote – mér ’t is 
om dich kepot te ergere.”

Sjame ho maar
“Es ein dingk waal duudelik is 
gewaore,” zaet‘r, “dan is ’t det
ziej, dees makebelief 
volksvertaegewäördigers zich 
nörges meer veur zjenere. Wo 
angere ein kerakter höbbe, gaap de 
laegte. Onger de vlag van verloupe 
idejale prizzentere ze zich, ze sjuve 
sjpraekers nao veure es liestrekker 
diej nog neet ins zólle douge veur 
fotomodel, of belaove van alles mit 
infantiel idioom, ouch al sjteit det waat 
ze os noe meine te mótte veurhaje 
diametraal op de wirkelikheid en 
op posisies diej ze in de recente 
gesjiedenis höbbe ingenaome. Neet 
mit dem en neet mit diej, heursse de 

mekaar doon, det is de doodneuchtere 
gedachte.

Aansjloeting
Lei Klutsoug is op Kloten kiendj 
aan hoes. Hae lándj dao döks veur 
sjpraekbeurte en kint Zjwitserlándj 
ongertösse zo good wiej zien 
bóksetés:
“Van det 4-talige bergvolk kinne 
veer heel get lere, meer es van diej 
kwartjesvangers, krintewaegers 
en polderkeesjes. Veer sjloete qua 
volkskerakter väöl baeter opein aan. 
’t Zal veur os en veur de Zjwitsers 
ein fees van herkinning waere. Mit 
Gerichsberg, Bergske, Donderberg, 
Sjuiteberg, Boneberg, Witteberg en 
Drususberg, efeng neum mér op, 
passe veer naodloos in ’t Zjwitserse 
landsjap. ’t Landj haet veer tale – 
det waere d’r noe vief. En Zjwitsers 
zeen good mit sjoeklaad, fondue en 
sjutterieje. Baovedet kriege veer 3 
nuuje drielandepuntje in plaats van det 
sjamele eine!”

Veiligheid en welvaart
De berg garandere veiligheid.
’t Welvaarts-piel in Zjwitserlandj ligk 
sjtökke hoger. Mit NATO, EU en Euro 
höbbe veer sjtrakkes nieks meer 
van doon, veurt Klutsoug aan. En 
Zwitserlandj? Det krieg mit de Maas 
ein belangrieke transportader in 
Naord-Wes Europa. De ein hándj wás 
de anger. Det is get waerd.

Zál Zjwitserlandj daoveur wermloupe? 
Ouch dao is aan gedách. De pertiej 
krieg eine Zjwitserse pendant, 
aangeveurd door dr.dr.dr.dr.dr. 
Ferdinand Brumm-Schädel, dae dao 
liestrekker waerd.

De lies: waem sjteit d’r-op?
Klutsoug is in Remunj eine household 
name. Brumm-Schädel in Zjwitserlandj 
ouch. Biej ein nuuj pertiej zeen de 
kandidate aevel döks eine, na ja, 
onzekere faktor. Neet zo biej de 
lies van Lei! Dao is namelik euver 
naogedách. Veur de Nederlandjse 

alternatief,” zaet hae, “Dan gaon veer 
greuje. Det kint neet angers.”
Det de reputasie van de oprichter eine 
flinke bonus zál zeen, sjprik veur zich, 
mér zellef zaet hae det netuurlik neet, 
besjeije es det ‘r is. Kwestie van ein 
good hoes wo-in desse groot getrókke 
bös.

Nemes in de kaaj
Puntj twee en kernpúntj van zien 
program, is det Limburg – jao, geer 
laes det good – zich onger bevlaoge 
Remunjs leidersjap aaf-sjplits van 
Nederlandj en aansjluut biej … 
Zjwitserlandj. Geer laes ‘t good en d’r 
zit get sjoons achter:
In ’t landj van ’t eidgenootsjap is ’t 
gebroekelik det de grootste pertieje, 
ouchal zeen ze van versjillende 
signatuur, same regere. Nieks 
maonjelangk aajhore mér geweun, 
eerlik de meerderheid same laote 
regere en neet zeike. Me mót ’t mit 

godganse tied, mér neet waal mit dem 
en gaer mit diej, nae, det heursse neet. 
Dees politici zeen d’r neet veur ‘t lándj, 
nae, ’t lándj is t’r veur häör! Det is de 
waereldj op ziene kop, mér zo zit de 
zaak neet inein. Ich zól ze ein dingk 
wille mitgaeve: Neet krakele, mér eier 
ligke!
Dao geit ’t om, jonges. Levere.”

Alternatief
Drs. Klutsoug wit wo-euver hae sjprik. 
’t Is ein geluid det ze meer heurs onger 
de meis intelligente luuj.
Mér waat dan waal? Hae vertelt det 
hae neet ins langk haet hove naodinke 
euver waat mót waere gedaon.
Puntj ein sjleit in wiej eine bliksem: 
De briljante realisasie det ein pertiej 
oprichte kort veur de verkeezinge 
neet wirk. De oplossing: de pertiej kort 
nao de verkeezinge oprichte. “Mit get 
gooje wil, höbbe veer de tied om ins 
flink aan boum te rammele es geniaal 

lies duit drs. Kluts-oug ein beroep 
op zien bloodeige-ste femieliej: Zien 
vader (Lei Klutsoug sr.), zien moder 
(Serafina Klutsoug, gebaore Reubsaat, 
zegk maar Fien), zien broor (Harrie), 
zien vrouw (Hannelore Klutsoug, 
geboare d’Hoore-Jaeger), zien dochter 
(Lorelei), ziene pleegzoon (Jeronimo 
Calimero) en ziene aangenaome ome 
Guus (beechvader), allemaol höbbe 
ze ein plaats op de lies en bringe ze 
sjpecifieke kwaliteite in. Ze sjtaon 
klaor om de kamer in te gaon en, es 
’t zo wied is, veur de aafsjplitsing en 
aansjloeting te sjtúmme. Bang det ze 
wegloupe mit häöre zaetel is hae neet. 
Lei Klutsoug: “Veur dees luuj sjtaek 
neet allein mien hándj in ’t vuur, mér 
desnoods ouch de kater van de bure 
in de fik.”
Hae sjtelt ze gaer aan uch veur.

Naosjrif
’t Zuut ‘r veur sommige onweiten-de 
mesjiens nao oet det Lei Klutsoug mit 
zien pertiej en unieke programma ein 
onzeker avontuur aangeit, mér nieks 
is minder waor. De naam Klutsoug 
en ’t motto “Neet krakele mér eier 
ligke”, sjtaon veur ein suuksesvolle 
ongernaeming.
Gaot dao mér van oet, leef laezers 
en laezeresse, en laot uch door diej 
sjloerse huijklaoze van anger pertieje, 
diej zich in de boek gebete höbbe 
en zich aan ’t krátse zeen, nieks 
wiesmake. Remunj blief Remunj en 
waerd ein Zjwitserse enclave. Dit is 
zo good es beklonke. Veer winse drs. 
Lei Klutsoug en zeen getroewe väöl 
suukses. Sjtum Lies 11, Pertiej van de 
Klutsuig!

Jean Philippe LaughsAnno 2026 wil ‘t uuterlik ouch get. Daoróm geïnvesteerd in ein nuuj portret!

LIES 11 PvdK

Neet krakeleNeet krakele
mér eier ligke!mér eier ligke!

Moge veer ós veursjtélle?

Lei Klutsoug senior, 1961, haet ein 
rieke loupbaan achter zich, wo-in 
hae zich in oeteinloupende beroepe 
haet laote gélje, onger anger es 
brevedraeger, greunteboer en 
reparateur van massage-apparate. 
Zien opleiding doorleep hae in de 
gevarieerde waereldj van de prakteik, 
om daonao cum laude aaf te sjtudere 
aan de Diversiteit van Remunj. Hae is 
de vader van Lei en Harrie, en geit zich 
euveral mit besjeftige

Mr. Lorelei Klutsoug b.ec. RA RE, 
biegenaamp ‘lovebaby’, adviseert 
Lei en Hannelore en wiejer ederein 
dae in aanmerking kump, gevraog 
en ongevraog, euver moderne 
aangelaegeheje, wo-onger social 
media, rap meziek, pilkes, losse 
moraal, shotjes, relasies, crèmes 
en modes. Lorelei is aktief es 
infloewenster mit ‘t kenaal det 
nao ziene perfum geneump is (@
LovebabyOehoeLaLa).

Fien Klutsoug, gebaore Reubzaot, 
jaorgangk onbekind, is de mooder 
van Lei en Harrie en oma van Lorelei. 
Wo vader nog waal ins ein uigske 
toekniep, kiek ziej onversjrókke de 
waereldj in en zuut zake aankómme 
ruum veurdet ze manifes waere. 
Ziej geit zich daorom mit alle 
sjtaotshoeshajelikke aangelaegeheje 
bezighaje, en verzurg de luuj op de lies 
van alles waat neudig is, van beer toet 
volmáchte.

Hannelore Klutsoug, sins inkele jaore 
altied en euveral aan Lei zien ziej, is 
de erfgename van de Belzje tak van 
‘t gesjlách d’Hoore-Jaeger. Ziej kleijt 
zich gaer lochtig en is erg belaeze, en 
det is waat häör in de uig van Lei deej 
opválle. Hannelore zál zich euveral wo 
geraekend mót waere inzitte veur eur 
welzeen.

Harrie Klutsoug, 1985, is eine sosjale 
en joviale miens en haet nieks van 
waat Lei haet. Det maak hae good 
mit zien plezerige kerakter en zien 
contactuele en communicatieve 
vaardighede. Hae is geleef in alle 
kringe wo hae kump. Hae geit veur 
Lies Klutsoug de liaison zeen mit 
D’n Uul, waat Lei sjlum bekeke haet. 
Mér Harrie geit neet sjrieve veur ‘t 
Zjwetskammezaol. Det blief Lei doon.

Dr.dr.dr.dr.dr. Ferdinand Brumm-
Schädel is in Zjwitserlandj bekind es 
vertaler van ‘Waever’, ‘Doot ein bietje 
gek’ en ‘t Remunjs volksleed. Grote 
suuksesse. Wiejwaal hae in 2026 ein 
begin wool make mit de vertaling van 
‘Schinderhannes’, haet hae dit projék 
opziej gesjaove om in ‘t Alpelandj de 
Lies Klutsoug te gaon trékke. Waat 
ederein doorhaet: hae is sjerp op 
Lorelei. Waat hae neet wit: het ouch 
op hem.

Sjtum Lies 11 nómmer 2

PvdK
Sjtum Lies 11 nómmer 3

PvdK
Sjtum Lies 11 nómmer 6

PvdK

Sjtum Lies 11 nómmer 5

PvdK
Sjtum Lies 11 nómmer 4

PvdK

NEET TE BETALE
Ich flaneerde euver de nuuj boelvaar langs ’t 
prachtige etablissement Kefee Willems
en zoog dao ’n bördje mit ‘TE KOUP’

Ich maakde toes mien tesse laeg
pakde de juwele van Katelijn
de zegelkes van Albert Heijn
de sjpaarpötjes van de kienjer en goojde alles op 
eine houp

Daonao höb ich toet deep in de nach alles geteld 
Leep nog aeve nao de kelder óm te kieke waat dao 
nog sjting aan sjtasiegeldj

Telde alles bie-ein, zónger mesjienke. Nae zelf en 
waat bleek: Ich had nog gein 1/10 van 4/3 van 2/4 
van de helf Begós opnuuj en telde nog 3 keer
telde oetkómste bie-ein en toen waerde ’t al get 
meer

Mer jaomer genóg, ich had nog sjteeds neet genóg 
Mer gelökkig sjteit hie nog sjteeds “neet verkoch”
En vandaag is ’t de 10e en de 10e kin ’t gebeure. 
Win ich de jackpot, koup ich Willems en blief 

Monique ein van de dirrektäöre. Den verdöbbel 
ich geliek zien oerloon. Det geit het in zien beurs 
geliek merke. En dao kump den nog ins bie. Het 
hoof nog mer de helf van de oere te werke

Patrick blief netuurlik ouch ein van de dirrektäöre. 
ómdet hae rouk, sjteit d’r boete bie de deure. Geit 
d’r achter eine d’r in mót d’r veur eine nao boete.
Geit d’r veur eine nao boete, moog d’r achter eine 
nao binne. Det systeem hèt ‘d’r in en d’r oet’, geer 
zólt d’r waal aan winne.

En veur Anton höb ich ouch nog ein sjitterend 
kedo. Jao, d’r kump ein wasse beeldj van ‘m bie 
Madam Tussauds ’n Tweede beeldj zal hie waere 
onthuld den waert Anton van top toet teen verguld. 
Daonao takele v’r ‘m op ’t daak van zien gasvrieje, 
roemruchte zaak. Wo hae es Heilige Antonius 
euver alle klantje waak.
Mer allei, de kans is klein
toch zól ’t waal ‘ns kinne det ich vanaovend de 
jackpot neet gaon winneDet waert den effe bale

Toch höb ich mich den neet vergis
En weit zeker waat ich al wis
Kefee Willems is neet te betale

Bedach én gebrach door Henk Douven

Pottedomme! 
Waat had dae Henk óngeliek. Op 10 juli 2025 is ’t 
kefee toch veróoch.
Weer ’n ech broen kefee nao de …….

Pottedomme!
Insjrieve veur de Grote Optoch van Remunj kin 
dao ouch neet meer.
Geine ‘Vriedig veur de Vriedig’, geine ‘Eine Sjone 
Aovend’, gein insjriefaovendje en oetveuringe 
van de ‘Echte Sirk’. De piste is opgedreug!

Pottedomme!
Aafgeloupe mit de ‘Kleine vastelaovend’ oppe 
biljaar. Gans väöl vastelaovesgelök nao de 
Filistijne.

Pottedomme!
Pien in mien prie. Döks hang ich nog oet de 
raam óm te kieke of d’r toch leech brandj en of 
det d’r toch nog get te doon is. Den betrap ich 
mich d’r op det ’t noe gans aafgeloupe is.
Waat waas Kefee Willems en dae Sirk toch 
sjoon!

Monique, Anton en ‘De Taofel’. 
Bedank!

Willem Evers
“De Sirk is allein de Sirk es de Sirk in de Sirk is!”
P.S. ‘De Taofel’ is neet kepot te kriege!

Wins uch ’ne sjone Vastelaovend toe
ALAAF!

Gank nao  boekhorst.nl  of bèl 0475 32 84 47 

 

ABS Boekhorst Roermond
Schouwberg 55

6042 EW Roermond
0475 32 84 47

roermond@boekhorst.nl

Wirke in de outosjaaj?

Bekiek oze vacatures op boekhorst.nl/werken-bij

Outosjaaj?

Sjtasieplein 19 
6041 GN Remunj
Tel.: 0475 - 311 681

Kom nao ós veur 
eine gaoje baom,  
kins se dich dan 
weer laote gaon.

Mit de vastelaovend
al daag aope van 09.00 

oer toet 23.00 oer

Wanneer Remunj vol is mit vastelaoveskleure, 
sjloete veer aeve oos deure!

Sjtasieplein 19 - 6041 GN Remunj - Tel.: 0475-311 681

Es ich mien dagelikse zunj,
die ich gedaon höb

in Remunj…

Julianaplein 12,  Herten  |  www.debiechtherten.nl

Mit vastelaovend kom ich 
goot oet de verf

Veldweg 10 6075 Herkenbosch | Telefoon (0475) 53 78 78

www.den-elzen.nlwww.den-elzen.nl
. . .det zit Prinsheerl ik! !tttt zittt

10 fibberwarie 2023, de vriedaag veur de vriedaag 
van ‘t vastelaovesssezoen 2022/2023. 
Boete waas ’t kaad. Binne bie kefee Willems aan 
de Nuuj Boelvaar (Godsweerdersingel) waas ’t 
gezellig werm. ‘Gein Gedoons’ organiseerde veur ’t 
eers nao corona ‘Eine Sjone Aovend’. 
Eers ‘ne kwante pubquiz en daonao artieste oppe 
biljaar. Sjpraok en zank, aafgewisseld mit meziek 
van ‘Nieks meer aan doon’.

Ein van de optraejes waerde verzorg door Henk 
Douven. 
Henk droog ‘n gedich veur det ich uch, bèste 
laezers, neet kin ónthaje.

KUUL 2025
’T DERDE KATERS-UUL-LEEDJESSJPEKTAKEL

Nao twee zinderende edities van 
KUUL kós ’ne derde keer netuurlik 
neet oetblieve. Op zóndaagmiddaag 
26 oktober 2025 sjtreek de KUUL-
karavaan weer neer in De Sjter 
bie Miem aan de Raodhoessjtraot 
in ’t Katerriek. Einzelfde aantal 
deilnaemers es veurig jaor, namelik 
elf, lete zich van häöre bèste kantj 
zeen en netuurlik heure.

Róndj de klok van 14:11 oer nome de 
veurzitters van de Katers en D’n Uul, 
Eric Obstals en Dirk Franssen, ’t waord 
óm de derde KUUL veur geäöpend te 
verklaore. Lian Schuman, woonechtig 
in Neel mer gebaore en getaoge 
naeve ‘t Achterhoes in de Veursjtad, 
prizzenteerde de middaag. Naodet de 
jury, ónger angere besjtaonde oet oze 
Laureaat veur de Gouden Narrenkap 
Big Benny, waas veurgesjtèld kós de 
show beginne. Euveriges waas d’r net 
wie veurig jaor mer eine deilnaemer 
in de kattegorie ‘covers’ womit ouch 
drek de winnaar in die kattegorie 
bekind waas. En det nog zónger ein 
mezieknoot te höbbe geheurd. Dae 
meziek waas ouch weer tiptop in orde 
mit dank aan Party-Boest mit – geer 

raojt ’t al, net wie veurgaonde jaore – 
óngersjteuning van de Marinierskapel 
der Koninklijke Marine.

De eerste leedjes
Mer good, laote veer mer ‘ns ter zake 
kómme. Es eerste artieste ginge 
Steven Vissers en René Aelmans d’r 
Verrèkdes hèl taegeaan op ‘ne teks 
van häörzelf en de buurman van René, 
oze aad-riddaktäör Dennis Ingele. 
Daonao zóng Erwin Linssen – winnaar 
Uulesjlager 2020 – ’n sjoon leedje 
euver Limburgse meziek. Angela 
Oppermann brach ós aan ’t versjtandj 
det veer allmaol plat mótte blieve 
kalle en Edwin van Geweun Ingrid en 
Edwin had häör leedje gesjreve euver 
det de vastelaovend ’n verbóndj van 
leuke luuj is. Óngergeteikende vinjt det 
zie dao waal ’n puntj höbbe. ’t Lèste 
leedje veur de eerste pauze, getiteld 
’t Limburgs systeem, waas van twee 
Aad Katerprinse Roland Vorage en 
Clemens Maessen (Hèl en d’r naeve). 

Op good gelök
De meziek in de eerste pauze waerde 
verzorg door Op good gelök, die 
dit jaor neet deilnome mer waal op 

vastelaoveszóndaag 15 fibberwarie 
nao mer leefs 25 jaor ‘ne puntj achter 
häör carrière zitte. Zie wónne de 
Uulesjlager in ‘t sezoen 2011-2012 mit 
Waat kins se dich baeter winse en 
sjtónge twee keer in de finale van 
’t LVK! Vanaaf dees plaats ‘ne hele 
dieke merci veur Op good gelök! Nao 
de pauze zóng Niessen en Co häöre 
cover Miene Jas op de meziek van Der 
grosse Zampano van Freddy Breck. 
Nina Bongaarts leet nog mer weer ‘ns 
heure det ’t gezaegend is mit ’ne gólje 
kael – en det ’t de vastelaovend in ’t 
blood haet. Hie bön ich dan, zóng Kelly 
Janssen en de winst van veurig jaor 
van Waem Angers is häör zo intensief 
gevalle, det zie dit jaor de piep oet 
höbbe. Ómdet zie pas es ein-nao-lèste 
aan de beurt ware, sjtóng ’t SJNAPS 
heel de middaag veuraan te trappele 
van óngeduld. Mer zie krege nao 
häör optraeje zat blaedjes beer! Tom 
Lucas had 't sjrieve van de teks al ‘ne 
vastelaovesmarathon gekós, det d’r de 
meziek door AI leet make.

Geweun Ingrid en Edwin
Óngerwieles det de vakjury in beraod 
ging en ’t pebliek kós sjtumme, waerde 

d’r ouch nog sjtumming gebrach en 
waal door de Prinsekepel van de 
Katers oet Neel. Naodet Niessen en 
Co es insigste deilnaemer en daodoor 
winnaar bie de covers nog eine keer 
häör leedje zóng en oze veurzitter Dirk 
Franssen dudelik maakde det de 225 
oetgebrachde pebliekssjtumme neet 
veur 22% mer veur 33% mit zólle tèlle 
in de oetsjlaag, waas ’t den zo wied. 
In willekeurige volgorde waerde ’t 
SJNAPS, Geweun Ingrid en Edwin en 
Waem Angers nao veure gerope, wonao 
bekind waerde gemaak det beide jury’s 
Geweun Ingrid en Edwin mit häör leedje 
’t Verbóndj van leuke luuj toet winnaar 
hadde oetgerope. Zie moge mer leefs 
op drie sjoon ivvenemente optraeje. 
Geer höb häör al kinne zeen en heure 
op de 11evande11e, mer daonaeve traeje 
zie ouch nog twee keer veur uch op, te 
weite op de Remunjse Sjtasiefestasie 
en de Vastelaoves Villaasj in hertje 
Neel. Estebleef!

Veer zeen ós örges aan ’t inj van dit jaor 
bie – ech waor – de aansjtaonde veerde 
editie van KUUL!

Luuk Hendriks

’T VERBÓNDJ  
VAN LEUKE LUUJ
Tekst en muziek: Edwin van den Boom

Coeplet 1
Giester leep ich door de sjtad, ich haaj ’t nao de zin
Aan de handj van miene sjat, det waas pas ’t begin
V’r zooge vastelaovesvierders allemaol biej-ein
Die dansde dao De Waever op ’t Munsterplein
Ze zonge “goeienach” en knielde oppe grondj…. 
En sjprónge “Falderietsem” op en sjlaote ein verbondj

Refrein 
Eder jaor opnuuj viere veer de Vastelaovend
Eder jaor opnuuj zeen veer in ein gooie buuj
Eder jaor opnuuj sjloete veer mit Vastelaovend
Eder jaor opnuuj ein verbóndj van leuke luuj
Eder jaor opnuuj ein verbóndj van leuke luuj

Coeplet 2
V’r zagte taegenein: Dé’s leuk!, tradisies euveral
En mit de Vastelaovend is det nóg meer ’t geval
Det mótte leuke luuj zeen hie, die viere zo mit-ein
Veer sjloete ós gaer biej häör aan, jónk en aad biejein
Dan sjtart hie ’t verbóndj vandaag van lol en van plezeer,
V’r danse same door de sjtad, en drinke ein glaas beer…. 

Refrein 

Coeplet 3
V’r trékke same nao de Werf, in prachtig felle kleure
Dao zeen v’r mit ós vrunj bie-ein, dao geit ’t dan gebeure
V’r make drie daag lol, toet det Bacchus weer geit drieve
Dan is ’t weer gedaon, maar veer wille nog get blieve
V’r pinke waal ein träönke weg, maar dan is ’t ouch klaor
En waere veer weer bliej, want v’r zeen ós volgend jaor!

Refrein
Eder jaor opnuuj viere veer de Vastelaovend
Eder jaor opnuuj zeen veer in ein gooie buuj
Eder jaor opnuuj sjloete veer mit Vastelaovend
Eder jaor opnuuj ein verbóndj van leuke luuj
Eder jaor opnuuj ein verbóndj van leuke luuj

 
Geweun Ingrid & Edwin

EXCLUSIEF VERHAOL! 

Oorlog in Remunj 
veurkómme

Wie väöl van uch waal weite is d’r 
op dit moment väöl kónflik op de 
waereld. D’r is sjtried tösse Oekraïne 
en Röslandj, ’t gevech tösse Israël 
en Hamas, de wórsteling in de 
Democratische Rippebliek Congo 
en nog väöl anger boetsinge op oze 
aerdból.
Mer wis geer det d’r ouch hie in 
Remunj recent ’ne oorlog op ’n 
häörke nao veurkómme is? ’t Woor 
de meiste luuj waal opvalle, mer 
’t is sómmige van uch mesjiens 

óntgange. Ich höb ’t netuurlik euver 
de pogingvan Zjwame óm Remunj 
begin dit jaor te annexere.

Wie geer op de foto kint zeen woor 
d’r op väöl van oze plaatsnaamborde 
de teks ‘Remunj’ euvergeplek mit 
de teks ‘Zjwame-Zuid’. Volges 
betroewbare brónne woor dit 
aangebrach in d’n duuster van de 
nach door ’ne mysterieuze groep 
guerillasjtrijders wobie ze ouch drek 
Remunj bie Zjwame wólle inlieve.

De AIVD (Algemeine Inlichtinge- en 
Veiligheidsdeens) woor häör aevel 
al langer aan’t besjpionere en haet 
ingegrepe veurdet ’t ganse plan 
oetgeveurd kós waere.

Óm de groep gein aandach te gunne 
(v’r gaon daoróm ouch gein name 
neume), haet de AIVD dit veurval 
geheim gehaje. Ze haje allein geine 
tied meer óm op alle kómborde de 
sjtickers weg te haole en de regionale 
ómroop bevaole ’t eweg te ciefere 
es kwaojóngessjtreek. Mer wie geer 
van ’t Zjwetskammezaol gewind zeet, 
gaon oze journaliste door toet ’t ganse 
verhaol baove water kump.

Zo kwome veer ouch achter ’t motief 
van de, inmiddels, gevangene. Op 
1 jannewarie 2007 waerde Zjwame 
bie de gemeintelike herindeiling bie 
de gemeinte Remunj toegeveug. 
Zjwame hool es zelfsjtenjige gemeinte 
toen op te besjtaon. Det woor veur 
väöl Zjwamenere ein heel bitter 
pil óm te sjlikke. Zeker ómdet oos 
gemeinte toen ’t veurmalig Zjwame 
haaj besjtempeld es ‘Remunj-Naord’. 
Oetinjelik móch Zjwame de naam 
behaje. Óndanks det Zjwame noe toch 
bie Remunj heurt en de sjpanning 
gezak is zuus se mer weer det ’t verleje 
toch noojt gans weurt vergaete of 
vergaeve…

Dirk van Oosten

GET ÓM EUVER NAO TE DINKE
Ton Spätjens ging vreuger al mit sjoon 
waer nao Meneerkes haer. Zo ouch ’t 
aafgeloupe jaor. Zowie geer mesjiens waal 
wèt is Ton ‘ne creatieve doezjendpoot. Hae 
sjreef en regisseerde de Bóntje Aovende 
van D’n Uul, is ein van de kertrekkers van 
Loup nao de pómp, sjrief tekste veur 
Kuukskesmaondaag en nog väöl en väöl 
meer. Ómdet veer dees creativiteit neet 
verlaore wille laote gaon en door wille 
gaeve aan de jeug, höbbe veer dit creatieve 
dinkperses vas weite te ligke op de 
geveulige plaat.  

Marc Latta

Sjtrijdbaarheid Zjwame al vreug te zeen: ‘‘Zjwame bie Remunj? Doodzunj!’’

Poging toet opligke nuje naam veur Remunj, begin 2025.

Sjiek he?! 

Koolen    Glas

MEZIEK VERBINJT
de vrunjsjap tösse de PK en de Baeker Hofkapel
Soms óntsjtaon de sjoonste dinger 
sjpóntaan. Zo ouch de bezónjere 
bandj tösse de Prinsekepel van D’n 
Uul en de Baeker Hofkapel oet Baek.

‘t Begós allemaol in 2017, toen veer 
op resepsie ginge bie de Baeker 
Pottentaote in Baek. De Baeker 
Hofkapel zorgde dao veur de meziek; 
en wie! Nao ‘n paar leedjes dachte 
veer: “veer laote ‘ns heure waat veer 
kinne.” Mesjiens ‘n bietje vrek, mer 
det waerde juus enorm gewaardeerd. 
Nog gein elf menute later waerde 
veer oetgeneudig óm same ‘n paar 
leedjes op de buun te sjpele. En det 
bleek ‘t begin van ’n werme, muzikale 

vrunjsjap. Sinds det moment kruutse 
oos waeg regelmaotig, en altied is ‘t fees. 

Op zaoterdaagaovend 
18 november 2023 ware 
zie ouch oetgeneudig op 
oos eigese 7x11 jubeleijemfees. De 
mans- en vrouwluuj van de Baeker 
Hofkapel lete zich det gein twee keer 
zègke en kwame nao ’t Witte Kirkske 
in Remunj óm ós es Prinsekepel te 
fillesetere én óm de tent oppe kop 
te zitte. Want es d’r gét is waat zie 
(en veer) kinne, den is ‘t dét waal! 
Daezelfde aovend waerde veer drek 
es insigste anger kepel oetgeneudig 
veur häör 7x11 jubeleijemfees ’n jaor 

later, wo veer netuurlik gaer haer zeen 
gegaon. Ouch dao sjtónge veer same 
op de buun op ‘ne aovend vol meziek, 
plezeer en vrunjsjap toet in de late 
uurkes.

Tiedes ‘t 8x11 jubeleijem van 
D’n Uul, op zóndaagmiddaag 2 
fibberwarie 2025 in de Sjpegeltent 
op de Mert in hertje Remunj, kwame 
de Baeker Pottentaote weer nao 
ós; gelökkig mit häör eigese Baeker 
Hofkapel. ‘t Doerde den ouch neet lank 
veurdet zie zich bie ós op de buun 
veugde, en obbernuujts móchte veer 
ervare wie héérlik ‘t is óm mit anger 
muzikante same meziek te make.

Tösse de drökke vastelaovesdaag door 
haje veer kóntak. Veer deile meziek mit 
elkaar, insjpirere elkaar en kieke same 
veuroet: wie kinne veer neet allein oos 
vrunjsjap, mer ouch oze meziek laote 
veurtlaeve? Want of se noe oet Baek of 
oet Remunj kumps: es de eerste klanke 
klinke, sjpraeke veer allemaol dezelfde 
taal: die van de vastelaovend!

Meziek verbinjt, vrunjsjap greujt, en 
same make veer herinneringe die nog 
lank nao blieve galme.

Luuk Hendriks

Wins uch ‘ne sjone vastelaovend

coxenco.com
Postbus 2108, 6040 CA Roermond

T 0475 32 99 66

Onze merken

Gaot geer nao hoes, mit taegezin,
‘t maske aaf, de veurdeur in,
‘n bietje laat, ‘n bietje meug,

de sjtum get heis, de kael get dreug.

Geer waert vanzelf waal weer fit, es
geer bie ós in Monschau zit!

www.monschauerapartments.de info@monschauerapartments.de

Es se sjmaak höbs, zeen veer òs!

Hamsjtraot 3, Remunj
Sait: www.indekroon.nl

VEER LETE CHATGPT ‘N ZJWETSKAMMEZAOL MAKE…
Artificial intellingence (AI), Ingels veur kunsmaotige intelligentie, is anno 2026 neet meer weg te dinke oet oos laeve. Doe kins 
d’r van alles mit doon en door laote doon. Beveurbeeld door ChatGPT, de meis gebroekte vorm van AI, heel väöl data te ‘vore’ 
die det pergram kint gebroeke óm dinger nao te make. Door vervolges ‘ne prompt - opdrach - te gaeve, kins se det pergram 
persies laote doon waat se wils, zónger d’r zelf (väöl) meute veur te hove doon. En laot det gegaeve ouch de riddaksie van ‘t 
Zjwetskammezaol bereik höbbe.

Ómdet sjriever dezes ‘ne kurzes in kunsmaotige intelligentie haet gevolg, wèt hae persies wie veer ChatGPT ‘n mini 
Zjwetskammezäölke kinne laote make. Eder oetgaaf, in eder geval die van de aafgeloupe jaore, is róndj de hóngerd bladzeij 
diek (of zelfs nog get meer), dus ‘Chat’ had genóg aan teen aaj Zjwetskammezaole óm zich de sjtiel eige te make en zelfs eige 
rubrieke te bedinke. Waat daovan is gekómme, laes geer hie ónger. Veer vinje ‘t zelf neet sjlech veur ‘n eerste poging, mer 
veer dinke ouch det ‘t baeter is óm ‘t de kómmende jaore nog neet oet te besjtaeje aan ‘ne computer. In eder geval toetdet 
ChatGPT fetsoendelik Remunjs kint sjrieve. Mesjiens det Veldeke Krink Remunj nog ‘n plaetske vrie haet bie ein van häör 
workshops…

Luuk Hendriks

Voorwoord
Voorwoord

Waarde laezers,

’t is weer zowiet: de sjteek haet de 
glans, de sjnaavel haet de kleur en 
de pen van de riddaksie haet weer z'n 
werk gedaon. Vastelaovend stao veur 
de deur, en es geer dit laezt, zit geer 
waarschienlek al in ’t rokkestuum. 
Dit jaor, mit alles wat in de waereld 
gebeurt – AI, klimaat, polletiek, d’n Uul 
die 8x11 haet gevierd – kinne veer ein 
ding zègke: vergaet neet te laeve, mer 
vergaet ouch neet te laeze!

Alaaf,
De Riddaksie

Prinsprofiel
Prins ChatGPT I – 
 De Prompt van Remunj

Ein sjeldzame kombinasie van 
algoritme en alcoholvrij bier. 
Gebaore in de digitale wolk, 
mit een moeder oet Chatroom 
en ein pap oet OpenAI. Zien 
adjudante heite Ctrl, Alt en Del. 
Zien sjpreuk: 'Mit laeg henj höbs 
ouch alles gegoogled!'  Zien 
lievelingskostuum? Ein USB-sjteek 
mit veugelvere. Op de resepsie 
komp der anger AI’s kieke: Alexa, Siri 
en ‘ne vaag opgefokte Google Home. 
Joost I (2025) noemde ‘m 'de eerste 
Prins die zich zelf verzón haet'.

Artikel – Remunj digitaal
Remunj in de Metaverse

Nao de opmars van AI en deepfake-
video’s haet D’n Uul besjlote ‘t 
veurgangersinterview dit jaor in VR te 
doon. D’r is ’n digitale Sjtasiefestasie 
gemaak in Minecraft en veur de 
sjtasieplaak haet men NFT’s oetgaeve. 
De ‘11e van de 11e’ haet online 3.000 
avatars getrokk – mer allemaol oet 
Swalmen. Remunj zelf zat nog te 
kloeme aan de WiFi van de buurvrouw.

Veer vroage ós: is dit de toekómst of 
gewoon 'ne aafleidingsmaneur veur 
waat d’r neet kómme kin?

Laesplenkske van Vleisboeket

Vraag: Kin 'ne Prins veur z’n aafsjwaor 
ouch emeriteert waere?
Antwoord: Allein es zie scepter op 
pensioen is.
 
Vraag: Waat is 'n ‘sjnaavelstop’?
Antwoord: D’r tussen de vijfde en 
zesde pils efkes eine vla.
 
Vraag: Waor blief de optochtsjury?
Antwoord: Dee zit nog in de kroeg van 
2023.
 
Vraag: Kin AI dialect sjrieve?
Antwoord: Gein idee, vraog ’t ’ne 
computer.

Gedicht
Gedichje: 'Sjnaavel en Sjteek'

Mit de sjteek oppe kop en de sjnaavel gesjminkt,
Gaeve veer ’t laeve weer kleur, hoe dónker 't ouch blinkt.
De sjteks wapperen, de sjtadsjeug zingt,
’t Zjwetskammezaol sjtraolt es ’t èverlingsklinkt.

Sjpek en boeërebroeëd, mit ‘ne drup oppe neus,
Sjpringe veer d’r in, ouch es veurdaag gein keus.
Vastelaovend, o Vastelaovend, laefluuj z’n laeve,
Geer höbs os get gegeve, det kin gein ai wegglaeve.

Ingezonden brief
Ingezónje: Van Jos oet de Kapel

Det waas toch gein vastelaovend! De Prins haet 'ne smartwatch aan, de sjnaavel 
laes QR-codes en d’r waas neet eës ’n dweilkapel te höre. Ich zaet in de kroeg 
en kreeg ’ne cappuccino zónder slagroom. Vrogger, ja vrogger, dao haet veer 
tenminste de fles mit de kop op ’t plankje en de kapel op de tap.

Doeë vastelaovend, ich mis dich. Doeë digitale drek kin mich neet bekieke!

Groet, Jos (77, geïrriteerd en neet geëmotioneerd)

Zjwetsje mit ’ne Sjnaak
Korte moppe:

- �Wae haet de scepter gegoogle’d?  
De Prins z’n kleindochter.

- �Wat sjteit op ’t optochtsprogram:  
‘mits gein algoritmisch bezwaar’.

- �ChatGPT sjrief ’t Zjwets…  
mer dee haet gein idee wie  
Bacchus is.

- �Prins roept 'Alaaf!'… AI zegt: 
'commando onbekend'.

Aod Sjtadswiever vertellen
Aod Sjtadswiever – 1988

Weetste nog, dae vastelaovend wie de 
optoch neet kwaam? De prinsewaeg 
zat vas in ’t grind bie de Roerkade. Oze 
Tiny haet dao in ’t vaet gezete mit ’ne 
parasol, en mich haet se opgehad es 
‘Remunjse Zjwetskoningin’. Ich waas 41 
en hie 3 glazer op, mer sjprong op de 
waeg es waor ich 20. De sjtaof brak, 
de optoch ging door, en ich – ich haet 
2 daag mit ne klakske gelaope.

Zój woor ’t, en zój höbbe veer gelache.
– Mientje oet ’t Veldj

Uniek binne D’n Uul
Drie generasies oet ein femielie aktief in ‘t Oettrèkkend Gezelsjap

In de illustere gesjiedenis van 
Sjtadsvastelaovesvereniging 
D’n Uul oet Remunj is ‘t al bès 
waal döks veurgekómme det d’r 
twee generasies oet ein femielie 
tegeliekertied aktief ware binne de 
vereiniging. Naem beveurbeeld vader 
Ben Brouns es lid van de Raod van 
XI en zoon Marc in de Prinsekepel. 
Of moder Brenda Meijs es tweede 
sikkertaris in ‘t Dageliks Besjtuur en 
dochter Yvette in de Damesgarde. 
Mer sins inkele jaore zeen d’r mer 
leefs drie (!) generasies oet ein 
femielie tegeliekertied aktief binne 
‘t Oettrèkkend Gezelsjap! Veer sjtèlle 
häör ‘ns flót aan uch veur, ouch al is 
det in dit geval sjlechs ‘n formaliteit. 
Want waem kint häör neet?

Pater familias Bert Willems (1943) 
zit al sins mienseheugenis in de 
Prinsekepel - ouch al waert d’r pas 
sins 1979 in ‘t Uulevel opgenaome - en 
is goddank nog neet van plan óm te 
sjtoppe. Ouch al lik de dokter ‘m aaf 
en toe oet veurzorg ‘n träötverbod op, 
det maak nieks oet, Bert is d’r bie! 
Daonaeve haet d’r nog zèsteen jaor in ‘t 
Algemein Besjtuur gezaete en waas d’r 
in 1996 de sjefäör van Aad Sjtadsprins 
Bavo I Crombach. En hae is ein van de 
weinige Senatore die nog in aktieve 
funksie zeen. Veur al zien verdeenste 
is Bert in 2024 terech beneump toet 
Erelid van D’n Uul. Veer zeen de bèste 
muzikaaaanteeeee… of neet danne?

Dochter Renée Tobben - Willems 
(1983) haet veer jaor in de 
Kienjergarde gedans en later nog ‘ns 
twee jaor in de Damesgarde. In zien 
lèste Kienjergardejaor (1994) waas 
broor Joep Sjtadsjeugprins. Naeve 
vader Bert is ouch moder Mirjam 
Jordens aktief gewaes binne D’n Uul 
es zangeres in de Bóntje Aovende 

en zie hengelde mit ‘t 5x11 jubeleijem 
in 1992 de Uulesjlager binne mit ‘t 
leedje D’n Uulesjpegel. Gein wónjer 
dus det Renée(tje) nog altied in ‘n 
Uulekemissie zit. In 2018 prizzenteerde 
zie same mit Herman Hammer de Uule 
Akademie in ‘t Achterhoes en vanaaf 
2020 haet zie same mit Marijn van 
Etten op geheel eige wies de leijing 
euver de Kienjer- en sins dit sezoen de 
Jeuggarde. Daonaeve haet Renée zich 
op de Algemeine Leje Vergadering van 
2025 mit sukses verkeesbaar gesjtèld 
veur ‘t Algemein Besjtuur van D’n Uul.

(Klein)dochter Fien Tobben (2013) 
dans noe veur ‘t zevende jaor vol 
euvergave en plezeer in de Kienjer- 
en sins dit sezoen de Jeuggarde 
en waert dao in door zien eige 

mam begeleid. Daobie sjpeelt ‘t 
ouch nog in de Kienjermusical. 
En es mit de vastelaovesdaag de 
meiste Kienjergardekiendjes en 
Jeuggardemaedjes allang hertsjtikke 
meug van ‘t danse in bèd ligke, is d’r 
ein emes nog mit zien mam en broor 
op sjtap en det is Fien. Det Fien allein 

mer vastelaovend door zien lief haet 
sjtruime, moog gein verrassing heite, 
gank mer nao. Van moders kantj is 
de ganse femielie bie D’n Uul en van 
vaders kantj is ‘t de kleindochter van 
‘ne legendarische Aad Prins van de 
Kwekkerte oet Lin: René I Tobben 
dae in 1979 regeerde ónger ziene 
liefsjpreuk ‘Geneetj van ‘t laeve, ‘t 
duurtj mèr aeve’. Daobie is pap Rob 
veurig jaor adjudant gewaes bie Prins 
Roland I van de Waterratte oet Ool 
en zoot broor Ties bie de Uulejónges. 
‘t Sjpraekwaordelike Uuleblauwe 

eppelke det Fien hèt is neet wied van 
de boum gevalle, zèk mer.

“Veer alle drie vinje ‘t super sjiek óm 
same mit D’n Uul oet te trèkke. Same 
danse, meziek make en veural lol en 
plezeer zeen dinger wo van veer same 

genete mit hert en zeel. Veer haope det 
veer det nog döks same moge en kinne 
doon. Want de vastelaovend en D’n Uul 
zeen ós mit de paplaepel ingegaote!” - 
Bert, Renée en Fien

En of d’r euver zo’n 2x11 jaor zich ‘n 
veerde generasie oet dees femielie 
zich aandeent bie D’n Uul? Dae waat 
det noe al dink te weite, dae moog ‘t 
zègke…

Luuk Hendriks 
Neet de achternaef van D’n Uul, mer 
waal van Ties en Fien

verzekeringen en hypotheken

Asselegoonsdaag.
Wie groot is de sjaaj�

(en angere feesjes)

Altiëd d’rbie Altiëd d’rbie 
mit de mit de 

Vastelaovend!Vastelaovend! 

AltiëdAltiëd d’rbied’rbie 
mitmit dede 

VasteVastelaovend!laovend! 

DIT JAOR PRIZZENTERE VEER UCH DE  

Achterste rie v.l.n.r.:
Sara van Etten, Evie Boersma, Luz van Dun, Elisa Prestigiacomo, Vienna Prestigiacomo, Jenna Jambroers

Veurste rie v.l.n.r.:
Renske Wertz, Bibi Brouns, Noor van der Varst, Björk Smeets, Maud van Etten

Ligkend:
Jules Tankersley

Marit Nelissen sjteit er neet op

DAMESGARDE

WORÓM? 
Ómdet se ze dan ouch boete  

de vastelaovend herkins in de sjtad.

IN GEWEUN KLEIJAASJ 

Dé culinaire wins van elke Prins!

EVENEMENTEN
BBQ

TAPAS

FINGERFOOD



Witte en zjwarte rouk in Remunj

REMUNJ GREUJT 
MER D’N UUL VERWACH KRIMP…

De oetbreijing van Remunj mit nuuj 
weuninge op ‘t Neelderveldj, Melickerveldj 
en Weersjtandj reup bie mennigein 
de vraog op of ‘t neet tied waert 
det dees nuuj woonwieke häör eige 
vastelaovesvereiniginge gaon kriege.

Gónzende geruchte
Net wie det in de jaore ’60, ’70 en ‘80 
ónger angere de Kitsuule, Donderböl en 
Haofgengers óntsjtaon zeen, gónze plaatselik 
al de geruchte det zich ouch in die nuuj 
woonwieke de aad-Uule, aad-Veldjmuus, aad-
Kaketoes en aad-Koelbertusse de köp biejein 
sjtaeke en op zichzelf gaon beginne. Of D’n 
Uul zit te wachte op de Neelderveldjmuus, 
de Aje Kwekkert en de Sjtroumsjteuters 
is nog mer de vraog. Feit is det d’r in dees 
woonwieke väöl laevesloupbesjtenjige 
weuninge kómme wo dus ouch vaöl Uule op 
laeftied häör nuuj nès gaon boewe.

Alaaf, veer houwe aaf
Veer vroge ‘t nao aan John en Mieke Meisters, 
twee aaj Uule die kómmende wintjer häör 
nuuj nès op ’t Neelderveldj kriege. Geer wèt 
waal, die van de Solexe oppe Vinlosewaeg. Ze 
naeme alle Solexe mit en laote sjtraks de ritte 
vanoet ‘t Neelderveldj sjtarte. John waar vrie 
dudelik: “Waat eine kwatsj! Doe kins de Uul 
waal oet de binnesjtad haole, mer ‘ne Uul blief 
‘ne Uul. Twee keer mit de ouge knippere en 
doe bös in de sjtad. Dus doe zuus ós sjtraks 
weer geweun op ‘t Sjtasieplein en ouch op de 
Roerkade es veer dae Greune gaon verzoepe.

Of veer hie oet de conclusie kinne trèkke 
det ’t zo’n vaart neet zal loupe is nog mer de 
vraog. De tied zal ‘t lere. Veer winse John en 
Mieke väöl sukses mit verhoeze en de rès 
laote veer mer geweun op zien beloup.

Remunj greujt mer D’n Uul verwach krimp… 
Nóg meer nuuj vastelaovesvereiniginge in Remunj? 
 

De oetbreijing van Remunj mit nuuj weuninge op ‘t Neelderveldj, Melickerveldj en Weersjtandj 
reup bie mennigein de vraog op of ‘t neet tied waert det dees nuuj woonwieke häör eige 
vastelaovesvereiniginge gaon kriege. 

Gónzende geruchte 

Net wie det in de jaore ’60, ’70 en ‘80 ónger angere de Kitsuule, Donderböl en Haofgengers 
óntsjtaon zeen, gónze plaatselik al de geruchte det zich ouch in die nuuj woonwieke de aad-
Uule, aad-Veldjmuus, aad-Kaketoes en aad-Koelbertusse de köp biejein sjtaeke en op zichzelf 
gaon beginne. Of D’n Uul zit te wachte op de Neelderveldjmuus, de Aje Kwekkert en de 
Sjtroumsjteuters is nog mer de vraog. Feit is det d’r in dees woonwieke väöl 
laevesloupbesjtenjige weuninge kómme wo dus ouch vaöl Uule op laeftied häör nuuj nès gaon 
boewe. 
 

Alaaf, veer houwe aaf 
 
Veer vroge ‘t nao aan John en Mieke Meisters, twee aaj Uule 
die kómmende wintjer häör nuuj nès op ’t Neelderveldj kriege. 
Geer wèt waal, die van de Solexe oppe Vinlosewaeg. Ze 
naeme alle Solexe mit en laote sjtraks de ritte vanoet ‘t 
Neelderveldj sjtarte. John waar vrie dudelik: “Waat eine 
kwatsj! Doe kins de Uul waal oet de binnesjtad haole, mer ‘ne 
Uul blief ‘ne Uul. Twee keer mit de ouge knippere en doe bös 
in de sjtad. Dus doe zuus ós sjtraks weer geweun op ‘t 
Sjtasieplein en ouch op de Roerkade es veer dae Greune gaon 
verzoepe. 
 
Of veer hie oet de conclusie kinne trèkke det ’t zo’n vaart neet 
zal loupe is nog mer de vraog. De tied zal ‘t lere. Veer winse 
John en Mieke väöl sukses mit verhoeze en de rès laote veer 
mer geweun op zien beloup. 
 
 
 
 

 
 
John Meisters 
 
 

Waere Uule sjtraks Katers? Of Neelderveldjmuus?

Nóg meer nuuj 
vastelaovesvereiniginge in 
Remunj?

Vaticaanse AAS-druim 
geit in rouk op
Wie geer mesjien waal wèt is ’t 
Aad Adjudante Syndikaat (AAS) ein 
toonaangaevend syndikaat. Maar 
eerlik gezag sjteit oos kollega-
syndikaat oet Italië, de maffia, toch 
ein paar traeje hoger oppe lèdder.
Ein situasie die de here van ’t AAS 
gaer zólle wille verangere.

Wie aafgeloupe jaor (2025) de veurige 
paus al get nao de sjöp begós te ruke, 
zoge veer bie ’t AAS de kans sjoon. 
Es veer d’rveur kinne zorge det eine 
van oos leje de nuje paus kint waere 
dan haet ’t maffia-syndikaat veur 
altied ’t naokieke en greujt oze invlood 
waereldwied.

De helle kern van ’t AAS sjtèlde in 
april, nao ’t sjterve van de paus, in 
sjpoodzitting ein plan de campagne op 
óm in Rome eine flinke voot tösse de 
koper deur van de Sint-Pieter te kriege 
mit twee kandidaat-pause. 
Binne ’t AAS ware d’r twee leje die neet 
allein aad-adjudant ware maar ouch 
aad-kardenaal. Te weite: em. Roeland 
Straus (gezaegend jaor 1975) en em. 
Henricus Timmermans (gezaegend 
jaor 1988). Geer zeet ze hie oppe foto.

Peter op óngerzeuk 

Naodet häör eine nuje 
kardenaalsoutfit aangemaete waas, 
kóste ze beginne aan eine sjpood-
opfriscursus veur kardenale. Gelökkig 
waas oze nuje busjop Ton van den 
Hout bereid óm es cursusleider te 
fungere. Hieveur kreeg hae van ’t AAS 
es dank ein grote doos nónnevotte. 
De cursus waerde in rap tempo en mit 
good gevolg doorloupe, en kardenaal 
Roeland en Henricus ware klaor veur 
ein Vaticaanse missie.

Mit dit duo had ’t AAS maar leefs twee 
iezers in ’t vuur, die good besjlage 

ten ies kwame in de sjtried óm ’t nuuj 
paussjap. Want es AAS-lid bös se 
gewind óm in kómplete besjlaotenheid 
van kefee de Röts de plenaire zitting 
van ’t AAS te óngergaon mit allein maar 
kaerels in ’tzelfde tenue óm dich haer. 
’t Cónclaaf in de Sixtijnse Kepel is 
óngeveer ’tzelfde. Dus ervaring genóg. 
In de tied van ’t cónclaaf geit ’t bie de 
verkezing van de nuje paus óm zjwarte 
en witte rouk.
Es de luuj van ’t AAS örges versjtandj 
van höbbe dan is ’t toch van ómgaon 
mit witte en zjwarte rouk, wie 
det eder jaor beweze waert bie ’t 
Bacchusdrieve. Alweer ein veurdeil.

Dus mit väöl vertroewe en ein paar 
hóngerd nónnevotte van de Kroon in 
de begaasj, ginge oos twee kandidate 
nao Rome. Dao aangekómme 
begóste ze drek mit ’t oetdeile van de 
nónnevotte aan alle kardenale oet de 
ganse waereld. Det veel in de sjmaak 
en zie waerde zónger probleme 
gasvrie opgenaome in ’t Colleesj van 
Kardenale. En det waas zo ouch drek 

ein gooj campagne. Zie keke zich 
in ’t Vaticaan de uig oet nao al dae 
prach en praol en ze dachte bie 
zichzelf “Ach ach waat ein prach.” 
Aevel, ze ware dao neet es toeris 
maar es kandidaat-paus gesjtuurd 
door ’t AAS.

Wie de deure van de Sixtijnse Kepel 
potdich ginge en ’t cónclaaf begós, 
waerde ’t bittere erns en sjpannend. 
Kardenaal Straus en Timmermans 
veulde zich es AAS-lid waal prettig 
in die kepel róndj de kachel mit 
zjwarte en mesjiens ouch witte 
rouk, en hadde nog gooj haop. 
Intösse in Remunj, had de helle kern 
van ’t AAS ’t erg drök mit euveral, 
in alle kirke van Remunj, kaerskes 
op te sjtaeke en te baeje veur eine 
goje aafloup. Óm ein lank 
verhaol kórt te make, ’t 
haet neet zo moge zeen.
Ederein wèt noe al lang 
det op ’t balkoen van de 
Sint-Pieter de 

eerste Amerikaanse 
cowboy-paus teveursjien 
kwaam, dae zich Lei XIV ging 
neume. Mit traone in de uig 
höbbe de twee AAS-kardenale 
de nuje paus nog ‘good 
luck’ gewins en zeen toen 
teleurgesjtèld en ein illusie 
ermer nao Remunj aafgereis, 
wo door de sjpecialiste van 
de aafdeiling Geistelike 
Gezóndjheidszorg van ’t AAS 
de neudige naozorg verleend 
is gewaore.

Op eine van de foto’s kint geer zeen 
wie de paus, minzaam lachend, de 
Remunsje dillegasie oetzjwejt.
Ein paar maonje later is de sjriever 
van dees gesjiedenis en lid van de 
helle kern op ein audiensie bie de nuje 
paus (foto) gaon oetzeuke woróm de 
twee AAS-kardenale neet gekaoze 
zeen gewaore. Naodet d’r in ’t Vaticaan 
eindelik de gooj deur had gevónje, 
kreeg d’r te heure van de prizzedent 
van de pauselike kemissie det die 
twee kardenale oet Remunj get te 
los ómginge mit ’t celibaat. En det 
haet die twee opgebraoke. Jaomer. 
Volgende keer baeter…

Peter Hendriks (boewjaor 2008)

Witte en zjwarte rouk in Rome

Lei XIV

DE REMUNJSE 
KASTELEINSVROUW
In Remunj hoofs se nemes oet te 
ligke det ‘n kefee meer is den ‘n deur 
wo-achter ‘ne beertap sjteit. De 
sjfeer óntsjteit neet door barkrukke, 
kaerskes en zelfs neet de meziek. 
´t Dreijt óm de luuj die d´r staon. 
Veural om ein soort waat dees sjoon 
sjtad al generasies lank kint: de 
kasteleinsvrouw.

Ein Remunjse kasteleinsvrouw is gein 
funksie wo se ein vakketuur veur 
aope kins zitte. Dit is ‘n ról die dreijt 
op instinct. Doe kumps binne zónger 
‘n waord te hove zègke, zie haet dich 
al gelaeze. Neet zjweverig, geweun 
nuchter. Wie Remunjse maedjes zeen. 
De Remunjse kasteleinsvrouw zuut 
waem get oppe laever haet, waem mit 
rös gelaote wilt waere, of zin haet in 
‘ne aovend sjaele zeiver. Det duit zie op 

geveul, ‘n blik, ‘n waord meer of minder 
en zie haet alles al biegesjtuurd zónger 
det eine zeel in de gate had det ´t 
neudig waas.

Dit geit neet allein euver vreuger; 
ze zeen d´r nog. Vrouwluuj die de 
bar drage mit humor, sjerpte en 
praktische wiesheje. Vrouwluuj die 
weite wanneer se get mós zègke, 
of juus mós zjwiege. Vrouwluuj die 
‘n kefee werm haje, óndanks det ´t 
ruumtelik kaad aan zól mótte veule.

Tiedes de vastelaovend hink häör 
talent door de ganse sjtad. Wo Remunj 
dreijt op ‘ne sjtorm van alle emoties 
tegeliek, sjtaon zie euvereind esof zie 
persies weite wo alles vanaaf kump. Ze 
sjture zónger te duje, kalmere zónger 
te susse en haje euverzich terwiel 

nemes door had det d´r get aan de 
handj waas.
 
En netuurlik, ederein in Remunj 
haet zien eige kasteleinsvrouw in 
gedachte. Die waat dich begroete mit 
‘ne bepaolde blik, die dich van hóngerd 
maeter aafsjtandj leus. Mesjiens die 
waat diene aovend had gemaak, de 
eerste keer dets se d´r ‘ne voot euver 
de drempel zats. Ze heure bie de sjtad 
wie Sjtuf, de Roer en Maas. 

Daorom num ich gein name. Neet 
ómdet ich ze neet weit, maar ómdet 
Remunj ‘n mieneveld kin zeen wo ich 
mit alle leefde ómhaer loup. Dit sjtök 
geit euver álle kasteleinsvrouwe die 
Remunj ooit haet gekind en die nog 
altied veur de sjtad klaor sjtaon.
Toch wil ich mien eige sjpelregel al 
drek verbraeke. Ein oetzónjering die 

ich maak. Ein oetzónjering ómdet ich 
vinj det ze klop. 

Agnes Schaefer van kefee de Viever.

Zie is neet meer ónger ós, mer heurt 
bie dit verhaol ómdet zie jaorelank 
haet laote zeen wo dit sjtök euver 
geit. De vrouwluuj van toen en noe. 
Veur degene dae ederein kint, sjtil op 
de achtergróndj gaas guf en alles d´r 
tösse in. Veur de vrouwluuj die kefees 
höbbe laote dreije, aovende höbbe 
gered en gaste höbbe óntvange esof ´t 
häör eige kroos waas. Zie haje Remunj 
werm. 

Zie haje de sjtad bie-ein. 

Zie höbbe échte leefde veur de sjtad.

Laurie Ratering



Nuuj Uule 
Feestheater
Gans Remunj vreug zich al maonje aaf 
wanneer ’t V&D geboew noe eindelik 
taege de vlakte geit en waat det dao 
den wirkelik geboewd geit waere. Veer 
höbbe netuurlik allemaol die sjoon 
teikeninge gezeen wo op achter ‘ne 
boum get sjtrepe zeen geteikend. 
Det zaet os netuurlik helemaol nieks 
en eigelik nog minder es nieks. Mer 
gelökkig haet de riddaksie van ’t 
Zjwetskammezaol euver de ganse 
waereld häör connecties zitte die via 
via get kinne ritsele… mer det bleek 
gaaroets neet neudig. Veer kósde 
‘t namelik geweun aan Vórs Dirk I 
vraoge dae zich eers aeve de möts 
aaf mós zitte en daonao de noe al 
legendarische wäörd sjprook: “dit 
blief waal tösse ós en alle laezers 
van ’t Zjwetskammezaol”. D’n Uul geit 
namelik ein gans nuuj Uule feestheater 
boewe mit de ingank op ’t Munsterplein 
(1). Eder jaor ‘n sjpegeltent neerzitte 
kós ouch klauwe vol geldj en mit de 
tweedehands sjtein van ’t V&D geboew 
kinne veer goodkoup get sjoons 
neerzitte. De Aad Prinse Klup,  

‘t AAS en de Senaat doon ouch ‘n flinke 
financiële biedrage en kriege daoveur 
ein paar aanleunweuninge (12, 13, 20). 
Dit is ein win-win situatie ómdet väöl 
van dees leje al op laeftied zeen en 
den neet meer zowied hove te reize 
veur ‘n ivvenement van D’n Uul en ‘n 
paar jaor later zo de Munsterkirk binne 
gedrage kinne waere. 
Veur dees ajer leje waere de roltrappe 
van de V&D den ouch weer in ere 
hersjtèld. Zie kinne vieja de centrale 
aetzaal zo nao baove en aan de bar 
gaon hange (9). Dees bar waert ein 
replica van kefee Nationaal ómdet de 
meiste allein nog maar kinne vertèlle 
wie good det ’t vreuger waal neet 
waas. In dit kefee is ein meldjpunt 
(8) veur leje die de waeg kwiet 
zeen. Ouch is d’r gedach aan ‘n inco 
versjeuningspunt (7). Via ‘n geheim 
deur (2) kint ’t Dageliks Besjtuur 
daag en nach nao binne sjlupe óm te 
vergadere. Veur häör waert ‘ne rónje 
zaal gebouwd mit ‘n rónj taofel zodet 
ze zich rech in ’t gezich aan kinne 

sigaret, sigaar of zjwaor piep waere 
gerouk in de roukersruumte (10). 

Mer ’t paradepaerdje waert oze 
theaterzaal. Mit de Bibi Bierbaum 
lounge (16) en twee apaarte ingange. 
Ingank I veur de femielie Franssen en 
ingank (2) veur leje van D’n Uul en de 
rès van Groot Remunj. Wiejer waert d’r 
‘ne troon (15) geboewd wo Vórs Dirk I 
op kint plaatsnaeme óm alles good te 
kinne beoordeile waat op ’t toneel (14) 
gebeurt en wo neudig bie te sjture.

Marc Latta

blieve kieke. Zo waert ’t ein sjtök 
meujliker óm te lege. Vors Dirk I 
krieg ‘ne apaarte zaal (4) veur al 
zien versjèllende pekskes en mötse. 
Dao achter kump ein hoeskamer 
veur zien vrouw en kiendj zodet die 
‘m ouch nog aaf en toe zeen. Weer 
daoachter (zónger nómmer omdet 
geine det moog weite) waere ‘n paar 
achterkaemerkes geboewd veur de 
pólletiek. De Damesgarde en ’t GAJUS 
kriege ‘n ruumte wodet zie richtig aan 
‘m kinne gaon (18). ‘ne Discotheek 
wo alle aaj Uulesjlagers in ‘ne remix 
veurbie zólle kómme. Alle bekinde 
DJ’s zólle vanaaf ‘n bordes (17) de jeug 
entertaine. Hie heure netuurlik ouch 
gooj wc’s (21) bie die neet medein 
versjtóppe rake bie…geer wèt waal. 
Veur de Damesgarde waert d’r ein 
rek-en-sjtrek-toesjtèl geplaats (11). 
Veur ‘n anger rek-en-sjtrek plaats 
waert ouch gezorg door middel van ‘n 
duuster heukske (19). Veer mótte es 
D’n Uul netuurlik ouch d’r veur zorge 
det d’r weer nuuj Uulkes en Uulinnekes 
gebaore waere. Daonao kint d’r ein 

65ACH, ACH,  WAAT 'N PRACH

Rood, gael en greun...

...en nog ein paar doezendj anger kleure!

Postbus 1024, 6040 KA Roermond, tel.  0475 - 33 75 77, www.opheijschilders.nl

BREEF VAN DE 
ACHTERNAEF VAN 
D’N UUL
Remunj, 8 november 2025, 01:36 oer
Ach ach… waem had det gedach. 
Same is neet allein, maar ich bön 
allein mer same. Same mit mien leef 
Uulevrunj, dus laot ós beginne.

Gojedaag leef laezers, 
Veursjtèlle doon ich mich neet meer, 
want óngertösse kint edere echte 
Uul mich waal. De riddaksie van dit 
sjoon blaad had mich gevraog óm ‘ne 
trökblik te sjrieve op ‘t eerste volle jaor 
bie de femilie es achternaef, en det 
jaor waas lank en de plaats hie is mer 
kórt, dus zowie de kersverse Laureaat 
van de Gouden Narrenkap zól zègke… 
gaef gaas!

Tja… wo mós se eigelik persies 
beginne? D’r zeen zó óntzettend väöl 
aktiviteite dit jubeleijemjaor gewaes; 
ich bön de tèl kwiet geraak bie al dae 
prach en praol.
‘t Begós veur mich al vreug, nog veur 
’t sezoen óm persies te zeen, mit ‘t 
róndjtrèkkend sirkes van Loup nao 
de pómp door gans Groot Remunj. 
Magnefiek óm te zeen én heure wie 
de leedjes van vreuger nog altied 
edere waore vastelaovesvierder kinne 
bereure, zien veutjes van de vloer 
laote gaon en de heupe al sjoenkelend 
laote deine. Tweemaol waas ich d’r bie 
en beide kere ware weergaloos. Dao 
waerde neet allein getoet, mer ouch 
flink geblaoze.

De Nach van de Nuje waas al neet 
minder spectaculair. Frankenstein 
zelf waas dao en kwaam toet laeve 
óm es nuje veurgenger ‘n mónsterlik 
good sezoen aaf te trappe same mit 
zien drie adjudante en nondeju waat 
deje ze ‘t good. Nemes kós toen nog 
vermoede det ze later in ‘t sezoen zelfs 
mit ‘ne sjlager zólle kómme. Ich kin det 
waal waardere es achternaef zeende. 
’n Sjtadsprinselik Gezelsjap det häöre 
eige koers veurt en toch mit passend 
resjpek veur de próttekolle waerdig 
róndj is getrókke.

Dit jaor waas ’t de Mert ’t episch 
centrum wo de Sjpegeltent in häör 
prach en praol sierde. ‘t Is dao 
wo de Uulefemielie meermaols is 
getrakteerd op aktiviteite die häör 
weerga neet kinne. Ich höb hie es 
achternaef prachtige momente 
moge mitmake. Van ‘ne zinderende 
feesaovend mit artieste die same ‘n 
sjoon sjpeel d’r van maakde op de 
zaoterdaag toet ‘n gedinkwaordig 
moment op de zóndaag, want nao 
jaore van absentie is d’r eindelik 
weer ein heus Grótste Sjtraotverke. 
Nemes minder es Ziene Verkesechtige 
Dórslustige Aad Sjtadsprinselike 
Veurmaolige Hoogheid Crit I Lambriex 
waerde dao gelauwerd. ‘n Eerbetoon 
aan det aspect van de vastelaovend. 
Toet ‘t gaetje gaon en héél soms in de 
uig van angere toet de grens of net get 
d‘r euver, mer altied mit ‘n ongekinde 
leefde en passie veur ‘t sjpeel en de 
Uulefemielie. Ich bön noe al benuujd 
wie d’r invulling aan zien rol zal gaon 
gaeve, want det veer nog jaorelank 
verkesechtige sjtreke moge verwachte 
is get det wie ‘n paol baove water 
sjteit.

Waat ouch neet ónbeneump moog 
blieve is de feesaovend veur de 
Remunjse jeug en ich höb zelfs 
vernaome det ze vanaaf wied in ‘t 
riek van de Rogsjtaekers nao Remunj 
zeen aafgereisd óm dit sjpektakel bie 
te moge wone. Ruig binke en sjtoere 
maedjes van 12 toet 17 jaor zeen hie 
helemaol losgegange en d’r is door ‘t 
GAJUS weer ’ne gedege basis gelag 
veur ‘t veurtbesjtaon van oos tradities. 
Op eigetiedse wies haet de femielie 
‘t ouch veur deze groep meugelik 
gemaak óm zich ónger te dómpele 
in ‘t culturele bad det vastelaovend 
hèt. En waat höbbe ze genaote es ich 
alle verhaole moog geluive. Ich höb 
es achternaef van directe brónne 
begrepe det dit ‘n sukses waas wo veer 
allein mer van hadde kinne druime en 

ich haop den ouch van ganser herte 
det dit zien vervolg blief kriege óm 
ouch veur de jeug, die toch éch de 
toekóms haet, ‘n tópivvenement te 
kinne blieve organisere.

Mer good, ich ratel mer wiejer en 
wiejer en d’r ware nog zo intens väöl 
meer prachtige momente: de resepsie, 
de toch van ‘t AAS ónger leijing van 
de Sjótse doedelzaksjpelers, de väöle 
momente in oos Heilige Huuskes, de 
optoch, de daag van de festasies, ‘t 
óntbijt in Hotel de Zate Sultan toet en 
mit ‘t aaftraeje van Ziene Dórslustige 
Hoogheid Joost I. Same is neet allein, 
‘t ware sjtök veur sjtök momente die 
ich noojt meer zal vergaete en wo 
ich nog hele Zjwetskammezaole aan 
anekdotes euver kin vol sjrieve, maar 
ich beperk mich den toch mer toet de 
wäörd die ‘t allemaol samevatte: 
Ach ach, waat ‘n prach.

Ich verheug mich alweer op ‘t 
kómmende sezoen en ich laot mich 
gaer verrasse door waat ós weer 
te wachte sjteit! Veur noe wins ich 
uch allemaol ‘n prachtige sjone 
vastelaovend en toet gauw!

Dieke knoevel!

Waas geteikend, 
de Achternaef van D’n Uul.



“VERBINJING ES ’T SJOONSTE FEESJE”

en det doon veer es bank ouch”

Bie de Sjolefestasie drejt 
alles óm jóngere die same 
vastelaovend viere. ’t Is ’t grótste 
jeugvastelaovesivvenement van 
Limburg. Rabobank Midde-Limburg 
óngersjteunt de Sjolefestasie al 
jaore. Mit ein jaorlikse dónnasie én 
de hulp van 25 enthousiaste collega’s 
die same ein bufet bemanne. Det 
doon zie neet allein ómdet det sjoon 
en gezellig is. Mer ouch ómdet 
vastelaovend drejt óm verbinjing 
en geliekheid. Waerde die naodloos 
aansloete bie ’t coöperatieve hert 
van de Rabobank.

Fees van en veur ederein
“Vastelaovend haolt de dörpels weg. 
Ederein duit mit, ederein heurt 
d’rbie. En det is persies wo veer es 
Rabobank veur sjtaon,” zaet Niek van 
Westerveld, dirrektäör van Rabobank 
Midde-Limburg. “De Sjolefestasie 

leut good zeen waat vastelaovend 
zo bezónjer maak. Same viere, same 
sjpas make, divers en toch geliek. 
Rabobank is dan ouch neet voor 
nieks al jaore maotsjappelik partner 
van de Sjtichting Sjtasiefestasie, de 
organisasie achter de Sjolefestasie. 
Veer vinje ’t belangriek det ederein mit 
mót kinne doon, óngeach inkómme en 
achtergróndj. Daoróm drage veer bie 
door inzit van geldj én oze tied. Det pas 
bie oos coöperatieve DNA,” vertèlt Niek 
greuts.

Niek zien vastelaoveshert
Niek van Westerveld is gebaore en 
getaoge in Vinlo, 45 jaar, samewonend 
en vader van twee zeuns. Vastelaovend 
is veur hem gein tradisie die 
vanzelfsjpraekend is, mer waal ein fees 
wo hae zich mit volle euvertuging in 
haet óngergedómpeld. Es veurmaolig 
adjudant van de prins – wie ziene zoon 

– haet d’r ’t van doonbie mitgemaak. 
“Waat mich raak aan de vastelaovend 
is ’t geveul van verbónjeheid. Ederein 
duit mit: jónk, aad, bekind of ónbekind. 
Det samezeen, det viere mitein, 
maak ’t toet get bezónjers. Detzelfde 
verbinjende zeen ich ouch trök bie de 
Rabobank. Veer zitte ós ’t ganse jaor in 
óm luuj doonder bie-ein te bringe.”

Jónk geleerd…
Ouch boete de vastelaovend zit 
de Rabobank zich in veur jóngere. 
Beveurbeeld es ’t geit óm financieel 
gezóndj laeve. “V’r vinje ’t belangriek 
det jóng luuj al vreug lere ómgaon 
mit geldj,” lik Niek oet. “Daoróm 
gaeve v’r gaslesse op sjole. En beje 
v’r lespregramme euver óngerwerpe 
wie de waerde van geldj, sjpare en 
financieel keuzes. Zo bereije veer häör 
sjtap veur sjtap veur op financieel 
zelfsjtenjigheid.”

Impek in de regio
En die betrokkeheid reik wiejer. In 
Limburg goof de Rabobank veurig 
jaor bekans zès meljoen euro trök 
aan maotsjappelike projekte. Van ’t 
verduurzame van sjportclubs toet 

initiatieve die luuj samenbrenge en 
lespregramme óm óngernaemende 
jóngere te sjtimulere. “Höbs doe 
ein good idee veur dien buurt 
of vereiniging? Zeuks doe ein 
nètwirk, kinnes of geldj veur ein 
idee of projek? Deen ’t veural in bie 
oos Coöperasiefóns,” zaet Niek. 
“Daomit sjteune v’r lokaal initiatieve 
die biedrage aan ’n vitaal en 
toekómsbesjtenjige regio.”

D’n Uul, ’t Sjtraotverke en de 
Rabobank
Ein sjoon veurbeeld hievan is 
’t jubeleijembook van D’n Uul: 
Vastelaovend in Remunj mit D’n Uul 

en ’t Sjtraotverke. Dit book waerde 
mitmeugelik gemaak door ’n dónnasie 
oet ’t Coöperasiefóns. Alle basissjole 
in Remunj óntvónge èlf eksemplare. 
Bedoeld óm álle kienjer kinnes 
te laote make mit de Limburgse 
vastelaovescultuur. “Zo gaeve veer 

tradisies door aan nuuj ginnerasies en 
blief ’t geveul van same viere laevetig,” 
vertèlt Niek.

Collega’s mit ein groot hert
De coöperatieve gedachte laef ouch 
bie de mitwirkers zelf. “Edere collega 
krieg de ruumte óm eine daag per jaor 
aan vriewilligerswerk te besjtaeje,” 
lik Niek oet. “Det kint van alles zeen. 
Van ein sjpeelkesmiddaag in ’t 
verzorgingstehoes toet helpe op de 
kienjerboerderie. Det maak oos werk 
neet allein beteikenisvoller, mer ouch 
nóg leuker.”

 

Same wirke aan morge
Vanoet detzelfde coöperatieve 
hert wirk de Rabobank ouch aan de 
toekóms. Daobie rich de bank zich 
op drie thema’s, die veur ederein van 
beteikenis zeen: energietransisie, 
voedseltransisie en de transisie 

nao ein financieel gezónjer laeve. 
“Veer helpe miense häör hoes te 
verduurzame, óngersjteune lokaal 
voedselinitiatieve en zorge det ederein 
grip hilt op geldjzake,” lik Niek oet. “Zo 
boewe veer same aan ein duurzamere 
en vaerkrechtige samelaeving. En 
make v’r ’t versjil same, ’t ganse jaor 
door.”

Same bankere
“Det versjil make veer ouch nog 
sjteeds doonbie. Neet ederein kint 
beveurbeeld nao de bank kómme,” 
vertèlt Niek. “Daoróm höbbe v’r 
mobiele advisäörs die bie luuj toes 
langsgaon. Toegankelikheid heurt 

bie waem veer zeen. Veer wille det 
ederein mit kint doon, financieel én 
maotsjappelik.” En persies det maak 
de cirkel róndj. Of ’t noe vastelaovend 
is of ’ne geweune wirkdaag. Bie de 
Rabobank drejt ’t altied óm verbinjing.

Rabobank Midde-Limburg,  
maotsjappelik partner van de 
Sjolefestasie

“VASTELAOVEND VERBINTJ

D’N UUL VLUUG  
DE BOKEKAS IN!
D’n Uul vluug de bokekas in!
In ’t kader van ‘t 8x11-jäörig jubeleijem 
van Sjtadsvastelaovesvereniging D’n 
Uul waerde d’r veurig jaor ‘n blievend 
aandinke gemaak: ‘n sjplinternuuj 
kienjerbook in ’t Remunjs dialek! Op 
30 jannewarie 2025 waerde ’t book 
feestelik geprizzenteerd, wobie ’t 
book gesjónke waerde aan diverse 
basissjole, bibliotheke en sjponsore. 
Daonao loog ’t book te prónke in 
’t Uulemezejem, diverse winkels, 
op jubeleijemivvenemente én op 
de website van D’n Uul, wo ’t ouch 
massaal gekóch waerde. Kórtóm: ‘n 
groot succes! Höb geer ’t nog neet 
bemachtig? Geine paniek, ouch nao 

’t jubeleijem is ’t book nog geweun 
verkriegbaar!

’t Kienjerbook “Vastelaovend in Remunj 
mit D’n Uul en ’t Sjtraotverke” nump 
kienjer van 9 toet 11 jaor (en natuurlijk 
häör elders, opa’s, oma’s en anger 
nuujsjerige naze) mit op avontuur 
in de waereld van de Remunjse 
vastelaovend. De twee helde, D’n Uul 
en ziene verkesvrundj ’t Sjtraotverke, 
waere op de 11e van de 11e wakker en 
sjtappe same ’t vastelaovessezoen in. 
Van ’t insjete van de vastelaovend toet 
’t heringsjèlle op asgoonsdaag belaeve 
dees twee de gekste en sjoonste 
avonture door de sjtad. Aan ’t inj van 

’t sezoen verangert D’n Uul weer in 
zien waalbekinde sjteine beeld op ’t 
Munsterplein. En zo belaove de vrunj 
det zie ’t jaor dao-op weer net zo’n dól 
avontuur belaeve.

’t Kienjerbook is gans in ’t Remunjs 
dialek gesjreve, wodoor kienjer neet 
allein genete van ’t verhaol, maar ouch 
sjpelenderwies ’t dialek lere kinne. En 
dao blief ’t neet bie: ’t book is veurzeen 
van QR-codes womit bekinde Remunjse 
leedjes kinne waere aafgesjpeeld. Es 
keers op de flaai zit d’r ‘ne plattegróndj 
bie veur ‘n echte vastelaoveswanjeling 
door Remunj – van ’t Munsterplein 

toet de Roerkade, wo alle grote 
vastelaovesivvenemente plaatsvinje.

Ouch nao ’t jubeleijemjaor blief 
dit prachtige kienjerbook geweun 
verkriegbaar, en waal veur ‘t oeters 
toepasselike bedraag van 11,11 euro. Te 
koup via de website van D’n Uul en bie 
diverse winkels, wo ónger Wiermans 
Genang (de Póppedokter), Boekhuis 
De Kleine Tovenaar in Neel, The Read 
Shop Donderberg en Bakkerij Hannen 
in Herte. Bön d’r flot bie, want zo’n 
book vol vastelaovend in Remunj mót 
netuurlik in edere Remunjse bokekas 
prónke!

SôkkertantesSôkkertantes
P  A  I  N  T  E  R  T  A  I  N  M  E  N  TP  A  I  N  T  E  R  T  A  I  N  M  E  N  T

sjmink, glitters, workshops &
meer...   ECH LEUK!

sjmink, glitters, workshops &
meer...   ECH LEUK!

Raadhuisstraat 14 NeelRaadhuisstraat 14 Neel

GROOT, GROTER,

KEDENG KEDENG! 
OENK OENK OENK! 
GAEF GAAS!
120 decibel en meer! Waat zaes se?
Mit minder es 20.000 miense is d’r nieks meer aan.
Weg mit dae ónneuzele kwatsj van zo ‘ne buutereedner.
”Veer vertelle ós gein moppe meer”
Daoveur höbbe v’r toch die filmkes op Tiktok? 
De vastelaovend van ’t gesjpraoke waord is sjtervende,
Hoofs gein eige ‘sjoon sjpeel’ meer te bedinke.
Vastelaovesgelök is get veur in de ‘zorginsjtèlling’,
Vreuger ’n pilske ónger die naas. Taegeswäördig witte poejer 
inne naas.
Eige initiatief en amateurs zeen neet meer gevraog.
Leedjesmiddaage wo neet waert geloesterd.

De Commercie regelt ‘t. Polsbendjes en bónne! Gratis?!?!  
(Yep. Det hads se gedach..)
Neet meer duke in dae kleijerkas en zeuke nao sjoon 
verkleijmatterjaal.
Van nieks get sjoons make. Van klein nao greuts.
Veurbie det zelf sjniedere toet deep in de nach veur ’n sjoon 
pekske,
Alles kump van Temu, Ali of de Feesbazaar. Goodkoup en 
gemaak door kienjerhenj.
Doe heurs d’r bie es se allemaol ’t zelfde pekske aan höbs.
Ouch al kins se al die luuj neet,
’t Guf dich ’n geveul van ‘ne werme sjeet.
Waat? Vastelaovend in dien eige buurt of wiek? 
Nae! Sjeng Kraft, Sjtasie en Bacchusverzoepe!
De broen kroege én de ‘Kleine Vastelaovend’ gaon kepot! 
En… es ’t zo doorgeit. Oze vastelaovend oppe vót…

Willem

 11-01-2026 ➤ Middaag van de Nuje Sjtadsjeugprins ......... Theaterzaal de Oranjerie

 15-01-2026 ➤ Aovend van de Primäör ............................................. Café De King

 16-01-2026 ➤ GAJUS Downtown (12 t/m 17 jaor) ........................... Bar Down Town

 16-01-2026 ➤ Vastelaovesaovend Lachenderwies ............... Theaterzaal de Oranjerie

 17-01-2026 ➤ Vastelaovesaovend Lachenderwies ............... Theaterzaal de Oranjerie

 25-01-2026 ➤ Prinseresepsie .................................................................. Popzaal ECI

 31-01-2026 ➤ Frühsjoppe: Verkesbal 2026  ................................ ‘t Sjoolpaad

 1-02-2026 ➤ Resepsie Sjtadsjeugprins ....................................... ‘t Witte Kirkske

 7-02-2026 ➤ Vastelaoveskirkdeens................................................ Kattedraal

 8-02-2026 ➤ Kienjermusical ‘Saharazandj’ 13.00 oer ........... Theaterzaal de Oranjerie

 8-02-2026 ➤ Kienjermusical ‘Saharazandj’ 16.00 oer ........... Theaterzaal de Oranjerie

 13-02-2026 ➤ Sjolefestasie ...................................................................... Sjtasieplein

 14-02-2026 ➤ Sjtasiefestasie.................................................................. Sjtasieplein

 14-02-2026 ➤ Sjnapsnazebal Veur alle kienjer toet 12 jaor! ............. ‘t Witte Kirkske

 15-02-2026 ➤ Sjnapsnazebal Veur alle kienjer toet 12 jaor! ............. ‘t Witte Kirkske

 16-02-2026 ➤ Sjnapsnazebal Veur alle kienjer toet 12 jaor! ............. ‘t Witte Kirkske

 17-02-2026 ➤ Aaftraeje Sjtadsjeugprins  ..................................... ‘t Witte Kirkske

 17-02-2026 ➤ Bacchusdrieve & Aaftraeje Sjtadsprins ..... Roerkade

Sjtadsvastelaovesvereniging 
D’n Uul Remunj 2026



Gein hoes
is ôs ‘te gek’

VEER LAUPE VEUROP ES ’T GEIT 
ÒM NUUJBOEW, BESJTAONDE

BOEW EN BEDRIEFSPENJ makelaars en adviseurs

JACK FRENKEN

Driej daag
lang ‘t hoes
oppe kop!

makelaars en adviseurs

JACK FRENKEN

Graaf Reinaldsjtraot 1
6041 XB Remunj

Gelresjtraot 18 
6101 EW Ech

T: (0475) 335 225
www.jackfrenken.nl

Ouch in oos 8x11 jubeleijemjaor waerde de 
Zjwetsbaeker oetgereik. Ónger de aandach 
van ’n volle kroeg had Aad Adjudant 
Ruud Beurskens, es veurzitter van de 
Sjponsorkemissie, de eer óm det te doon. 
Briggs & Stratton kreeg neet veur de eerste 
keer de Zjwetsbaeker oetgereik,  
dit jaor ónger ’t toezeend oug van Sjtadsprins 
Joost I.

’t Mót gezag waere, eder jaor wachte veer 
mit sjpanning op de advertentie van Briggs & 
Stratton. Ouch in 2025 sjtèlde ze neet teleur. 

Mit ‘ne prachtige Uul van graas mit ’n sjoon 
möts op de kop sjpeelde häör advertentie op 
ludieke wies in op oos 8x11 jubeleijem. “8x11 
G(R)AAS D’R OP!” waas häör boodsjap. Det is, 
dinke veer, zeker gelök. 
Sjoerd van de Velde van Briggs & Stratton 
leet d’r in eder geval gein graas euver greuje 
en sjtóng razendsjnel op de bühne óm de 
sjitterende baeker in óntvangs te naeme. 
‘ne Zeer terechte winnaar dae zowie gezag 
eder jaor good zien bès duit veur ’n sjoon 
advertentie. Waem wèt geit Sjoerd d’r ouch dit 
jaor mit de baeker vandoor… 

Sjtadsvastelaovesvereniging 
D’n Uul Remunj 2026

Jouw alineatekst

Sjone vastelaovend

8X11 G(R)AAS D’R OP  
Briggs & Stratton  
wint de Zjwetsbaeker

8x11 G(R)AAS D’R OP – Briggs & Stratton wint de Zjwetsbaeker 

Ouch in oos 8x11 jubeleijemjaor waerde de Zjwetsbaeker oetgereik. Ónger de aandach 
van ’n volle kroeg had Aad Adjudant Ruud Beurskens, es veurzitter van de 
Sjponsorkemissie, de eer óm det te doon. Briggs & Stratton kreeg neet veur de eerste 
keer de Zjwetsbaeker oetgereik, dit jaor ónger ’t toezeend oug van Sjtadsprins Joost I. 

’t Mót gezag waere, eder jaor wachte veer mit sjpanning op de advertentie van Briggs & 
Stratton. Ouch in 2025 sjtèlde ze neet teleur. Mit ‘ne prachtige Uul van graas mit ’n sjoon 
möts op de kop sjpeelde häör advertentie op ludieke wies in op oos 8x11 jubeleijem. 
“8x11 G(R)AAS D’R OP!” waas häör boodsjap. Det is, dinke veer, zeker gelök.  

Sjoerd van de Velde van Briggs & Stratton leet d’r in eder geval gein graas euver greuje en 
sjtóng razendsjnel op de bühne óm de sjitterende baeker in óntvangs te naeme. ‘ne Zeer 
terechte winnaar dae zowie gezag eder jaor good zien bès duit veur ’n sjoon advertentie. 
Waem wèt geit Sjoerd d’r ouch dit jaor mit de baeker vandoor…  

Tiny Verlinden – Bremmersstraat 45 
6045 KW Roermond

+31 6 48497022
www.m3ict.com
Info@m3ict.com

Uw doelen zijn onze ambitie

Veer winse uch
'ne sjone 
Vastelaovend!

Aevegood eine zalige Vastelaovend!
w w w. o f f i c e h o te l n e ro . c o m

Auch in deze knotsgekke tied is eederein welkom biej

Eine zalige Vastelaovend!
www.officehotelnero.com

Business Center & City Café

HERT VEUR VASTELAOVEND

Gister, op vastelaovesvriedaag  27 
fibberwarie waas ’t zo wied. Óm 11 
euver 11 begós de oetzenjing van ’n 
herhaoling van ‘t oetrope van lèste 
Sjtadsprins van Groot Remunj in 
2055. Plaats van hanjeling waas 
in ’n impressie van ’t Paradies. Det 
loog vreuger aan ’t toentertiedse 
Munsterplein. (Noe ’t Resi Coumans 
Plein)
Dees oetzenjing waas integraal 
te zeen in de VR-bril -modus en 
oetgezónje via alle kenale veur 
80-plussers en ajer. 

Waat ’n fees! De riddaksie haet alles 
oet de kas gehaold!
Gans nuuj mer toch ajerwèts mit alles 
d’r op en d’r aan. Prins, Adjudante, 
Vors, Raod van XI, Damesgarde – die 
väöl lieke op de maedjes van Köln 
Blau-Weis, gegrüdet in 1894 - en in ’t 
pebliek väöl aad-burgemeisters en 
aad-wèthajers. (Dao ware de meiste 
beeldje van…)

De beeldje die me te zeen kreeg, zeen 
samegesjèeld door Kunsmaotige 
Intelligentie versie 3.0 (Opvolger van 
AI 11+).
Oet de beeldarchieve van de Gemeinte 
Midden Limburg is ein bewerkte 
compilatie te zeen die d’r neet óm 
gelaoge is.
GE-WEL-DIG!
Eers waerde door de Prinselikke 
Sjatdsgarde Faubourg St. Jaques 11 
knallende flikkersjterre aafgesjtaoke.
Daonao waerde de sjteek van Vors 
Sybaer binnegedrage door 22 Aad 
Sjtadsjeugprinse ónger de meziek 
van ‘Nieks meer aan doon 2011’ en ‘Aad 
Sjtadsorkes Sjtuf 1987’ die ouch de rès 
van ‘t gebeure muzikaal mit de toen 
bekinde nummers oploesterde.
De prins kwaam gescrambeld 
en ónherkinbaar vanoet de 
recreatieruumte in beeld. 
De Prins! Väöl geliekenis mit ‘ne te 
jónge Ger van Hinsberg en adjudante 
die waal erg väöl weg höbbe van Jan 

van de Edah en Wullem van de Nuuj 
Boelvaar.
Tiedes dees geweldige plechtigheid 
waerde de prins zien vaere 
opgesjtaoke door Aad Vors Spencer 
I dae ins prins waas ónger ’t motto: 
‘Vergaet neet te laeve’.

GE-WEL-DIG! 
Alles d’r op en d’r aan! Waat ’n 
installasie! De Sjpreuk van Sjtadsprins 
Ger 7b is:
“Mit de moes in de handj kump se door 
’t ganse Remunjse landj”.
Kleine rel, ómdet de achterkleinkienjer 
van Grootvors Dre I toch waal get 
historische meujte  hadde. Mer mit KI 
kin alles.
Aafgesjlaote waerde mit eine 
rollatorwaever.
Oetzónjerlik is waal det dees 
compilatie neet versjneld is 
aafgesjpeeld. Geweun ajerwèts mit 
eine doer van 2 oer.

De echte vastelaovend is jaomer genóg 
al heel get jaore geleje oetgesjtórve. 
Kepot gegaon aan de grote 
ivvenemente en daodoor ’t verleze van 
creativiteit, saamheurigheidsgeveul en 
’t echte vastelaovesgelök.

Op 2 april, Asselegoonsdaag, zal d’r 
ein live-oetzenjing waere gestreamd 
van ’t op rood zitte van De Bóks - op 
’t vernuujde Zjwartbrookplein – die 
traditioneel op rood waert gezat wonao 
de vastelaovend opgeit in rouk. Dit is 
ein traditie die, óndanks alles, door de 
kleinkienjer van de Luuj van de Bóks 
oet 2025 waert veurtgezat.   

NB. Waem interesse haet in det 
ajerwèts gebeure kin terech bie de 
mezejemwebsait: https://louiswolters.
nl/vastelaovendvreuger.

Willem 

Prinsoetrope 2055
Oet de ‘Digi Limburger’ 28 fibberwarie 2060

PICASSO
vierde vastelaovend in Remunj

Bie de lèste verboewing van Kefee 
Du Pont is achter ein aaj moer eine 
echte Picasso gevónje. Kunsexperts 
van euver de ganse waereld höbbe ’t 
sjilderie grunjig óngerzóch en zeen 
toet de kónklusie gekómme det ’t hie 
óm eine richtige Picasso geit. Allein 
braeke alle geleerde zich noe de kop 
euver ’t taffereel. Op ’t sjilderie haet 
Picasso emes van ’t Aad Adjudante 
Syndikaat gepienzeld, mer toet noe 
wis geine det Picasso oojts in Remunj 
waas gewaes. Me dink det ’t hie geit 
óm ein van zien latere werke (róndj 
1971) en hae op doktersadvies in 
Remunj Vastelaovend haet gevierd, 
ómdet d’r döks depressief waas. 
Veer dinke dan ouch det hae zich 
herkinde in emes van ’t AAS dae op 
Asselegoonsdaag oppe Werf bie ’t 
Bacchusdrieve sjtóng te bäöke.

 

Munsterplein 17 | Roermond | T. 0475 - 57 55 62 | www.munstercafe.nl
7 Dagen per week geopend

Munstercafé winst uch eine sjoone vastelaovend!

Zo róndj en tiedes de vastelaovend sjtaon d’r in oos sjtad get extra camera’s 
strategisch gepositioneerd op plaatse wo ‘t drök is en de meugelikheid 
besjteit det ‘t oet de handj löp. Meistal kump ‘t zo wied neet - aeve 
aafkloppe - mer mit ‘n bóm die ‘n waek eerder aaf ging bie ‘n restaurant 
aan de Roerkade wils se netuurlik gein risico’s loupe en helemaol neet es 
‘t dao vief daag op rie sjtervesdrök is. Den mótte d’r dus grote, opvallende 
camera’s sjtaon óm de boefjes en badjes oet ‘t episentrum van de Remunjse 
vastelaovend te waere. En of det die camera’s d’r sjtónge! Ze ware neet 
te misse. De firma Picsee mit ‘n uulke es beeldmerk had ónger häöre 
liefsjpreuk Owlways protected ‘t ganse Uuleriek van gepersonaliseerde 
bewaokingscamera’s veurzeen. Es d’r noe nog luuj zeen die zich neet veilig 
höbbe geveuld mit die daag, weite veer ‘t ouch neet meer.

Luuk Hendriks

Zjwetsnaas? Aad Prinse Klup? 
Waat is hie gebeurd? Haet D’n Uul ‘n 
nuuj óngersjeijing? Óm op die lèste 
vraog te antjwaorde: jao en nae. 
Waarsjienlik sjnap geer d’r noe nog 
geine sikkepit van, dus hoog tied 
det uch det aeve haorfien oetgelag 
waert.

Es ‘t Zjwetskammezaol ‘n nuuj 
riddaksie krieg, kin ‘t netuurlik neet 
oetblieve det de Aovend van de 
Primäör ouch ‘n nuuj invulling krieg. 
Zo hadde veer aafgeloupe jaor bedach 
det degene dae ‘t meis door ‘t pergram 
haer zól sjpraeke, geëerd zól waere mit 
de enige echte Gólje Zjwetsnaas 2025. 
En dus besjtèlde oze hoofriddaktäör 
driehóngerd kloonsnaze op TEMU. 
Geer wèt waal, dae Sjinese app veur 
gojekoupe rómmel dae sjnachs op 
eure tillefoon mit kiek. ‘t Euvergrote 
deil óm veur de lol oet te deile aan de 
aanwezige luuj in Den Heilige Jacobus, 
mer ein aantal hele veer apaart veur 
die waat de moel neet kósde haje. 

Wie altied hadde de aanwezige Aad 
Sjtadsprinse ‘t hoogste waord, dus zie 
móchte mit häör delegasie van teen 

man ónger leijing van Prizzedent Allaar 
I de bühne op kómme. Mer d’r kóste 
d’r mer ‘n paar zeen die ‘t éch bóntj 
hadde gemaak en dus de eer hadde 
óm de Gólje Zjwetsnaas 2025 opgezat 

te kriege en daomit eewige roem (neet 
det ze det nog neet hadde, mer alleh 
danne). Die ‘gelökkige’ ware Sybaer I, 
Hans IV, Roger I en de Prizzedent zellef. 
Of dees men inmiddels opvolgers 

höbbe? Det laes geer volgend jaor waal 
(of neet) in ‘t Zjwetskammezaol. Want 
dao in sjteit ‘t ganse verhaol. Toch 
Mirjam? 

ZJWETSNAAS 2025 VEUR DE AAD PRINSE KLUP

Gepersonaliseerde  
bewaokingscamera’s 
in ‘t Uuleriek?!

Op zeuk nao 
ein sjoone   
job?

a company of Intergarde

Scan de QR-code  
hieronder:

Gasheer en gasvrouw:
Albert en Wil

Munsterplein 21
www.munsterhof.nl

Het MunsterhofHet Munsterhof

Eine sjone vastelaovend!
Eine sjone vastelaovend!

Geer zeet van herte welko' m 
veur 'n hepke en 'n drenkske

Team Munsterhof

Alle vastelaovesdaag aope!Alle vastelaovesdaag aope!

www.picobellocatering.nl - T: 0475 214 798

PRINT P   WER
J.F. Kennedysingel 22  •  6074 AJ Melick  •  06 51 54 94 26  •  www.print-power.nl

Veer gaeve kleur
aan de Vastelaovend

Printmanagement en kwaliteitsbewaking voor al uw drukwerk

Is ongeveer 67 jaor geleje det Neel 
in opsjtandj kwaam omdet ze bie 
Remunj waerde gevoog. Geer zolt dinke 
det ze det in Neel noe ongerhandj 
höbbe geaksepteerd maar nieks is 
minder waor. Zegk taege eine van 
de Katers det d’r oet Remunj kömp 
(waat feitelik geweun zo is) en geer 
zeet minimaal ein oer wiejer mit 
argumente wiezo det det neet zo is. 
‘Neel blief Neel’ blief men dao zegke en 
det zol nooits verangere. Ondanks det 
Sjtadsvastelaovesvereniging D’n Uul 
eine gooje bandj prebeert op te boewe 
mit de Katers en ongermeer same onger 
de naam KUUL ein leedjes konkoer 
organizeert, geit ’t toch mis. Sjterker 
nog…de letste tied nömp de opsjtandj 
extreme vorme aan. Ein ongergrondjse 
aksiegroep (ProtesKlup Katers) is weer 
aktief bezig om zich aaf te zitte taege 
alles waat Remunjs aomp. Aafgeloupe 
maondj sjtong d’r ein zjwerfketje bie de 

redaksie van ’t Zjwetskammezaol veur 
de deur mit eine breef van de PKK om 
de nek. Dao sjtong in wie det det vuurke 
nao al die jaore weer zo haet op kinne 
laaje. 
’t Zit zo; Tiedens 8x11 haet D’n Uul totaal 
neet naogedach waat veur gevolge 
häör besjlissing haet om Ben Peters 
baeter bekint es Big Benny ‘de Gouden 
Narrenkap’ oet te reike. ‘Netuurlik weite 
veer allemaol det Ben gebaore is in ’t 
Remunjse Veldj en Aad Prins is van de 
Veldjmuus. Maar hae woont noe toch 
al heel get jaore in Neel en is dus eine 
van os’, zo sjteit in dae breef van de 
PKK. Wiejer sjtelt men det D’n Uul dus 
gaaroets neet ’t rech haet om Big Benny 
dae pries oet te reike zonger de Katers 
eers te informere. In dae breef bewaert 
men ouch det Ben edere morge mit zien 
kielfke naeve ’t beeld van de Katers löp 
en dan de melodie van ‘Neel blief Neel’ 
flut en es d’r s’aoves nao zien optraejes 

toes kömp, dan ’t bördje Neel zuut, reup 
‘ICH BIN EINE NEELDER’. 
De PKK eis van D’n Uul det ze dae 
‘Gouden Narrenkap’ maar aan eine oet 
de sjtad gaeve. Ger Heijman, Mieke 
Berden of emes angers dae al 88 jaor 
oppe plek sjteit. Veer van de redaksie 
vinje dit allemaol nog neet zo erg. 
Waat veer erger vinje is det de PKK 
noe ein moer om Neel haer boewt en 
grensketrolles oet geit veure. Ze wille 
geine van D’n Uul meer binne laote 
en dreige daobie om Aad Prins Rob 
1 (Vossen) oet te zitte. Det letste zit 
os toch neet lekker. Dae woont dao 
namelik prima! ’t Centrum van Remunj 
is d’r de letste jaore ein sjtök rustiger op 
gewaore. Dae inkele keer det dae zich in 
de sjtad leut zeen is ’t dan ouch metein 
aafgeloupe mit de rös. Es organisator 
van ’t Bevrijdingsfestival zorg hae al 
veur väöl te väöl sjpektakel en gaef ‘m 
eine microfoon in de henj mit de bontje 

aovend of Kuukskesmaondaag en geer 
höb sangerdaags eine kop wie eine 
ummer. Det wilt dus geine! ’t besjtuur 
van Sjtadsvastelaovesvereniging D’n Uul 
is dan ouch rap biejein gekomme om 
ein oplossing te vinje. Bie ’t laeze van 
dit verhaol is De ‘Gouden Narrenkap’ 
al oetgereik aan Big Benny, maar 
moch geer Rob 1 (Vossen) in de sjtad 
taege komme, dan is d’r waarsjienlik 
Neel oetgezat. Dit kint veur hem ein 
traumatische ervaring zeen, benader 
‘m daorom veurzichtig en laot ‘m 
oetsjpraeke (det kint aeve doere). Wiejer 
wille veer uch vraoge om ‘m neet te vore 
omdet de kans dan groot is det d’r blief. 
Wies ‘m de waeg richting Boukoul, Lin of 
Melick, dao kinne ze ‘m nog neet en zal 
d’r good waere opgevange. 

Marc Latta

De PKK 
(ProtesKlup Katers)

‘n Paar daag veur de 11evande11e ging 
miene tillefoon veurtdoerend. Ederein 
had ‘ne angere oetlik euver kenón Tiny 
van Sjötterie St. Michael oet Herte 
en de vergunning. Geer wèt waal, ’t 
kenón womit de Stadts-Garde eder 
jaor ’t vastelaovessezoen insjuut en 
de vergunning die dit jaor te laat waas 
aangevraog. Op ‘t internet waerde 
det in no-time opgeblaoze toet get 
väöl groters den ‘t waas. Terwiel gans 
Remunj zichzelf gek maakde, bleef 
ein emes geweun nuchter: Ted van 
Etten, de kómmandant van de Stadts-
Garde Faubourg Saint Jacques. Dae 
sjtóng neet lank veur de 11evande11e 
mit burgemeister Hoogtanders te 

euverligke esof ‘t ‘ne normale wirkdaag 
waas.

Toen dudelik waerde det Tiny neet 
kós kómme ómdet de óntheffing neet 
róndj waas, trók ederein drek (häör 
eigese) conclusies. De vergelieking 
mit de buizerds op de Kiosk die sjtraks 
‘n vergunning neudig höbbe veur ‘n 
kónfettiekenón ging ouch alweer róndj. 
Kórtóm: väöl geluid, weinig feite.
Óngertösse loog de oplossing al 
vaerdig. Oet Mestreech.
Det veel extra op ómdat de Sjeng Kraft 
Kompenei tegeliekertied de ganse 
provinciale äöpening organiseerde op 
‘t Sjtasieplein, terwiel ‘t Munsterplein 

aafhankelik waerde van ‘n Mestreechs 
kenón van de Vereniging Historische 
Artillerie Maastricht. Twee pleine 
in Remunj, allebei dreijend op 
Mestreechse inzat.

Hie viere veer vastelaovend.
Dao neume ze ‘t carnaval.
Veer zègke Sjenge, zie blieve volhaje 
det det mit ‘n Z waert gesjreve. Blief ‘n 
apaart volk.
Mer dit jaor sjtónge zie waal op twee 
Remunjse pleine.
De Prinselike Stadts-Garde goof 
aevegood de elf sjeut, zodet ’t waat 
traditie betruf Remunjs bleef. Allein de 
basis kwaam dit jaor elders vanaaf.

Alles waas geregeld.  Geine stress, 
geen perbleme, allein ‘n äöpening van 
de vastelaovend zowie ‘t heurt. De luuj 
die ‘n paar daag eerder nog euveral get 
van vónje, sjtónge noe geweun op ‘t 
Munsterplein.
 
Remunj leek dae daag bienao 
euvergenaome door Mestreech.
Laote veer mer zègke: ouch det is 
vastelaovend.
 
Laurie Ratering

Eine sjtorm in e glaas water

Kom gerös nao mien atelier op de Steegstraot 7b in Remunj
www.juweeldesigner.nl  |  06 - 40 58 41 76

Regter-Esser winst ederein 
eine sjitterende kleurrieke vastelaovend!

VELDEKE PLUUM VEUR OZE LUUK
Ein grappig sjtökske sjrieve? Gein 
probleem. Ein tekske vertale nao ’t 
Remunjs? Duit d’r zo. Ein hendje helpe 
bie ein jeugivvenement? Gaer zelfs! 
Luuk Hendriks is van alle merte toes, 
en det is ouch boete D’n Uul neet 
ónopgemerk gebleve. De Sjtichting 
Veldeke vónj det hae zich bezónjer 
haet ingezat veur ’t Remunjs dialek en 
de volkscultuur, en daoróm kreeg oze 
Luuk op 13 april 2025 de Veldeke Pluum 
opgesjpangk. Petje aaf!
Luuk is mit zien 22 jaor mesjien jónk, 
mer ziene inzat en ervaring doon neet 
ónger veur die van de aadgedeende. 
Hae zit in de hoofriddaksie van ’t 
Zjwetskammezaol, is hoofriddaktäör 
van de Uulewapper, sjpeelt mit bie de 

Prinsekepel en hulp bie de Sjnapsnaze. 
En esof det nog neet genóg is, is d’r 
ouch boete D’n Uul aktief, beveurbeeld 
bie Roermond in Tune, wo muzikante, 
podia en pebliek zich weite te vinje.
Tiedes de oetreiking van de Veldeke 
Pluum in de bibliotheek van Remunj 
waerde Luuk verras mit ein prachtig 
gedich van Laura Theunissen, gesjreve 
sjpeciaal veur én euver hem. Toet zien 
grote verbazing brach de Prinsekepel 
’m ouch nog ein sirrenaadje.
Luuk beheers ’t Remunjs dialek 
oetsjtaekend, zo waerde hae 
aafgeloupe jaor eerste bie ’t Groot 
Remunjs Diktee. Binne de riddaksie 
van ’t Zjwetskammezaol kump d’r mit 
talloze ideje en sjödt de sjtökskes 

vervolges meujteloos oet ziene moew. 
Ouch veur vertalinge en de juuste 
Remunjse sjpelling kinne veer altied 
bie dem terech.
Es vertaegeweurdiger van ein nuuj 
ginnerasie zit Luuk zich in óm de klein, 
waerdevol illemente van de Limburgse, 
en veural Remunjse, cultuur laevendig 
te haje. Door ziene inzat waere dees 
tradisies ouch doorgegaeve aan de 
volgende ginnerasie. Det is get óm 
greuts op te zeen!
Luuk, van herte perfisiat mit de 
Veldeke Pluum. Veer zeen óntzettend 
blie mit dich en haopelik moge v’r nog 
lang van dien verhaole genete.

Claire Lambriex

Wiezo sjtaon ich noojts 
in ’t Zjwetskammezaol?

Maak dees daag veul lol en plezeer,
dan gaon veer geweun door 
mit ‘t make van pepier.

ALAAF!

Markt 21, 6041 EL  Roermond

RULKENS
SCHOENEN
H e n n y  L e v e l s

Hamsjtraot 44, 6041  HC REMUNJ
Tel.: 0475 - 332330 fax: 0475 - 334430
Email: rulkens-schoenen@hetnet.nl

Waerd de Röts  
’t nuuje sjtamkafee 
van ’t APK ?
De Röts, kafee Dupont, is al jaor en daag de residentie van ’t Aad Adjudante Syndicaat. Aafgeloupe zaoterdig 13 december haet ’t APK (Aad Prinse Klup) 
onger leijing van President Allaard I ein biejeinkoms belag in de sjieke lounge ruumte van de Röts. Guido in ’t Zand, spraeksjtalmeister van ’t AAS haet  
’t APK welkom geheite. Guido wis neet det ’t APK ein coup aan ’t veurbereide woor om de Röts op ein sjlinkse wies in te palme en zo neudig ’t AAS oet de 
Röts te smiete. Oetbater Marniks I, zowel APK-er es AAS-er, zit ter biej te lache. Hej geit d’r van oet det zowaal ’t AAS es ’t APK gebroek gaon make van zien 
etabliesement. Det is ouch te zeen want Maurice I stik twee vingers in de loch om daomit aan te gaeve twee vlege in eine klap. Roel I dink ter ’t ziene van. 
Wie dit geit aafloupe is ongewis. Mesjien kin dit ouch ein saort fusie waere tösse ’t AAS en ’t APK. Waem ’t wit moog ’t zigke. Waerd vervolg….!?!

Bröck

ROBUUST

De maker, de sjpeler en de miens dae 
se altied heurs veurdet se ‘m zuus.

D’r zeen luuj die se in ‘n gezelsjap 
neet medein opmerks.
Rob Versjtappe heurt dao neet bie.

Of hae noe in zien atelier sjteit of in 
de zaal, Rob haet ‘n aanwezigheid 
die se neet kins negere. Aan de bar 
heurs se ‘m veurdet se ‘m zuus. Op de 
bühne zuus se ‘m veurdet se begrieps 
waat d’r gebeurt. En in zien atelier 
veuls se det d’r get gemaak waert det 
neet zomaar gemaak waert.
Det is Rob. Eine miens mit volume.
Eine ambachsman mit finesse.
Ein karakter wo se neet ómhaer kins, 
ouch al zóls se ‘t wille.

‘t Atelier wo verhaole vórm 
kriege
In de Sjteegsjtraot bie Juwelier 
Regter Esser sjteit zien wirkbank. 
Gein geweun wirkplaats, mer ein 
wo herinneringe waere gesjmeed 
en tradisies waere bewaard. Rob 
is edelsjmid in hert en zeel. Geine 
opsjmuk, gein half wirk. Alles is 
aandach en geveul.
Veur hem begint ‘t Prinsekruuts noojt 
mit ‘n óntwerp. ‘t Begint mit loestere. 
Nao ‘t jaormótto van D’n Uul en de 
liefsjpreuk van de aankómmend 
Sjtadsprins. Nao ‘t jaor det veur ós lik. 
Nao de tradisie van D’n Uul, die d’r toet 
in zien vezels begriep. Pas daonao 
begint t’r te teikene. Sóms op pepier, 
sóms allein in ziene kop. ‘t Kruuts 
óntstjeit neet oet haos, mer oet rös.

Zien meneer van wirke is persies. 
Soms bienao euverdreve persies, mer 
det is zien krach. Hae vielt toet ‘t klop.
Hae poliest toet ‘t laef. Hae zit door 
toet ‘t ‘n kruuts is det neet allein 
gedrage waert, mer ouch geveuld 
waert.

‘t Inj van ‘t perses is noojt ‘n groot 
moment. Gein applaus, gein trómmel. 
Allein Rob, det klein knikske en dae 
tevreje glimlach. ‘t Moment wo op hae 
wèt: Jao. Dit is ‘t. Dit kruuts vertèlt ‘t 
juuste verhaol.

De bühne wo hae verangert in 
ederein behalve zichzelf
Naeve ‘t atelier haet Rob ‘n tweede 
toes: de bühne. Binne D’n Uul en 
op anger podia is hae al jaore ‘ne 
peblieksleveling. Rob sjpéélt neet. Rob 
waert. Zodra hae opkump verdwient 
Rob en sjteit d’r ‘n typetje det zó ech 
is dets se soms vergaets waem d’r 
ónger zit.

‘t Sjone is det d’r zelf noojt ingewikkeld 
duit euver sjpele. Hae sjtap de 
bühne op, hae aomp in en hae is 
emes angers. Ein flamboyant figuur. 
Eine chaoot. Ein deftig persoon. 
Eine wanjelende grap. Ein totaal 
óntsjpaorde situatie op twee bein. 
Edere outfit, edere jas, edere bril en 
edere hood waert toet in de kleinste 
details verzorg. Bie Rob wèts se ein 
dink zeker: ‘t Löp angers es se dinks 
en baeter den se verwachs.

SjefRob
En den is d’r SjefRob.
Eine serieuze kok dae d’r ‘n typetje 
bie kreeg. De kok dae toeskump bie 
luuj, kaok, klets, lach, provoceert 
en óngertösse ‘n hele show opveurt. 
SjefRob is zó ech det luuj nog altied 
vraoge of d’r zaoterdaag vrie is óm te 
kómme kaoke. Neet Rob. SjefRob.
Op de bühne waas d’r minstes zo 
geveerlik. Mer veural legendarisch.

Rob in de zaal
Boete ‘t atelier en de bühne haet Rob 
ziene derde netuurlike habitat: de bar. 
Ederein binne D’n Uul wèt ‘t. Es Rob 
binnekump heurs se ‘t. Ziene lach. Zien 
sjtum, ‘t geit euveral doorhaer. Zien 
energie vult de ruumte esof hae d’r ‘n 
handjpómp bie haet. ‘t Is noojt te väöl.
‘t Is altied Rob. En ‘t brink sfeer.
Altied.

Woróm hae zo belangriek is
Rob duit neet meer dan d’r kint.
Hie duit altied meer dan d’r mót.

Hae maak ‘t Prinsekruuts met dezelfde 
zorg womit hae trouwringe maak. 
Neet ómdet ‘t mót, mer ómdet t’r sjnap 
waat ‘t beteikent. Veur de Sjtadsprins. 
Veur de vereiniging. Veur de tradisie.
En hae sjteit op de bühne ómdet ‘t 
pebliek dao blie van waert.
Ómdet lache heurt bie vastelaovend.
En ómdet hae ‘t leuk vinjt óm de luuj 
aeve oet de wirkelikheid te trèkke en 
häör get angers te laote veule.
Hae is ‘ne maker van sfeer.
Eine boewer van tradisie.
Eine miens mit lachvolume en 
wirkpersisie. Eine sjpeler mit lef en ‘ne 
vakman mit ‘n hert.

De vastelaovend zónger Rob zól sjtiller 
zeen. Minder glans höbbe.
Minder zeel. En det is persies woróm 
veer ‘t neet zónger ‘m wille.
En woróm veer det ouch noojt hove.

Rob Versjtappe is gein óngerdeil van 
‘t beukske. Hae is óngerdeil van de 
cultuur.

Rob Versjtappe en zien buutte en typetjes

Es se mit Rob aan taofel geis zitte, 
merks se medein det dit gein 
interview waert mer ‘n veursjtèlling. 
Doe hoofs mer ein vraog aan ‘m te 
sjtèlle: “Wie is det eigelik begós?” en 
binne ‘n seconde nump hae dich mit 
nao 1995, esof se zelf trök in de tied 
waers getrókke.

Hae waas toen adjudant bie de 
Kaketoes, in ‘n periode wo in d’r geine 
Bónjte Aovend waas aan de Kepel. 
Oet det begin rólde hae bienao wie 
vanzelf in ‘n samewirking van achteen 
jaor sjrieve mit Marc Latta. Neet op 
kentoor of op vaste momente, mer 
op fekansie ónger ‘ne boum. Lekker 
allein sjrieve en dinger bedinke veur de 
Bóntje Aovend. Mit Marc Latta kwaam 
d’r nao de fekansie den bie mekaar 
toes aan de keuketaofel en ginge zie 
same sjrieve, mit ‘n glaeske wien en ‘n 
keesplank d’r bie. Zo kwaam d’r ouch 
al in de beginjaore ‘n typetje es buut 
veur in de Bóntje Aovend nao veure. 
De eerste buutte kwame veurt oet de 
Bóntje Aovende aan de Kepel, die d’r 
nao achteen jaor mit oetsjeijde. De 
lèste jaore kwaam Ton Spätjens ouch 
gezellig aan de keuketaofel d’r bie zitte, 
netuurlik ónger ‘t genót van ‘n glaas 
wien en ‘n keesplank. Ton kwaam altied 
waal mit ‘n zinnige, sjpitse opmerking 
die ze weer good kósde gebroeke.

Den vertèlt Rob get waat se allein 
geluifs ómdet hae ‘t zelf zaet: det 
t’r vreuger verlaege waas. Ein klein 
menke det mit trillende hendjes 
veurloos in de klas. Ich kiek nao de 
miens taegeneuver mich en kin mich 

dao wirkelik níeks bie veursjtèlle. Want 
vervolges vertèlt hae wie hae drie 
keer per daag oefende, ‘s nachs óm 
drie oer de veurdeur aopegoojde, óm 
zeve oer in bad zoot óm de ganse buut 
obbernuujts in ziene kop te sjtampe, en 
óm elf oer alweer op de bühne sjtóng.

Bie Rob hèt det ‘oefene’. Veur edere 
angere is ‘t topsjport.

Hae vertèlt wie hae achter zien 
wirkbank sjtóng en óngertösse de buut 
helop oetveurde.

Volges Rob mós se ‘ne buut kinne esof 
d’r oet dichzelf kump. Neet half. Neet 
op geveul. Doe mós ‘m kinne van binne 
nao boete, van veur nao achter. Zodet 
es emes get reup, of es d’r ter plekke 
get gebeurt, doe naodloos kins reagere 
zónger det emes doorhaet dets se 
eigelik aan ‘t improvisere bös.

En den zaet t’r dae eine zin dae alles 
samevat:

“Binne twee menute veuls se of ‘ne 
buut aansjleit.”

En es ‘t neet aansjleit - det zaet t’r mit 
‘ne blik dae genóg zaet - den doere 
viefteen menute héél lang.

Hae vertèlt wie d’r sóms ‘n sjtök 
vergoot, en Marc Latta den örges 
achterin de kroeg sjtóng. Eine blik van 
Marc en hae wis: aha, dao mis ich get. 
Mer Rob ging altied door. Hae sjoof 
‘t vergaete deil nao achter in ziene 
kop en leet ‘t later weer trökkómme, 

persies op ‘t moment det ‘t wáál pasde. 
De zaal haet det noojt gemerk.

‘ne Buut van emes angers? “Noojt 
meer. Wirk neet,” zaet t’r medein. ‘t Mót 
van hem zeen. Hae mót ‘t veule, angers 
klop ‘t neet. En det heurs se in alles.

Den vertèlt t’r wie luuj in ‘t veursezoen, 
en sóms al in de zomer, nao hem toe 
kómme mit de vraog neet óf d’r ‘ne 
buut haet, mer wélke d’r geit doon. En 
persies dét guf ‘m energie. Neet ómdet 
hae mót, mer ómdet luuj örges op 
raekene. En det vinjt t’r sjoon. Dao duit 
t’r ‘t veur.

Es hae euver typetjes begint, kómme 
ze neet keurig op volgorde, mer zowie 
ze in hem nao baove drieve.

Ziene eerste waas Pinokkio in 1996, 
aan de kapsjtok bie oos Uulenès 
Braam.

Hae lach breid es hae vertèlt wie 
Chipetto drónke waas en hem sjeif 
in mekaar had geliemp, en wie hae 
op kampioensjappe opkwaam es ‘ne 
riejende kapsjtok mit sigaarplekke in 
zien pak ómdet ze ‘m tösse de jasse 
hadde gezóch. ‘t Klink absurd, mer bie 
Rob klop ‘t.

Daonao volge Hendrikjan de 
sjtamelende klusjesman, James Blond 
de bóntje hóndj mit ‘ne heite doevesjtal 
aan de Riekswaeg, inclusief ‘n hijglien. 
Det waas zo'n geweldig sjtök oet ‘ne 
Bóntje Aovend aan de Kepel. En den 
waas d’r nog de tuinkebouter mit ‘n 
möts breijer es de deur.

Ouch de volle half broor van Max 
Versjtappe kump veurbie, compleet 
mit ‘n elastiekske in ziene rök wo 
door ziene pens nóg wiejer nao veure 
kwaam, en det Michelinmenke met 
‘n pruuk die altied taege de windj in 
sjtóng. Hae vertèlt ze neet es typetjes, 

mer es luuj die hae aeve waert. En det 
maak ‘t geluifwaerdig. Mit de kleijaasj 
bemeujt Rob zich neet, mer ‘t kin neet 
gek genóg. Geknakte vaeren door 
‘t mitrieje in de kattebak van ‘ome 
Theo’, ein sjnoterbèl gemaak mit ‘n 
liempistool, ‘n bóks van rood geblokte 
theedeuk, ‘ne dieke boek mit een 
blinjedermlitteike en sjlippers in de 
vorm van vèsse wo se bienao diene nek 
op brooks. Allemaol details die se neet 
verzins, mer toch óntsjtaon.

Zien levelingsplek óm op te 
traeje? Zónger twiefel: De Sirk op 
vastelaovesdinsdaagmorge.

Dao heurt hae toes.

En den vertèlt t’r wie d’r ‘s nachs bie 
De Gelegenheid de buut sóms totaal 
verangerde. Väöl graover, väöl losser, 
väöl meer ‘s nachs, zowie allein Rob det 
kint zègke mit ‘ne glimlach dae de rès 
invult. Hae vertèlt wie de ideje bleve 
kómme es hae mit Marc Latta same 
zit. Angere höbbe waal ‘ns mitgesjreve, 
mer de meiste buutte zeen gebaore in 
det duo.

Den zaet t’r get waat mich biebleef, 
neet ómdet ‘t zjwaor is, mer ómdet ‘t 
persies klop:

“Eder jaor mós se dichzelf euvertrèffe. 
Det waert sjteeds meujliker.”

Mer hae zaet ‘t zónger frustrasie. 
Doe veuls det hae ‘t nog altied duit, 
nog altied leuk vinjt, det ‘t nog altied 
middenin ziene waereld sjteit.

En den vertèlt t’r euver zien try-
outs: ‘n man of twintjig oetneudige, 
beveurbeeld bie ‘t Gouden Appeltje 
op de Mert, óm de buut te teste. “Doe 
mós örges beginne,” zaet t’r, mit ‘n 
sjouwerophaole det persies leut zeen 
wie d’r wirk. Hae begint geweun. En 
den volg de rès vanzelf.

Wie d’r klaor waas mit vertèlle, zoot 
ich dao mit ‘t geveul det ich neet nao ‘n 
verhaol had geloesterd, mer det ich d’r 
midde in zoot.

‘t Waas geine trökblik van emes dae get 
háét gedaon.

‘t Waas ‘t verhaol van emes dae ‘t nog 
altied ís.

Laurie Ratering

‘Wij nemen u de zorg uit handen!’
Vijo Cuisine verzorgt een all-in concept! Dat betekent catering 

mét bediening zodat u tijdens een evenement zelf ook kunt genieten. 

U wilt het perfect geregeld hebben en Vijo Cuisine Fingerfood Catering 
stelt haar ervaring graag tot uw beschikking!

Vijo Cuisine verzorgt luxe fingerfood 
catering inclusief bediening. 

Vijo
CUISINE
Fingerfood Catering

VIJOCUISINE.NL

Uw feestje wordt met de hapjes 
van Vijo Cuisine een topfeest. 
Ervaar het zelf en informeer 
vrijblijvend naar de vele 
mogelijkheden. 

     van Vijo Cuisine, 
voor een geslaagd feestje
            van elk formaat!

Viv en Jolanda 
EVENT OF FEEST MET FINGERFOOD  •  HAPJESPLANK  •  LUNCHPLANK  •  WALKING DINER

Reijpenweg 5

VAN PARIES TOET AAN 
REMUNJ, BIE ÓS BOEWS SE 
MIT VRUNJ!

APK GEIT OP BEZEUK NAO  
’N BEZÓNJER KEFEE BOETE REMUNJ
‘Mit de trein nao de Mert in Zitterd’
Pakke veer normaal de fiets óm ‘n 
bezónjer kefee te bezeuke, noe waert 
dae fiets in de sjtalling van de sjtasie 
weggezat. Veer klokke in bie de NS 
en zitte in de intercity nao Zitterd. Mit 
veer man sjterk… Vito I (Corleone), 
Spencer I (Tracy), Kes I (Fortunata) en 
Math I (Nestorix) zitte zich breidoet 
in de 2e klas. Vito rake veer neet 
kwiet want mit zien lengde en dao-op 
nog ‘n heudje mit ‘n paar sjpange 
sjtik t’r euveral baovenoet. Spencer 
zól ouch noojt wied weg zeen want 
zien zjwaore blues sjtum heure veer 
meistal van wiedaaf. Kes kinne ze 
allemaol in Zitterd es voetbalmakeleer 
van Fortuna en Math sjteit euveral te 
klassjenere mit Jan en alleman. Veer 
sjtaon d’r verrèkde sjiek op: allemaol in 
Tiroler outfit. Veer gaon nao ’t Tiroler 
treffe in Zitterd. Dao gaon veer róndj 
de Mert de bezónjere kefees bezeuke. 
’t Veult wie Vastelaovend mer dan toch 
weer angers: blie, sjpóntaan, gezellig, 
dórslöstig, veurnaam, groepsgeveul, 
d’rbie heure, oet op ‘n good gesjprek, 
hange veur ‘n kefee of aan de teek, 
lache, perbere aan ’t waord te kómme, 
loestere, rundje gaeve, kloeke, róndj 
koekeloere, en dweijele.
In Zitterd loupe veer door ‘n lange 
sjtraot mit allemaol laege winkels 
richting de Mert. 
’t Vastelaovesmezejem van de 
Marotte, oos zöstervereiniging, is 
gesjlaote. Dus door nao kefee de 
Kup. De Tiroler men sjtaon mit de 
vrouwe die ingepak zeen in get te 
kleine dirndls veur de kroeg. Binne zit 
‘n Tirolerband van 19 sjpelers groot 
löstig te sjpele. Pa,pa,pa ta,ta-pa… 
“Veer pils gaer” en weer nao boete. 
Proos! Dao kump Chrit I (Sjtraotverke 
2025) aangeloupe mit drie blie 
kiekende Tiroler dansmarietjes. 
Chrit haet ‘ne ajerwètse papadag. 

Dimfy, Claire en Luna zólle ós 
veurgaon en det beteikent det veer 
euveral väöl bekieks kriege. Weer 
‘n rundje zodet Math weer aeve de 
hoempapa meziek kin beloestere in 
de Kup. Dit kefee is lank en sjmaal. 
Sjoon ajerwètse teek wo beer flot 
aangedeend waert. Op ’t terras sjteit 
‘ne belangrieke Vastelaovesmiens, 
de Vórs van de Marotte vanaaf 2023. 
Aan de jaormedalie van oos Prinse 
zuut ‘r drek det veer ouch van adelike 
aafkóms zeen en dan sjpraeke veer al 
rap euver de Vastelaovend in Zitterd. 
Deze Vórs haet ‘n zjwaor besjtaon. 
Hae is mit ‘n rivvelusie begónne in 
’t Marotteriek naodet hae zelf Prins 
Joep VII is gewaes in 1993. Aad en 
ajerwèts mót wieke veur nuuj inzichte: 
ouch mansluuj die gein sjpek op de 
röbbe höbbe mótte Prins kinne waere. 
Oeteindelik had hae ouch nieks te 
makke wie d’r Prins waerde. Det is 
óngertösse alweer twee keer gelök. 
Waal blief ‘n veurwaarde det de nuje 
Prins gein relasie moog höbbe, laot 
sjtaon getrouwd is. En de dórslöstige 
hoogheid mót ‘ne ‘adonis’ van óngevaer 
25 jaor zeen, dus ‘zu haben’ zèk mer. 
Waat zien Vórsteról nog oetpötteliker 
maak, is det toet op vandaag de Prins 
geine adjudant haet gehad (bie D’n Uul 
höbbe ze d’r allewiel drie en ouch nog 
‘ne sjefäör en daobie ouch nog ‘sjteit 
altied vaerdig Theo’). Dan is ’t sjpeel 
veuraaf aan de Vastelaovend ouch 
gein pies of cake: De Vórs kees in eige 

persoon de nuje Prins (dan haet oze 
Uulevórs ’t toch mer mekkelik zóls se 
zègke mit ‘n keuzekemissie van drie, 
wovan eine zelfs Aadprins is…). 
De Marottevórs geit mit zien leef nao 
kefee De Schtad Zitterd óm dao same 
‘n optraeje te gaeve. Veer gaon nao 
‘n anger broen kefee, ’t Sjterfhoes. 
Taegeneuver de Grote Kirk wovan de 
tore hoog oetsjtik lik dit sjermante 
kefee det al meer dan 100 jaor besjteit. 
De oetbater is Prins gewaes en wèt 
dus van beer insjinke. ’t Kefee is 
eigelik ‘n hoeskamer det duit dinke 

aan de sakkersjtie van de Grote Kirk. 
Heilige beelde sjtaon taege de wandj. 
Maria’s en Jezesse kieke op ós neer. 
Hie waerde nao ‘n begreffenis ’t vel 
vertaerd: ‘n drenkske en ‘n hepke 
ónger ’t ophaole van herinneringe van 
de euverledene. 
De drie dochters van Chrit sjtaon wie 
ingelkes biejein veur ‘n sjtasiefoto. 
‘n Aura van leech vèlt baove op häör 
vanoet de hemel. De Aadprinse 
gaon d’r flot biesjtaon óm ouch get 
van det leech te moge óntvange. 
Gezaegend kwatsje ze daonao weer 
wiejer mit Jan en alleman/-vrouw. 
Van ’t Sjterfhoes loupe veer euver 

kienjerköpkes nao de Mert óm tösse ’t 
volk van Zitterd te gaon sjtaon bie De 
Schtad Zitterd. Hie hink Toon Hermans 
(Mien, waar is mijn feestneus) aan 
de moer. De hoeskamer van Zitterd 
waert ’t geneump, hie hange grote 
sjteine beerpulle van ‘ne liter aan ’t 
plefóng. Al fieftig jaor waert ’t gerund 
door de femielie Borst. Vórs Joep I 
sjpeelt op zien tuba en zien maedje 
de accordeon. Door ’t naozomerwaer 
sjtaon veer op ’t terras. ’t Eine nao 
’t anger rundje kump veurbie en ’t is 
eine ónger ein. Vastelaovend vreug 
op de daag wo ederein d’r nog fris 
oetzuut en wo se diene maot nog kins 
versjtaon zèk mer. De accordeoniste 
trèkke duchtig aan de bujel en loupe al 
sjpelend door ’t pebliek. De tuba klink 
pa, pa-pa, pa papa.
De zón vèlt al achter de hoezer en 
de leechskes bleuje op. Veer loupe 
nao ’t festivalterrein. Vieje alderlei 
kirmesattraksies kómme veer bie  
’t reuzeraad en ‘n gans grote blokhut. 
Dao geit ’t vol op ’t ólger. Veer loupe 
de trap op en höbbe oetzich op de 
après-ski van Zitterd. Ederein in zien 
Tirolerpekske. ‘n Liveband sjpeelt 
löstige Tirolermeziek. 
Dan waert ’t tied óm vieje kefee de Kup 
richting de sjtasie te gaon. Nog eine 
en dan door ‘n laeg sjtraot mer mit 
verrèkdes goje zin nao de sjtasie. Veur 
ós leek ’t waal de 11e van de 11e en is  
’t Vastelaovesgeveul gaon kridzjele. 
Veer höbbe ‘n paar sjoon kefees 
gezoch. Zón kefees wo se binnekums 
en dich drek toesveuls. De Kup,  
’t Sjterfhoes en De Schtad Zitterd. 
Proos op ‘ne sjone Vastelaovend!

Math 1

Optraeje veur Schtad Zitterd door de 
Vors van de Marotte en zien maedje

Drie ingelkes in ’t sjtraolende leeg van 
Maria

Kafee ’t Sjterfhoes

Vrolikke bende 

Vórs van D’n Uul, Vórs van Remunj
1948-1960 Vórs Lowie I - Louis Meisters †
1962-1968 Vórs Rein I - Rein Pijls †

Vórs van D’n Uul
1973-1979 Vórs Thijs I - Thijs Bingen †
1990-1998 Vórs Naad I - drs. Naad Imkamp †
2001-2005 Vórs Hans I - Hans Smals
2005-2012 Vórs Sybert I - Sybert van Keeken
2015-vandaag Vórs Dirk I - Dirk Franssen

Aad Sjtadsprinse
Aad Prinse van D'n Uul

Grootmeister van D’n Uul
1937 Thei I - mr. Thei van Geldrop †
1938 Thuur I - Thuur Schreurs †
1939 Maan I - Maan van den Broek †
1946 Rein I - Rein Pijls †
1947 Guus I - Guus Odekerken †
1948 Zjaen I - mr. Zjaen Geradts †
1949 Harrie I - mr. Harrie Swagten †
1950 Harrie II - Harrie Nederveen †
1951 Sjaak I - Sjaak Hosselet †
1952 Wim I - Wim Crijns †
1954 Twan I - Twan van Bergen †
1955 Miel I - Miel Gabriels †
1956 Mathieu I - Mathieu Janssen †
1957 Rich I - Rich le Haen †
1958 Zjaen II - drs. Zjaen van Waegeningh †
1959 Sjaak II - Sjaak van Rey †

Kommandäör in de Orde 
van Vórs Lowie
1960 Harrie III - drs. Harrie Bak †
1961 Thei II - Thei Kohl †
1962 Rein II - Rein Creemers †
1963 Bert I - Bert Bles †
1964 Jan I - Jan Laugs †
1965 Thijs I - Thijs Bingen †
1966 Tim I - Tim Timmermans †
1967 Thom I - Thom Hoofwijk †
1968 Sjaak III - Sjaak Cillekens
1969 Huub I - Huub van Ool †
1970 Pierre I - Pierre Huyskens †
1971 Jos I - Jos Rulkens
1972 Loe I - Loe Krekelberg

1973 Ernst I - Ernst Cartigny †
1974 Thei III - Thei Hamers
1975 Hans I - Hans Geurts †
1976 Roel I - Roel Brummans
1977 Nic I - Nic Engels †
1978 Jo I - Jo Leenhouts †
1979 Huub II - Huub Hammer †
1980 Naad I - drs. Naad Imkamp †
1981 Jos II - Jos Perey †
1982 Frank I - Frank van Tuyl †
1983 Hans II - Hans Straus
1984 Ton I - Ton Spätjens
1985 Wim II - Wim Gilissen †
1986 Paul I - Paul In der Hees
1987 Jo II - Jo Lommen
1988 Jan II - Jan Heuvelmans
1989 Maurice I - Maurice Zwanenberg
1990 Lex I - Lex Vervuurt
1991 Hans III - Hans Smals
1992 Jos III - Jos Stoks †
1993 Leon I - Leon In ‘t Zand
1994 Carl I - Carl de Bock
1995 Ton II - Ton Nizet
1996 Bavo I - Bavo Crombach
1997 Rob I - Rob Vossen
1998 Thei IV - Theo Janssens 
1999 Rens I - Laurens den Elzen
2000 Ghiel I - Ghiel Pijpers †
2001 Crit I - Crit Lambriex
2002 Raymond I - Raymond Reijners
2003 Sjra I - Sjra Puts jr.
2004 Sybert I - Sybert van Keeken
2005 Paul II - Paul Hamers
2006 Rob II - Rob Schaepkens
2007 Kes I - Roger Kessels
2008 Math I - Math de Ponti
2009 Danny I - Danny Vilters
2010 Allard I - Allard Schmitz
2011 Hans IV - Hans Rademakers
2012 Marc I - Marc Mooren
2013 Herm I - Herm Belgers
2014 Roger I - Roger Geurtz
2015 Martijn I - Martijn Joosten
2016 Stefan I - Stefan Cox
2017 Marnix I - Marnix Adams
2018 Rogér II - Rogér Linssen
2019 Marc II - Marc Brouns
2020 Vito I - Vito Campos
2023 Spencer I - Spencer Hinzen
2024 Joep I - Joep Seuren
2025 Joost I - Joost Kruijssen

Aad Sjtadsjeugprinse
Aad Jeugprinse van D'n Uul

1954 Noud I - Noud van Vlodrop
1955 toet en mit 1958 Benny I - Benny Kruyze †
1959 en 1960 Jacques I - Jacques Schreurs
1961 toet en mit 1966 Henk I - Henk Konings
1967 toet en mit 1971 Roy I - Roy van den Bergh
1972 Tof I - Tof Thomassen
1973 Arno I - Arno van Ool
1974 Rene I - Rene Heijnders
1975 Lucien I - Lucien Engelen
1976 Paul I - Paul Reyners
1977 Bart I - Bart Bingen
1978 Joep I - Joep van Ool
1979 Paul II - Paul Hamers
1980 Charles I - Charles Bierbaum
1981 Nard I - Nard Stoks
1982 Mark I - Mark Rietra
1983 Harald I - Harald Smeets
1984 Ludi I - Ludi Hammer
1985 Roland I - Roland Kessels
1986 Ramon I - Ramon Pouwels
1987 Serf I - Serf Laarmans
1988 Friso I - Friso Walbeck
1989 Michel I - Michel Gilissen
1990 Steven I - Steven van Tuijl
1991 Lars I - Lars Severijns
1992 Berry I - Berry Gossens
1993 Mark II - Mark Stoks
1994 Joep II - Joep Willems
1995 Boudewijn I - Boudewijn Smals

1996 Rutger I - Rutger Wolters
1997 Martijn I - Martijn Wolters
1998 Nicky I - Nicky Brouns
1999 Marc III - Marc Somers
2000 Sjoerd I - Sjoerd Somers
2001 Pepijn I - Pepijn Pollaert
2002 Jules I - Jules Geraedts
2003 Jules II - Jules Cox
2004 Ceryll I - Ceryll Aubert
2005 Guus I - Guus Jenniskens
2006 Paul III - Paul Sangers
2007 Kai I - Kai Huijskens
2008 Steef I - Steef Eijck
2009 Raf I - Raf Zwanenberg
2010 Jesse I - Jesse Leurs
2011 Goof I - Goof Vilters
2012 Rik I - Rik Hendrix
2013 Damiaan I - Damiaan Bertrams
2014 Sem I - Sem van Atteveld
2015 Toss I - Toss Vilters
2016 Sjors I - Sjors Smeets

Kommandäör in de Orde 
van Huub Hammer
2017 Niek I - Niek Laarmans
2018 Enzo I - Enzo Tinnemans
2019 Danieck I - Danieck Brouns
2020 Cas I - Cas Linnartz
2022 Joep III - Joep Opheij
2023 Jimi I - Jimi van Rey
2024 Dean I - Dean Adams
2025 Fenn I - Fenn Opbroek

Hoogsgedikkereerde
Broor van D’n Uul
Dré Hovens †
Rein I Pijls †
drs. Naad I Imkamp †

Erelid van D’n Uul
Guus Smeets †
Maan I van den Broek †
Pierre Engelen †
Rein I Pijls †
René Höppener †
Thei Vaessen †
Sjra Puts sr. †
Trees van den Bergh-Bierbaum †
Harrie Cillekens †
Thijs I Bingen †
Thei II Kohl †
Baer Leurs †
Thei III Hamers
Riet Hamers-Gubbels
Stella Bergh-Straus †
Huub II Hammer †
Ton Nelissen
Rob Pollen
Jos I Rulkens
Jos III Stoks †
Math. Pollaert
drs. Naad I Imkamp †
Harry Allers
Theo Hermans
Bert Willems

Ereveurzitter
Huub I van Ool †
Hans III Smals

Orde van Vórs Rein
Jos I Rulkens
Ton Bierbaum †
Anneke Smeets
Henriëtte Janssen-Klaar
Hans Cremers †
Lies Cillekens-Cox †
Rob I Vossen
Ton I Spätjens

Minnesjtreel van D’n Uul
Harrie Loontjens †
Thei Reijnaerdts †
Harrie Bonné †
Naud Reyners
Jan Huyskens †
Arnold Wassen †
Math. Pollaert  
Mieke Berden-Verboeket
Hans Leijendeckers

Drager van de Golje Mondjlier
Chriet Titulaer † 1981
Huub Mans † 1992
Camiel Eurlings 2003
Huub Stapel 2014
Frans Pollux 2025

Erekanunnik
Mgr. Daeke B. Janssen †
Mgr. Daeke W. Heuvelmans †
Mgr. Daeke Dr. T. Willemssen †
Mgr. Daeke R. Merkx, ing.

Ere-Sjtraotverke van D’n Uul
Kapitein Herman van den Heuvel † 1961 - 1975

Grótste Sjtraotverke van D’n Uul
Rein I Pijls † 1951 - 1991
Crit I Lambriex 2025

Sjtraotverke van D’n Uul
Guus Smeets † 1951 - 1961
Thijs I Bingen † 1962 - 1973
Vincent Mooren 1974 - 1986
Sjra I Puts 1987 - 1993
Gustav Bierbaum 1994 - 1996
Herman Hammer 1997 - 2007
Dré Denessen 2008 - 2017
Ridderorde de Sjtuffeliers 2018 - heden

Senatore van D'n Uul
Jos Aben
Harry Allers
Marjo Allers-Lehnen
Hein Bodelier
Ben Brouns
Norbert van Dooren

UULEVEL
Marcel Favre
Ton Hensen
Ben Janssens
Lei Meijs
Ton Nelissen
Rob Pollen
Wilbert Reijnen 
Hank Rietra
Jos I Rulkens
Erik Snoek
Frans Stoks
Rob I Vossen
Bert Willems
Louis Wolters

Eredame van D’n Uul
Miep Pijls-van der Heijden
Anneke Smeets
Bep Kohl-Huskens
Rietje Hamers-Gubbels
Lianne Stoks-Dousi
Sandra Straus
Mirjam Jordens
Tanja van Atteveld-Cox
Monique Smals-van Aalst
Vivian Driessen-Goedemans
Marja Tobben
Marjo Allers-Lehnen
Sabina van Cruchten-Huyskens
Lilian Lambriex-van Haperen
Brenda Meijs-Avezaat
Carla Klaver-Rutten
Margje Spätjens
Henriëtte Janssen-Klaar
Wilma Favre-Jacobs
Janneke Cartens
Jessie Smits
Anke Lampe
Dagmar Cillekens
Dimfy Lambriex
Fabiana Prestigiacomo
Willemijn Cartens

Grootmeister van D’n Uul
Rens Vaessen
Jos I Rulkens
Thei III Hamers
John Schouwenberg
Math. Pollaert
Frans Smeets
Ben Brouns
Harry Allers
Vincent Mooren
Jos Meisters
Funs Douma
Bert Willems
Jan Kiewied
Bert Minten
Rob Pollen
Ton Rennings
John Waeyen
Ton I Spätjens
Rob Vastert
Paul II Hamers
Frank Hamers
Elmer Schouten
Fons Gubbels
Jo II Lommen
Ton Nelissen
Huub Metzemakers

Dré Peters
Naud Reyners
Ton IJsermans
Hans III Smals
Harrie Wolters
Lei IJsermans
Theo Hermans
Loek Stroeken
Hank Rietra
Hans II Straus
Frans Stoks
Jan II Heuvelmans
Jos Somers
Erik Snoek
Rob Müller
Herman Kaiser
Rob I Vossen
Norbert van Dooren
Leon I In ‘t Zand
Ton Hensen
Herman Hammer
Lei Timmermans
Robert Tollenaar
Sybert I van Keeken
Wilbert Reijnen 
Hein Bodelier
Ray Hermans
Sjaak van Horne
Ben Janssens
Louis Wolters
Jos Aben
Crit I Lambriex
Marcel Favre
Koen Janssens
Dirk I Franssen
Roger (Kes I) Kessels
Arnold Hendrix
Math I de Ponti
Ceryll Aubert
Gard Puts
Lei Meijs
Ralph Theunissen
Jules Geraedts
Patrick Heckmann
Roel Hendriks
Hein Jambroers
Hans IV Rademakers
John Tromp
Marc Hensen
Gijs vanden Brand
Roger I Geurtz
Jan-Paul van Atteveld
Herm I Belgers

Besjtuur van D’n Uul

Dageliks Besjtuur
Dirk I Franssen Veurzitter - Vórs
Arnold Hendrix Vice Veurzitter
Dagmar Cillekens Sikkertaris
Shoshan Benjamin 2e Sikkertaris
Dimfy Lambriex Penningmeister
Ruud Beurskens Kómmesares
Marjo Peeters Kómmesares
John Tromp Kómmesares

Algemein Besjtuur
Michel Bakker
Shoshan Benjamin
Ruud Beurskens
Gijs van den Brand
Janneke Cartens
Dagmar Cillekens
Stefan I Cox
Joep van Dooren
Dirk I Franssen
Jules Geraedts
Roger I Geurtz
Arnold Hendrix
Theo Hermans
Spencer I Hinzen
Hein Jambroers
Martijn I Joosten
Luc Overeem

Carla Klaver-Rutten
Crit I Lambriex
Dimfy Lambriex
Rogér II Linssen
Arjan Meuwisen
Frank Mols
Luc Overeem
Marjo Peeters
Laurie Ratering
Joep I Seuren
Jessie Smits
Renée Tobben-Willems
Karin Straus
John Tromp
Ed Wolter
Maarten Uijterwijk
Henk de Vries

Oettrèkkend gezelsjap

De Sjtadsprinselike Damesgarde van 
D’n Uul
Evie Boersma
Bibi Brouns
Luz van Dun
Maud van Etten
Sara van Etten
Jenna Jambroers
Marit Nelissen
Elisa Prestigiacomo
Vienna Prestigiacomo
Björk Smeets
Jules Tankersley
Noor van der Varst
Rense Wertz
Leijing: Carla Klaver-Rutten, Dagmar 
Cillekens, Elly Ververs
Trainsters: Kirsten Coenen, Felicia 
Prestigiacomo

De Prinsekepel van D’n Uul 
Ceryll Aubert
Jo Aubert
Sjaak Bocken
Hanneke Brils
Juul van den Brink
Peter Bruijnen
Martin Cox
Luuk Hendriks
Chantal Hensen - Mulders
Ray Hermans
Bart Janissen
Koen Janssens
Anke Lampe
Paul Maas
Mariska Maessen
Remco Maessen
Gerard Maessen
Rick Meisters
John Meisters
Stefanie Nelissen
John van Olderen
Guus Panken
Geert Ratering
Laurie Ratering
Jolijn Spaan
Stéphanie Tegelaers
Rick Tegelaers
Bert Willems
Dirigent / muzikale begeleijing: Ceryll 
Aubert
Muzikale begeleijing: Koen Janssens

De Raod van XI van D'n Uul 
Michel Bakker	
Joep van Dooren	
Arnold Hendrix	
Theo Hermans	
Carlo van den Heuvel	
Hein Jambroers	
Andy Jeurninck	
Joost Kruijssen	
Crit Lambriex	
Arjan Meuwissen	

Erwin Moors	
Jeroen Severins	
Ruben Theunissen	
John Tromp	
Maarten Uijterwijk	
Henk de Vries
Prizzedent: Luc Overeem 

De Kienjergarde van D’n Uul
Liss Aben
Liv van Dooren
Robin   Eerens
Madeleine Geenen
Emma Hendriks
Cato Keulen
Fleur Koolen
Frederieke Linssen
Teuntje Mooren
Lot Puts
Mae Timmermans
Mila Tobben
Doris  Wagemans
Anna Wijnands
Leijing: Robin Coenen en Yvette Meijs
Trainsters: Kirsten Coenen, Felicia 
Prestigiacomo

De Jeuggarde van D’n Uul
Sanne Bovens
Tirza Criens
Floor Evers
Julie Houben
Lenne  Janssen 
Zoë Kessels
Frédèrique Nelissen
Lise de Ponti
Saar Puts
Valerie van Rey
Maureen Rovers
Fien Tobben
Sanne Vervoort
Isis  Wagemans
Ada Yarimbay
Leijing: Marijn van Etten, Renée Tobben-
Willems
Trainsters: Kirsten Coenen, Felicia 
Prestigiacomo

De Uulejónges van D’n Uul
Cero Campos
Sam Dauvillier
Goof Huskens
Pieke Keulen
Jip Kuijper
Joes Mertens
Luca de Ponti
Sen de Ponti 
Lex Remijnse
Alex Timmermans
Leijing: Martijn I Joosten en  
Ayrton Campos 

Porte Drapeau
Raod van XI

Sirremoniemeister
Hein Jambroers

Hoffotograaf
Harry Allers

Ere-archivaris
Louis Wolters

Ere-liefarts
Harry Lamers  - 1967-2010

Liefarts
Henk de Vries - 2011-2023
Jean-Marie Peeters - 2024-heden

Ein (jubeleijem-)sezoen mit 
ein döbbel golje rendje! 

Wie ich gevraog waas óm 
Sjtadsprins te waere, dach ich 
eigelik det ich waal wis wie alles 
binne de vereiniging wirkde. Ich 
kinde de vereiniging, de leje, en 
had in de aafgeloupe jaore al väöl 
ivvenemente mitgemaak... Mer 
waat veer ’t afgeloupe sezoen SAME 
höbbe belaef, haet wörkelik alles 
euvertróffe!

Vanaaf ’t oetrope höbbe veer 
geperbeerd oos liefspreuk oet te 
drage: “Same is neet allein!” Veer 
haope det dit gelök is en det ’t ouch 
veur uch veulbaar waas dit sezoen. 
Det veer ’t éch SAME höbbe gedaon 

— mitein, veurein. En det det geveul 
sjterker waas es oojt teveure. Waat 
ein enórme eer óm dit te moge doon 
in ’t jubeleijemjaor van de sjoonste 
vereiniging van Remunj. ’n Sezoen óm 
noojt te vergaete!

Waas ’t altied aeve gemekkelik dit 
sezoen? Zeker neet. Mit de gebaorte 
van Feline, tösse ’t moment van 
gevraog waere es Sjtadsprins en ’t 
oetrope, waar ’t ein hectische periode. 
In dit lange en drökke sezoen höb ich 
’t dan ouch döks gemis óm toes te 
zeen bie Dimfy en Feline. Des te fijner 
waas ’t det Dimfy same mit Feline bie 
versjillende ivvenemente aanwezig 
waas, get mit de paplaepel... Zo 
waerde dit jubeleijemsezoen d’r veur 
mich ein mit ein döbbel goldj rendje, 
door ’t vadersjap én ’t prinssjap, twee 
druim die same oetkwame. Sjoon det 
veer dit SAME höbbe moge mitmake. 
Zónger Dimfy, die op de achtergróndj 
alles regelde, had ik noojt zó’n geweldig 
sezoen gehad. Dimfy, ich bön dich dao 
ewig dankbaar veur!

Eine extra grote dank aan mien 
adjudanten, Lars, Roel en Martijn en 
häör partners. Geer sjting d’r altied, 
mit energie, humor en altijd SAME 
es kammeraote. Óndanks det geer 
uch neet kinde en neet allemaol aeve 

grote vastelaovesvierders ware, höb 
geer die ról same vervöld. Det geer 
dit veur mich höb gedaon, óm miene 
droum waor te make, is ónbesjriefelik. 
Zónger uch waar dit aventuur neet 
kómpleet gewaes. Wie ich uch vroog 
óm adjudant te waere, höb ich uch 
belaof óm te laote zeen wie sjoon de 
Uulefemilie is. Ich weit zeker det ich 
deze belofte höb waorgemaak!
Van de Nach van de Nuje, in de 
Sjpegeltent, de (jubeleijem-)resepsie 
en al anger ivvenemente toet aan ’t 
aaftraeje: zoväöl luuj werken SAME 
achter de sjirme óm dit allemaol 
meugelik te make. Óntzettend bedank 
veur alle geweldige ivvenemente die 
geer höb georganiseerd! Ouch de 
miense die meer op de veurgróndj 
sjtaon tiedes ein sezoen en d’rveur 

gezorg höbbe det veer good veurbereid 
ware — PKBK (Crit I, Roger I en Hein), 
Vórs Dirk en adjudant Theo — waat 
geer eder sezoen doot, wieväöl tied 
dao-in geit zitte en wie geer ederein 
tevreje wèt te haje, is óngekind. Zónger 
meziek geine vastelaovend, en zéker 
neet zónger de prachtige klanke 
van de Prinsekepel. Fantastisch óm 
euveral binne te kómme ónger de live 
gesjpeelde Prinsemars. De sjone dans 
van de Damesgarde en de begeleijing 
van, ich moog waal zègke, miene Raod 
van XI — ’t maakde ’t sezoen kómpleet! 
Sjtadsjeugprins Fenn I en adjudante 
Jurre en Floor (en neet te vergaete 
regelzöster Yvke) waat waas ’t 

sjoon óm dit sezoen SAME de 
jubeleijemveurgengers van D’n Uul te 
moge zeen gewaes. Veer haje gein 
baeter jeug prinselik gezelsjap kinne 
winse óm mit op de buun te sjtaon. 
Veer zeen Fenn van Uch alle drie! 
Alle mede-Prinse oet Remunj (en eine 
oet Lin) waat waas ’t sjoon óm SAME 
mit Uch dit Vastelaovessezoen veur te 
gaon. Neet Uuls mit Uch op versjillende 
ivvenemente op de buun te sjtaon en 
te zinge waas geweldig. Veer höbbe d’r 
ein sjoon sezoen van gemaakt!
Ein dink sjteit veur ós vas: Bie D’n Uul 
bös se altied SAME en noojt allein! 

Joost I – Same is neet allein

Wilt geer oos leedjes nog ‘ns 
loestere? Scan hie de QR-code!

Mit dank aan ederein dae, op waat veur meneer den ouch, 
ein biedrage haet geleverd aan dees editie.
Cartoons zeen van Peter Geene

Alle sjrieversrechte mit betrèkking toet de inhald 
van dees oetgaaf waere oetdrökkelik veurbehaje.
Dees rechte beröste bie Sjtadsvastelaovesvereniging 

Meldjpuntj tekstueel grenseuversjriedend gedraag: 0800-ZJWETS

“de riddaksie van dees gezet nump de inhald uters serjeus, soms is ’t get meer waor en soms minder”

Gaot geer nao hoes, mit taegezin,
‘t maske aaf, de veurdeur in,
‘n bietje laat, ‘n bietje meug,

de sjtum get heis, de kael get dreug.

Geer waert vanzelf waal weer fit, es
geer bie ós in Monschau zit!

www.monschauerapartments.de info@monschauerapartments.de

Pantone 309 C

De techische kemissie van D’n Uul gebroek ‘t Zjwetskammezaol om ein taofel 
op te heuge. Veer van de riddaksie zitte noe in dubio. Is dit noe geniaal of 
geweun sjtómmigheid?

Opbrings Alternatief 
Boeksgala D'n Uul:
Drie gekneusde henj, zès man technisch knock-out (daags d'r op) en ein voel óngerbóks

